
महाराष्ट्र चुनाव की जीत पर 
पीएम मोदी का बड़ा बयान
मुंबई. महाराष्ट्र के चुनाव परिणामों 
के बाद असली शिवसेना और 
एनसीपी के विवाद का समाधान 
होने की उम्मीद है. बाल ठाकरे की 
शिवसेना और बीजेपी की साझेदारी 
के बावजूद, उद्धव ठाकरे अपनी पार्टी 
को मजबूती से जीत नहीं दिला सके. 
उनके राजनीतिक भविष्य पर संकट के 
बादल मंडरा रहे हैं. उद्धव और शरद 
पवार के साथ कांग्रेस की सीटें जोड़ने 
पर भी शिंदे की शिवसेना आगे है. 

सीएम पद को लेकर कोई 
विवाद नहीं है: केसरकर
मुंबई. शिवसेना विधायकों की एक 
महत्वपूर्ण बैठक आयोजित की गई, 
जिसमें दीपक केसरकर ने बड़ा बयान 
दिया कि मुख्यमंत्री पद को लेकर कोई 
विवाद नहीं है. इस बैठक का मुख्य 
उद्देश्य संगठन को मजबूत बनाना 
और आगामी चुनावों की रणनीति 
पर विचार करना था. केसरकर ने इस 
बात को स्पष्ट किया कि शिवसेना में 
नेतृत्व को लेकर सभी सदस्यों के बीच 
एकजुटता बनी हुई है. 

बाद में होगा शिवसेना और 
एनसीपी विवाद का समाधान
मुंबई. महाराष्ट्र चुनाव परिणामों 
के बाद शिवसेना और एनसीपी के 
विवाद में बदलाव की संभावना है. 
बाल ठाकरे और बीजेपी की गठबंधन 
के बावज़ूद, उद्धव ठाकरे अपनी 
पार्टी को ठोस जीत नहीं दिला सकें. 
उद्धव ठाकरे, शरद पवार और कांग्रेस 
के संयुक्त प्रयास के बाजवूद, शिंदे 
की अगुवाई में शिवसेना को बढ़त 
मिली है. 

महाराष्ट्र में महायुति 
की ऐतिहासिक जीत
मुंबई. महाराष्ट्र में बीजेपी की आंधी 
चली और महाविकास अघाड़ी को 
चुनावी मैदान में धूल चटाई. बीजेपी ने 
132 सीटें जीतीं, जबकि महाविकास 
अघाड़ी का प्रदर्शन निराशाजनक रहा. 
बीजेपी की इस जीत को प्रधानमंत्री 
मोदी ने विकासवाद और गवर्नेंस की 
जीत बताया. यह जीत बीजेपी के 
गवर्नेंस मॉडल पर मुहर है.

ना... ना... करते जीते 
कांग्रेस के नाना पटोले
साकोली. नाना पटोले लंबे समय 
से साकोली का प्रतिनिधित्व कर रहे 
थे. लेकिन इस बार उन्हें सीट पर 
तगड़े टक्कर का सामना करना पड़ा. 
काउंटिंग के दौरान नाना पटोले की 
चुनावी नाव हिचकोले खाली रही. 
वे कभी आगे होते तो कभी पीछे. 
दूसरे राउंड के बाद नाना पटोले 687 
वोट से आगे थे. पांचवें राउंड के बाद 
उनकी मार्जिन कम हो गई.

फर्जी पुलिस अफसर ने बुजुर्ग 
को किया डिजिटल अरेस्ट
जयपुर. 15 नवंबर को दोपहर के 
समय एक बुजुर्ग अपने कमरे में बैठे 
थे, जब एक अनजान कॉल आया. 
कॉलर ने खुद को पुलिस का वरिष्ठ 
अधिकारी बताते हुए कहा कि उनके 
खिलाफ मनी लॉन्ड्रिंग का मामला 
दर्ज किया गया है. ऐसी घटनाएं बढ़ 
रही हैं जहां लोग पुलिस बनकर ठगी 
कर रहे हैं. 

वैष्णो देवी रोपवे परियोजना 
के खिलाफ हड़ताल
जम्मू. प्रदर्शनकारियों ने उपमंडल 
मजिस्ट्रेट के कार्यालय और कटरा 
शहर में शालीमार पार्क के बाहर 
भी धरना दिया, जो मंदिर में आने 
वाले तीर्थयात्रियों के लिए बेस कैंप 
है. उन्होंने श्राइन बोर्ड और रोपवे 
परियोजना के खिलाफ नारे लगाए, 
जिससे उनका मानना है कि इससे वे 
बेरोजगार हो जाएंगे.

खबरें! एक नजर में!!

9112079000 / 8605245080

� अंक 43 / वर्ष 6 / पृष्ठ 8+4 / कीमत 3/-RNI.NO - MAHHIN/2019/78960 P.NO : NPCITY/516/2021-2023

www.inbcn.in

BCN GROUP
नागपुर मेट्रो समाचार
हिंदी दैनिक

नागपुर, सोमवार, 25 नवंबर 2024

मुंबई.  

महाराष्ट्र चुनाव चुनाव के नतीजे आने के 
बाद अब सूबे के मुख्यमंत्री पर चर्चा शुरू 
हो गई है. राज्य का अगला मुख्यमंत्री 
फडणवीस होंगे या एकनाथ शिंदे इस पर 
मुंबई में सियासी सरगर्मी तेज हो गई है. 
देखना ये है कि मुख्यमंत्री की कुर्सी पर 
एकनाथ शिंदे फिर से बैठते हैं या फिर 
फडणवीस को जिम्मेदारी मिलती है. इस 
पहलू पर भी उम्मीद जताई जा रही है कि 
किसी नए चेहरे को भी सामने लाया जा 
सकता है.

अजित पवार को राष्ट्रवादी कांग्रेस 
पार्टी के विधायक दल का नेता चुना 
गया. शिवसेना (शिंदे) विधायक दल की 

बैठक आज शाम को होगी, जब इसके 
सभी नवनिर्वाचित सदस्य मुंबई पहुंचेंगे. 

शिवसेना नेता दीपक केसकर ने कहा कि 
मुख्यमंत्री पद के मुद्दे पर कोई विवाद नहीं 

है.
पार्टी के एक पदाधिकारी ने बताया 

कि शनिवार शाम को सीएम शिंदे 
ने अपनी पार्टी की कार्यसमिति और 
नवनिर्वाचित सदस्यों की एक ऑनलाइन 
मीटिंग की, जिसमें उन्हें सहयोगियों के 
साथ बातचीत करने के लिए कहा गया 
था. शिवसेना नेता दीपक केसरकर ने 
रविवार को कहा कि नई सरकार को 25 

नवंबर तक शपथ लेनी होगी, क्योंकि 
निवर्तमान विधानसभा का कार्यकाल 
26 नवंबर को खत्म हो रहा है. बीजेपी 
महाराष्ट्र चीफ चंद्रशेखर बावनकुले ने 
कहा कि जो लोग चुनकर आए हैं, मैं सब 
का अभिनंदन करता हूं. सदस्य रजिस्टर 
अभियान शुरू हो गया है. आज महाराष्ट्र 
में एक करोड़ 51 लाख बीजेपी के नए 
सदस्य बनाए जाएंगे.

फडणवीस, शिंदे या नया चेहरा
> महाराष्ट्र में सीएम चुनने को लेकर हलचल तेज विधानसभा में बैठक करेंगे महायुति दल के नेता

महायुति की सहयोगी पार्टियां विधायक दल के नेता का चुनाव करने 
के लिए विधानसभा की बैठक करेंगे. आज देवेंद्र फडणवीस के सरकारी 
आवास सागर बंगले पर बीजेपी के कोर कमेटी की बैठक होगी, उसके 
बाद कल यानी सोमवार को विधानसभा की बैठक होगी, इस दौरान सभी 
निर्वाचित विधायक मौजूद रहेंगे.

लखनऊ. 

जनपद में जामा मस्जिद के दोबारा सर्वे 
के दौरान रविवार को पथराव, आगजनी 
और फायरिंग में तीन युवकों की मौत हुई 
है और कई पुलिसकर्मी घायल हुए हैं। 
तनावपूर्ण स्थिति को देखते हुए मौके पर 
भारी संख्या में पुलिस बल तैनात किया 
गया है। कमिश्नर आंजनेय कुमार सिंह 
और डीआईजी मुनिराज समेत अन्य 
पुलिस अधिकारियों ने इलाके का भ्रमण 
किया है। पत्थरबाजी करने वालों को 
चिन्हित कर पुलिस कार्रवाई कर रही है।

मंडलायुक्त आंजनेय कुमार सिंह 
ने बताया कि कोर्ट के आदेश पर रविवार 
की सुबह सात बजे से 11 बजे तक सर्वे 
किया जाना था। शांतिपूर्ण तरीके से टीम 
सर्वे का काम कर रही थी। इस दौरान 
कुछ लोग एकत्रित होकर जामा मस्जिद 
के बाहर नारेबाजी करने लगे। पुलिस 
ने जब उन्हें रोकने का प्रयास किया तो 
भीड़ की ओर से पत्थरबाजी शुरू हो 
गई। इसके बाद आगजनी और फायरिंग 

हुई। उन्होंने बताया कि इस घटना में तीन 
युवकों की मौत हुई है, जिनमें काेट कर्वी 
निवासी नईम, सराय तरीम निवासी 
बिलाल और हयात नगर निवासी नुमान 
हैं। पुलिस इनके पोस्टमार्टम कराने की 
तैयारी कर रही है। उन्होंने बताया कि 
इस घटना में पुलिस जवान भी घायल 
हुए हैं। फिलहाल स्थिति शांतिपूर्ण है 
और सब कुछ ठीक चल रहा है। भारी 
संख्या में पुलिस फोर्स तैनात है। पुलिस 
अधीक्षक कृष्ण कुमार बिश्नोई ने 
बताया कि उपद्रवियों ने पुलिस प्रशासन 

को चिन्हित कर पत्थरबाजी की है 
और पुलिस वाहनों में आग लगाई है। 
पथराव में कई पुलिसकर्मी घायल हो 
गए हैं, जिन्हें अस्पताल भेजा गया है। 
हालात अब नियंत्रण में हैं। उपद्रवियों 
को चिन्हित कर कठोर कार्रवाई की 
जाएगी। घटना की गंभीरता को देखते 
हुए पुलिस सोशल मीडिया पर भी नजर 
रखी जा रही है। इस घटना के बाद यूपी 
की सियासत में भी हलचल मच गयी है। 
बरेली जोन के एडीजी रमित शर्मा भी 
मौके पर भेजे गये हैं। लखनऊ पुलिस 

मुख्यालय भी पूरी घटना पर नजर बनाए 
हुए हैं।

संभल में पत्थरबाजी, मस्जिद के पास का इलाका सील 
> अब तक 3 की मौत, 15 अरेस्ट >बंद रहेंगे शहर के स्कूल-कॉलेज

विवाद की असल वजह क्या?
बताते चलें, उत्तर प्रदेश के संभल 
जिले की शाही जामा मस्जिद 
बीते कुछ वक़्त से विवादों में 
रही है. एक पक्ष का दावा है कि 
इस जगह पर पहले श्री हरिहर 
मंदिर हुआ करता था. वहीं, 
दूसरे पक्ष का मानना है कि ये 
उनकी ऐतिहासिक मस्जिद है. 
इसे लेकर कोर्ट में एक याचिका 
भी दायर की गई है. इस दावे के 
साथ कि ये ढांचा एक प्राचीन 
हिंदू मंदिर के स्थान पर बनाया 
गया था. मंगलवार, 19 नवंबर 
को सुप्रीम कोर्ट के वकील 
विष्णु शंकर जैन ने संभल की 
चंदौसी सिविल जज (सीनियर 
डिवीजन) की कोर्ट में याचिका 
लगाई थी. 

लखनऊ. 

यूपी उपचुनाव में मिली करारी हार के 
बाद बसपा सुप्रीमो मायावती ने बड़ा 
ऐलान किया है. उन्होंने कहा कि हमारी 
पार्टी अब कोई उपचुनाव नहीं लड़ेगी. 
ईवीएम  के जरिये फर्जी वोट डाले जा 
रहे हैं. मायावती ने कहा कि जब तक 
चुनाव आयोग उपचुनावों में फर्जी वोट्स 
को रोकने का पूरी व्यवस्था नहीं करती, 
तब तब बसपा देश में कोई उपचुनाव 
नहीं लड़ेगी.

बसपा चीफ ने कहा कि पहले देश 
में बैलट पेपर के जरिए चुनाव कराए जाते 
थे. इसमें चुनाव जीतने के लिए सत्ता का 
दुरुपयोग कर फर्जी वोट डाले जाते थे. 
अब तो ईवीएम के जरिए भी ये कार्य 
किया जा रहा है, जो लोकतंत्र के लिए 
बड़े दुख और चिंता की बात है. इतना ही 
नहीं बल्कि देश में लोकसभा और राज्यों 
में विधानसभा चुनाव और खासकर 
उपचुनाव में तो ये कार्य खुलकर किया 
जा रहा है. मायावती ने कहा कि आम 
चुनाव में सरकारी मशीनरी का जनता 
पर डर या दबाव नहीं होता है. हमारी 

पार्टी देश में लोकसभा और विधानसभा 
का चुनाव दमदारी से लड़ेगी. 2007 में 
बसपा की पूर्ण बहुमत से सरकार बनने 
से बाकी पार्टियां डरने लगी थी, जिसे 
रोकने के लिए जातिवादी पार्टी कांग्रेस, 
भाजपा ने कई पार्टियां बना दी जबकि 
हमारी पार्टी बसपा अपना खर्चा खुद 
उठाती है. इसके साथ ही अब ये विरोधी 
पार्टियां अपना वोट ट्रांसफर करवा के 
एमएलए बेच रही है इसलिए दलित 
पिछड़े आदिवासी इन सब को अपना 
वोट देकर खराब न करे बल्कि एक मात्र 
हितैषी पार्टी बसपा को दे. उन्होंने कहा 
कि वर्तमान में समय की यही मांग है कि 

इन लोगों की साजिश से सावधान रहें. 
बसपा चीफ ने कहा कि इस चुनाव में 
अपनी पार्टी के उम्मीदवारों को जिताने 
की कोशिश की है.

कल यूपी में उपचुनाव में 
अप्रत्याशित नतीजे आए हैं. सम्भल में 
काफी तनाव की स्थिति है. वहां सर्वे 
के दौरान जो हिंसा हुई है, उसके लिए 
यूपी सरकार और शासन और प्रशासन 
जिम्मेदार है. मैं वहां के लोगों से शांति 
व्यवस्था बनाने की मांग करती हूं.

यूपी उपचुनाव में बसपा की 
शर्मनाक हार हुई. बसपा ने सभी 9 
सीटों पर अपने उम्मीदवार उतारे थे 

लेकिन उसे जीत कहीं नसीब नहीं हुई. 
और तो और कई सीटों पर उसे 1000 
के आसपास वोट मिले. अगर सभी 
नौ सीटों के वोट को जोड़कर देखें तो 
बसपा को टोटल 1 लाख 32 हजार 
929 वोट मिले. मतलब यूपी उपचुनाव 
में बसपा पूरी तरह से हाशिए पर रही. 
2024 के लोकसभा में भी बसपा अपना 
खाता नहीं खोल सकी. यूपी उपचुनाव 
में बीजेपी ने परचम लहराया है. प्रदेश 
की नौ विधानसभा सीटों में से बीजेपी 
ने छह सीटों पर जीत हासिल की जबकि 
एक सीट उसके सहयोगी आरएलडी के 
खाते में गई. वहीं, दो सीटों पर सपा ने 
जीत दर्ज की है. बीजेपी को जिन सीटों 
पर जीत मिली है, उसमें गाजियाबाद, 
फूलपुर, खैर, कुंदरकी, कटेहरी और 
मझवां शामिल है. आरएलडी ने मीरापुर 
सीट जीती. वहीं, सपा ने करहल और 
सीसामऊ सीट पर कब्जा किया. मगर 
इन सीटों पर बसपा की दुर्गति हो गई. 
कुछ सीटों पर तो चंद्रशेखर की पार्टी से 
भी बसपा पिछड़ गई.

ईवीएम के जरिये फर्जी वोट डाले जा रहे
> हमारी पार्टी अब कोई उपचुनाव नहीं लड़ेगी: मायावती
बसपा नहीं लड़ेगी कोई उपचुनाव

ये सब हमें हाल ही में हुए यूपी उपचुनाव में 
देखने को मिला है. महाराष्ट्र विधानसभा चुनाव 
में भी इसको लेकर आवाजें उठी हैं. अपने देश 
में यह लोकतंत्र के लिए बहुत बड़े खतरे की 
घंटी है. ऐसी स्थिति में हमारी पार्टी ने फैसला किया है, जब तक देश 
में फर्जी वोटों को रोकने के लिए चुनाव आयोग कोई सख्त कदम नहीं 
उठाता है तब बसपा देश में खासकर कोई भी उपचुनाव नहीं लड़ेगी.

नई दिल्ली. 

कोलकाता नाइट राइडर्स 
ने वेंकटेश अय्यर के 
लिए पूरी ताकत लगा 
दी है और उन्हें 23.75 
करोड़ रुपये में अपने साथ 
जोड़ा है. इसके अलावा, रविचंद्रन 
अश्विन 9.75 करोड़ रुपये में चेन्नई 
सुपर किंग्स के साथ फिर से जुड़ गए 
हैं. पंजाब किंग्स ने ग्लेन मैक्सवेल 
को सिर्फ 4.20 करोड़ रुपये में अपने 
साथ जोड़ा है. इससे पहले, आईपीएल 
2025 के लिए खिलाड़ियों के मेगा 
ऑक्शन में ऋषभ पंत ने इतिहास रच 
दिया है. 

ऋषभ पंत आईपीएल इतिहास 
के सबसे महंगे खिलाड़ी बने, जिन्होंने 
लखनऊ सुपर जायंट्स ने 27 करोड़ 
में खरीदा. उन्होंने श्रेयस अय्यर का 
रिकॉर्ड तोड़ा है, जिन्हें इसी ऑक्शन 

में पंजाब किंग्स ने 26.75 
करोड़ रुपये में खरीदा. 
इससे पहले नीलामी में 
पहले आए अर्शदीप सिंह, 
19 करोड़ में पंजाब किंग्स 
ने खरीदा. जबकि पहले सेट 
में मौजूद जोस बटलर को 

गुजरात टाइटंस ने 15.75 करोड़ में 
खरीदा. वहीं दूसरे मार्की खिलाड़ियों 
के दूसरे सेट में यजुवेंद्र चहल सबसे 
महंगे खिलाड़ी बने. चहल को 18 
करोड़ में पंजाब किंग्स ने खरीदा है. 
जबकि केएल राहुल 14 करोड़ में 
दिल्ली कैपिटल्स में गए हैं. ऑक्शन 
के लिए इस बार बीसीसीआई की 
तरफ से कुल 577 खिलाड़ियों को 
शॉर्टलिस्ट किया गया है. जिसमें 367 
भारतीय और 210 विदेशी प्लेयर हैं. 
इसके अलावा एसोसिएट देशों की 
तरफ से चार खिलाड़ी अपनी किस्मत 
आजमा रहे हैं.

इतिहास के सबसे महंगे 
खिलाड़ी बने ऋषभ पंत

मुंबई. 

महाराष्ट्र  के चुनावी नतीजे आने के बाद 
इस बात पर सियासी सरगर्मी तेज हो 
गई है कि सूबे का अगला मुख्यमंत्री 
कौन होगा. इसी बीच राष्ट्रवादी कांग्रेस 
पार्टी (अजित पवार) के नेताओं की 
मीटिंग हुई. बैठक के बाद एनसीपी 
नेता छगन भुजबल ने कहा, "आज 
हमारे सभी विधायक बैठक में आए, 
कई परिषद सदस्य भी आए और 
सभी ने तय किया है कि अजित पवार 
विधानसभा में हमारा नेतृत्व करेंगे. 
लेकिन सीएम कौन होगा, तीनों पार्टियां 
मिलकर तय करेंगी."

उन्होंने कहा कि तीनों पार्टियां 
एक साथ बैठकर तय करेंगी कि हमारा 
नेता कौन होगा. अजित पवार भी 
सीएम बन सकते हैं, उनका स्ट्राइक रेट 
बहुत अच्छा है. वहीं, अदिति तटकरे 
ने कहा, "मुझे खुशी है, लड़की बहन 
योजना से भी मदद मिली. मैं अजित 
पवार, फडणवीस और एकनाथ शिंदे 
का शुक्रिया अदा करती हूं. योजना 
बहुत कारगर रही. अब हम जानते हैं 

कि लड़की बहन कौन है. हमने बिना 
किसी टिप्पणी के कड़ी मेहनत की. 
मतदाताओं ने भी भरोसा दिखाया 
और हमें उनके वोट मिले." उन्होंने 
आगे कहा कि आज की बैठक में सभी 
उम्मीदवार आए, चाहे उनके नतीजे 
कुछ भी हों. महायुति का स्ट्राइक रेट 
शानदार है. योजना में 1500 रुपये से 
2100 रुपये किए जाएंगे. हमने वादा 
किया था और देंगे, योजना चलती 
रहेगी. विधानसभा चुनाव में बांद्रा 
सीट से हार चुके एनसीपी नेता जीशान 
सिद्दीकी ने कहा, "चुनाव में क्या गलत 
हुआ है, मैं ये नहीं कह सकता हूं लेकिन 
गलत हुआ है, हम स्टडी करेंगे कि क्या 
गलत हुआ है. हम और मेहनत करेंगे 
और अगले चुनाव में और तैयार होकर 

जाएंगे." उन्होंने आगे कहा कि मैं कैंपेन 
में बहुत ज्यादा वक्त नहीं दे पाया. बुरा 
लग रहा है कि मुझे पिता जी के लिए 
जीतना था. मेरे पिता जी जहां कहीं 
भी हैं, जानते हैं कि मैंने इस चुनाव में 
मेहनत बहुत की है. मैं उनके जाने के 
बाद जब तक संभल पाया, तब तक 
चुनाव सिर पर था.

उन्होंने एनसीपी की मीटिंग के 
बारे में बात करते हुए कहा कि पार्टी की 
बैठक में सबसे मुलाकात हुई. अजित 
दादा और प्रफुल्ल पटेल जी ने मुझ पर 
जिस तरह से यकीन जताया, मैं उनका 
आभार व्यक्त करता हूं.
'एकनाथ शिंदे थे 
महायुति का चुनावी चेहरा
पूर्व केंद्रीय राज्यमंत्री और बीजेपी नेता 
रावसाहेब दानवे ने कहा, "हमने यह 
चुनाव छोटी सहयोगी पार्टियों के साथ 
मिलकर जीता है. हर पार्टी विधानसभा 
के लिए अपना ग्रुप लीडर चुनेगी. इसके 
अलावा तीनों पार्टियां सभी विधायकों 
के साथ संयुक्त बैठक करेंगी.

एनसीपी ने ठोका सीएम पद पर दावा
अजित पवार भी बन सकते हैं मुख्यमंत्री: भुजबल

अजित पवार को मिली 
बड़ी जिम्मेदारी, चुना गया 

विधायक दल का नेता
मुंबई. महाराष्ट्र विधानसभा चुनाव 
में शानदार जीत हासिल करने वाली 
महायुति के प्रमुख घटक दल एनसीपी 
की ओर से एक बड़ा फैसला लिया 
गया है। एनसीपी प्रमुख अजित पवार 
के लिए मुख्यमंत्री पद की मांग करने 
के बाद पार्टी के विधायकों की एक 
विशेष बैठक हुई। जिसमें सर्वसम्मति 
से अजित पवार को विधायक दल का 
नेता चुना गया। पार्टी की प्रदेश इकाई 
के अध्यक्ष और लोकसभा सदस्य 
सुनील तटकरे की अध्यक्षता में हुई 
बैठक में पवार को विधायक दल का 
नेता नियुक्त किया गया। 

वहीं अजित पवार के सहयोगी 
अनिल पाटिल को फिर से मुख्य 
सचेतक नियुक्त किया गया है। पाटिल 
सदन के सत्रों के दौरान विधायकों की 
उपस्थिति पर नजर रखेंगे और विभिन्न 
विषयों पर बोलने के उनके अनुरोध पर 
विचार करेंगे। 

रांची. 

हेमंत सोरेन 26 नवंबर को एक बार 
फिर सीएम पद की शपथ ले सकते हैं. 
सूत्रों के मुताबिक इस समारोह में ममता 
बनर्जी, राहुल गांधी, अखिलेश यादव, 
अरविंद केजरीवाल, तेजस्वी यादव, 
दीपांकर भट्टाचार्य शपथ ग्रहण समारोह 
में शामिल हो सकते हैं. जानकारी के 
मुताबिक सोरेन शाम 4 बजे रांची 
स्थित राजभवन जाकर इस्तीफा सौंपेंगे 
और झारखंड में फिर से सरकार बनाने 
का दावा पेश करेंगे. सूत्रों की मानें तो 
मंत्री पद को लेकर फॉर्मूला भी तय कर 
लिया गया है. नई सरकार का शपथ 
ग्रहण समारोह 26 नवंबर को रांची 
स्थित मोरहाबादी मैदान में हो सकता 
है. शपथ ग्रहण समारोह में इंडिया 
ब्लॉक के साथी शामिल हो सकते 
हैं. इस बीच इंडिया ब्लॉक के भीतर 

सरकार बनाने 
की कोशिशें 
तेज हो गई 
है. आज ही 
ब्लॉक के 
नवनिर्वाचित 
विधायकों की बैठक मुख्यमंत्री आवास 
पर बुलाई गई है. जिसमें सोरेन को 
विधायक दल का नेता चुना जाएगा. 
23 नवंबर को झारखंड विधानसभा 
चुनाव के नतीजे सामने आए. जिसमें 
एक बार फिर सत्ताधारी गठबंधन पर 
लोगों ने आस्था जताई. 81 में से 56 
सीटें इंडिया ब्लॉक के खाते में गई 
जबकि एनडीए को 24 और अन्य के 
खाते में 1 सीट गई है.

जेएमएम ने सबसे ज्यादा 34 
सीटों पर जीत दर्ज की है. वहीं कांग्रेस 
ने 16, राजद ने 4 और कम्युनिस्ट पार्टी 

ऑफ इंडिया कम्युनिस्ट पार्टी ऑफ 
इंडिया (मार्क्सवादी - लेनिनिस्ट) 
(लिबरेशन)- सीपीआई (एमएल) 
(एल) ने 2 सीटों पर कब्जा जमाया. 
एनडीए गठबंधन को झारखंड चुनाव 
में नुकसान उठाना पड़ा है. एनडीए को 
कुल 24 सीटें मिली. जिसमें बीजेपी 
ने 21, आजसू, जेडीयू और लोजपा 
रामविलास ने एक-एक सीट पर जीत 
दर्ज की है.

झारखंड विधानसभा चुनाव में 
भारी बहुमत से जीत हासिल करने के 
बाद सीएम और झामुमो प्रमुख हेमंत 
सोरेन ने नई सरकार के गठन की 
तैयारी शुरू कर दी है। वह रविवार को 
झारखंड के राज्यपाल संतोष गंगवार से 
मिलने पहुंचे। राज्यपाल संतोष गंगवार 
से मुलाकात के बाद हेमंत सोरेन ने 
सरकार बनाने का दावा पेश किया।

हेमंत सोरेन ने राज्यपाल के सामने 
सरकार बनाने का पेश किया दावा

कल हेमंत सोरेन ले सकते हैं सीएम पद की शपथ

कोल्हापुर. 

महाराष्ट्र विधानसभा 
चुनाव के परिणाम 
शनिवार को घोषित किए 
गए. नतीजे घोषित होने 
के बाद राज्य के चांदगढ़ 
विधानसभा क्षेत्र से एक 
हैरान करने वाला वाकया सामने आया 
है, जहां से निर्दलीय उम्मीदवार के रूप 
में शिवाजी पाटिल ने जीत हासिल की. 
रात को शिवाजी पाटिल की जीत के 
जश्न के दौरान अचानक से आग लग गई 
जिसमें खुद पाटिल भी घायल हो गए. 
एक प्रत्यक्षदर्शी ने बताया कि जुलूस में 
शामिल कुछ महिलाएं भी घायल हुई 
हैं. घटना का वीडियो सोशल मीडिया 
पर वायरल हो गया है.आग लगने की 
घटना उस समय हुई जब कुछ महिलाएं 
महगांव में शिवाजी पाटिल की जीत के 

बाद उनकी आरती कर रही थीं. इसी 
दौरान एक क्रेन से बड़ी मात्रा में ‘गुलाल’ 
उनकी ‘आरती’ की थैलियों पर गिर 
गया, जिससे आग लग गई. इसके बाद 
आग फैल गई जिसमें शिवाजी पाटिल के 
साथ-साथ कुछ महिलाएं भी जल गईं. 
आपको बता दें कि चांदगढ़ विधानसभा 
सीट पर निर्दलीय उम्मीदवार शिवाजी 
पाटिल का मुकाबला एनसीपी अजित 
पवार और एनसीपी शरद पवार की पार्टी 
से था लेकिन उन्होंने दोनों ही पार्टियों 
उम्मीदवारों को करारी शिकस्त देते हुए 
24134 वोटों से चुनाव जीत लिया. 

जीत के जश्न के 
दौरान लगी आग

ठाणे. 

महाराष्ट्र के ठाणे से चौंकाने वाली एक 
घटना सामने आई है, जहां 29 वर्षीय 
एक महिला के खिलाफ अपने पति 
को आत्महत्या के लिए उकसाने और 
उसे रोकने के बजाय उसका वीडियो 
रिकॉर्ड करने के आरोप में मामला 
दर्ज किया गया है. यह मामला वागले 
एस्टेट पुलिस थाने में मृतक की मां की 
शिकायत पर दर्ज किया गया है.

वागले एस्टेट इलाके में रहने वाले 
एक दंपत्ति के बीच अक्सर अलग-
अलग बातों को लेकर झगड़े होते रहते 
थे. पुलिस के मुताबिक, 20 नवंबर की 
रात को 29 वर्षीय व्यक्ति ने अपने घर 
में पंखे से लटककर आत्महत्या कर 
ली. पुलिस का कहना है कि घटना 
के दौरान, उसकी पत्नी वहां मौजूद 
थी, लेकिन उसने उसे रोकने की कोई 

कोशिश नहीं की और उसने अपने 
मोबाइल पर घटना का वीडियो रिकॉर्ड 
कर लिया.

घटना की सूचना मिलने के बाद 
मौके पर पहुंची पुलिस ने मृतक के 
शव को कब्जे में लेकर पोस्टमार्टम के 
लिए सरकारी अस्पताल भेज दिया. 
इसके बाद मृतक की मां ने पुलिस में 
शिकायत दर्ज कराई, जिसमें उन्होंने 
अपनी बहू पर गंभीर आरोप लगाए. 

शिकायत के आधार पर पुलिस 
ने आरोपी महिला के खिलाफ भारतीय 
दंड संहिता की धारा 105 (गैर इरादतन 
हत्या के लिए सजा) और धारा 108 
(आत्महत्या के लिए उकसाने) के 
तहत मामला दर्ज किया है.पुलिस के 
अनुसार, मृतक और उसकी पत्नी के 
बीच लंबे समय से विवाद चल रहा था, 
जो तनाव का मुख्य कारण हो सकता 
है. 

पति के आत्महत्या करने 
का पत्नी ने बनाया वीडियो
> महिला के खिलाफ सास ने दर्ज कराई एफआईआर

मध्यप्रदेश के नए डीजीपी होंगे कैलाश मकवाना
भोपाल. आईपीएस अधिकारी कैलाश 
मकवाना को मध्य प्रदेश का नया पुलिस 
महानिदेशक (डीजीपी) नियुक्त किया 
गया है। वे प्रदेश के 32वें डीजीपी होंगे। 
1 दिसंबर 2024 को वह यह पद ग्रहण 
करेंगे, जब वर्तमान डीजीपी सुधीर सक्सेना अपने कार्यकाल के 
बाद रिटायर हो जाएंगे। 

एमएसपी को कानूनी मान्यता 
देने पर विचार की सिफारिश

> कृषि संकट 
पर सुप्रीम कोर्ट की 
समिति चिंतित
नई दिल्ली.

सुप्रीम कोर्ट की उच्चाधिकार प्राप्त 
समिति ने पिछले दो दशकों में 
हरियाणा, पंजाब समेत देश में 
कृषि लागत व कर्ज बढ़ने व उपज 
उत्पादन घटने पर चिंता जताई है। 
समिति ने सुप्रीम कोर्ट को सौंपी गई 
अपनी रिपोर्ट में न्यूनतम समर्थन 
मूल्य को कानूनी मान्यता देने और 
प्रत्यक्ष आय मदद की पेशकश की 
संभावना पर गंभीरता से विचार करने 
की सिफारिश की है। शंभू सीमा पर 
आंदोलनरत किसानों की शिकायतों 
का समाधान करने के लिए सुप्रीम 
कोर्ट ने पंजाब और हरियाणा हाईकोर्ट 

किसानों और कृषि श्रमिकों पर कर्ज कई गुना बढ़ा
समिति ने कहा कि हाल के दशकों में किसानों और कृषि श्रमिकों 
पर कर्ज कई गुना बढ़ गया है। वर्ष 2022-23 में पंजाब में किसानों 
का संस्थागत ऋण 73,673 करोड़ रुपये था, जबकि राष्ट्रीय कृषि 
एवं ग्रामीण विकास बैंक (नाबार्ड, 2023) के अनुसार, हरियाणा 
में यह 76,630 करोड़ रुपये से भी अधिक था।

के पूर्व न्यायाधीश नवाब सिंह के 
नेतृत्व में 2 सितंबर को उच्चाधिकार 
प्राप्त समिति का गठन किया था। शीर्ष 
अदालत ने कहा था कि किसानों के 
विरोध का राजनीतिकरण नहीं किया 
जाना चाहिए। जस्टिस सूर्यकांत और 
जस्टिस उज्जल भुइयां की पीठ ने 
समिति की अंतरिम रिपोर्ट को रिकॉर्ड 

में लिया।
11 पेज की अंतरिम रिपोर्ट में समिति 
ने कहा कि यह सर्वविदित तथ्य है 
कि देश में किसान विशेषकर पंजाब 
और हरियाणा में पिछले दो दशकों से 
अधिक समय से लगातार बढ़ते कृषि 
संकट का सामना कर रहा है। हरित 
क्रांति के प्रारंभिक उच्च लाभ के बाद 

1990 के दशक के मध्य से उपज 
और उत्पादन वृद्धि में स्थिरता संकट 
की शुरुआत का संकेत है। किसानों 
पर गैर-संस्थागत ऋण का एक 
महत्वपूर्ण बोझ है, जो राष्ट्रीय नमूना 
सर्वेक्षण संगठन (एनएसएसओ, 
2019) के अनुसार पंजाब में 
किसानों पर कुल बकाया ऋण का 
21.3 प्रतिशत और हरियाणा में 
32 प्रतिशत होने का अनुमान है। 
देशभर में कृषक समुदाय आत्महत्या 
की महामारी से जूझ रहा है। देश में 
1995 से लेकर अब तक 4 लाख 

से ज्यादा किसान और खेत मजदूर 
आत्महत्या कर चुके हैं। पंजाब में 
2000 से 2015 के बीच 15 सालों 
में किसानों व खेत मजदूरों के बीच 
16,606 आत्महत्याएं दर्ज की गईं। 
आत्महत्याओं का बड़ी वजह कर्ज 
का बोझ है। कृषि उत्पादकता में 
गिरावट, उत्पादन लागत में इजाफा, 
अपर्याप्त मार्केटिंग सिस्टम और कृषि 
रोजगार में कमी ने कृषि आय को घटा 
दिया है। छोटे और सीमांत किसान व 
खेतिहर मजदूर इस आर्थिक संकट से 
सबसे अधिक प्रभावित हैं।

सर द्ियों में एयर इडंिया एक्सप्रेस न ेबढ़ाई फ्लाइट्स
सीधी उड़ानों से पैसेंजर्स 
को मिलेगी राहत
नई दिल्ली. 

देश में सर्दियों में कोहरे और धुंध-
कम तापमान के चलते हवाई विमानों 
की उड़ानें अक्सर देरी से चलती हैं 
या कैंसिल हो जाती हैं. इस साल के 
सर्दी के मौसम का आगाज हो चुका 
है और टेंप्रेचर में लगातार गिरावट आ 
रही है. हवाई जहाज से सफर करने 
वालों को ऐसे में कई बार दिक्कतों 
का सामना करना पड़ता है क्योंकि 
फ्लाइट्स या तो देरी से उड़ती हैं या 
कैंसिल हो जाती है. ऐसे में एयर 
इंडिया एक्सप्रेस ने अपने यात्रियों 
के लिए कुछ उड़ानों को बढ़ाने का 
ऐलान किया है.
एयरलाइन कंपनी एयर इंडिया 
एक्सप्रेस ने अपने शीतकालीन 
कार्यक्रम (विंटर शेड्यूल) के 
तहत पूर्वोत्तर के तीन डेस्टिनेशन 
गुवाहाटी, अगरतला और इंफाल से 
उड़ानें बढ़ाने की घोषणा की है. यह 
बजट फ्लाइट्स सर्विस देने वाली 
एयरलाइन का देशभर में शीतकालीन 

एयरलाइन के मैनेजमेंट 
ने जताई खुशी

एयरलाइन के चीफ कमर्शियल 
ऑफिसर अंकुर गर्ग ने कहा कि 
यह विस्तार न केवल पूर्वोत्तर की 
खोज करने के इच्छुक लोगों के 
लिए आसान सफर की सुविधा देता 
है, बल्कि देश के बाकी हिस्सों के 
साथ एक महत्वपूर्ण कड़ी के रूप में 
गुवाहाटी की भूमिका को भी मजबूत 
करता है. साथ ही उन्होंने कहा, 
"हमारे बेड़े में अब 90 से ज्यादा 
विमान हैं और यह तेजी से बढ़ रहा 
है. हम उभरते भारतीय शहरों की 
उभरती जरूरतों का समर्थन करने के 
लिए अच्छी स्थिति में हैं.

q

सेवाओं (विंटर सर्विसेज) में विस्तार 
कार्यक्रम का हिस्सा है. एयरलाइन ने 
एक बयान में यह जानकारी दी कि 
नॉर्थ-ईस्ट से फ्लाइट्स के बढ़ाने का 
फैसला कर लिया गया है.
यह अगरतला, बेंगलुरु, चेन्नई, 
दिल्ली, हैदराबाद, इंफाल, जयपुर 
और कोलकाता के आठ घरेलू 
गंतव्यों के लिए सीधा संपर्क प्रदान 
करती है. एयरलाइन गुवाहाटी से 18 
घरेलू गंतव्यों और छह अंतरराष्ट्रीय 
गंतव्यों के लिए वन-स्टॉप संपर्क भी 
प्रदान करती है. सितंबर 2024 में 
अगरतला को एक स्टेशन के रूप में 
जोड़ने के बाद से एयरलाइन ने अपनी 

वीकली उड़ानों को 14 से बढ़ाकर 
21 कर दिया है. यह दो डेस्टिनेशन 
यानी गुवाहाटी और कोलकाता को 
सीधे जोड़ती है. इसके अलावा 
एयरलाइन अगरतला से 11 घरेलू 
गंतव्यों के लिए वन-स्टॉप संपर्क भी 
प्रदान करती है. एयर इंडिया एक्सप्रेस 
ने गुवाहाटी से अपने फ्लाइट 
ऑपरेशन को पिछली सर्दियों के 63 
से बढ़ाकर 106 साप्ताहिक उड़ानें कर 
दिया है. बयान में कहा गया है कि 
इंफाल में एयरलाइन ने इस सीजन 
में अपनी वीकली उड़ानों को बढ़ाकर 
34 कर दिया है, जो पिछली सर्दियों 
की तुलना में 20 ज्यादा है.

अगले हफ्ते आईपीओ 
मार्केट में दिखेगी हलचल

नई दिल्ली. 

बीते हफ्ते शेयर बाजार में हलचल 
देखने को मिली, जहां पूरे हफ्ते 
घरेलू मार्केट में बिकवाली हावी 
रही. वहीं, हफ्ते के आखिरी 
कारोबारी दिन में मार्केट हरे निशान 
के साथ बंद हुआ था. अगले हफ्ते 
भी मार्केट में हलचल देखने को 
मिलेगी. क्योंकि 6 नए आईपीओ 
सब्सक्रिप्शन के लिए खुलेंगे और 
एनटीपीसी ग्रीन एनर्जी सहित 4 
इश्यू की लिस्टिंग भी होगी. आइए 
जानते हैं कि अगले सप्ताह आप 
किन-किन आईपीओ में पैसा लगा 

सकते है. राजेश पावर सर्विसेज का 
आईपीओ सप्ताह के पहले कारोबारी 
दिन यानी सोमवार 25 नवंबर को 
खुलेगा. निवेशक इस आईपीओ में 
27 नवंबर तक बोली लगा सकेंगे. 
कंपनी का लक्ष्य आईपीओ के जरिए 
160.47 करोड़ रुपये जुटाने है. इस 
इश्यू में कंपनी 93.47 करोड़ रुपये 

के 27.9 लाख फ्रेश शेयर जारी 
करेगी. वहीं 67 करोड़ रुपये के 20 
लाख शेयर ओएफएस के तहत जारी 
किए जाएंगे. आईपीओ का प्राइस 
बैंड 319 रुपये से 335 रुपये के 
बीच तय किया है. वहीं, आईपीओ 
में मिनिमम निवेश 1.34 लाख 
रुपये का होगा. आईपीओ भी अगले 
सप्ताह 26 नवंबर को खुलेगा. इस 
इश्यू में निवेशक 28 नवंबर तक 
पैसे लगा सकेंगे. कंपनी का लक्ष्य 
आईपीओ के जरिए 24.70 करोड़ 
रुपये जुटाने का है और कंपनी ने 
123 रुपये से 130 रुपये के बीच 
प्राइस बैंड तय किया है.

हर जगह काम आता है इमरजेंसी फंड
नई दिल्ली.

सोचिए आप एक 
नौकरीपेशा इंसान 
हैं और प्राइवेट 
सेक्टर में नौकरी 
करते हैं. एक दिन 
आप सुबह उठते 
हैं और आपको एक मेल आता 
है कि आपकी नौकरी अब नहीं 
रही. नौकरी ना होने का मतलब, 
अगले महीने से सैलरी नहीं आएगी. 
सैलरी नहीं आएगी तो खर्च कैसे 
मैनेज होंगे, घर कैसे चलेगा? 
इमरजेंसी फंड एक ऐसी धनराशि 
है जिसे आप केवल अनपेक्षित 
और आवश्यक खर्चों के लिए सेफ 
रखते हैं. इसे आमदनी के रोजाना 
खर्चों से अलग रखा जाता है, ताकि 
किसी इमरजेंसी स्थिति में आपकी 
आर्थिक स्थिति सुरक्षित रहे.
यह एक आर्थिक सुरक्षा कुशन की 
तरह काम करता है, जो आपको 
कठिन समय में तनाव से बचाने में 
सहायता करता है. जिंदगी में कभी 
भी कोई अनपेक्षित खर्च आ सकता 
है. एक अच्छा इमरजेंसी फंड 

आपको ऐसी स्थिति में मानसिक 
शांति देता है. खासतौर से तब, 
जब आपको तुरंत पैसे की जरूरत 
होती है. इसे ऐसे समझिए कि अगर 
आपके पास इमरजेंसी फंड नहीं है, 
तो अचानक खर्चों के लिए आपको 
कर्ज लेना पड़ सकता है.
यह कर्ज लंबे समय में आपके 
आर्थिक स्वास्थ्य को नुकसान 
पहुंचा सकता है. इमरजेंसी फंड 
होने से आप कर्ज के जाल में फंसने 
से बच सकते हैं. इसके अलावा 
ये नौकरी छूटने की स्थिति में भी 
मदद करता है. आज के समय में 
नौकरी की सुरक्षा की गारंटी नहीं है. 
एक अच्छा इमरजेंसी फंड आपको 
बेरोजगारी की स्थिति में अपने 
रोजमर्रा के खर्चों को बिना किसी 
तनाव के पूरा करने में हेल्प कर 

सकता है. इसके अलावा इमरजेंसी 
फंड आपको जमीन जायदाद बेचने 
से बचाता है. यानी जब आपके 
पास इमरजेंसी फंड होता है, तब 
किसी आपातकाली स्थिति में आप 
अपने किसी अन्य निवेश को बिना 
सोचे-समझे बेचने के लिए मजबूर 
नहीं होते, बल्कि इमरजेंसी फंड 
का इस्तेमाल कर उस समस्या से 
बाहर आ जाते हैं. इमरजेंसी फंड 
बनाने के लिए सही योजना और 
अनुशासन की जरूरत होती है. 
जैसे- हर महीने बचत का एक 
लक्ष्य तय करें. इसी बचत में से 
एक हिस्सा इमरजेंसी फंड के लिए 
अलग से निकालते जाएं. यानी 
आपको हर महीने जो सैलरी मिल 
रही है, उसमें से अपने रोजमर्रा के 
खर्चे के लिए पैसे निकालने के बाद 
जो सेविंग्स बचें, उसमें से कुछ 
पैसा इमरजेंसी फंड के लिए निकाल 
कर अलग रख दें. बचत और 
इमरजेंसी फंड को एक ना समझें 
ये दोनों अलग-अलग होना चाहिए. 
कोशिश करें की आपका इमरजेंसी 
फंड कम से कम आपके 6 महीने 
की सैलरी से ज्यादा हो.

अडानी समूह की बढ़ी मुश्किलें
नई दिल्ली. 

265 मिलियन डॉलर की रिश्वत 
का मामला तूल पकड़ता जा रहा 
है. गौतम अडानी पर भारतीय 
सरकारी अधिकारियों को रिश्वत 
ऑफर करने के आरोप लगाने 
वाली यूएस कोर्ट का इंडीक्टमेंट 
ऑर्डर और एसईसी शिकायत अब 
सुप्रीम कोर्ट पहुंच गई है. इसमें 
भारतीय अधिकारियों की ओर से 
की गई जांच की मांग वाली एक 
नई याचिका भी शामिल है. सुप्रीम 
कोर्ट में दायर की गई इस नई 
याचिका में क्लेम किया गया है कि 
कि इंडीक्टमेंट ऑर्डर और एसईसी 
शिकायत आदेश ने "ग्रुप की ओर 
से किए गए गैरकानूनी कार्यों का 
खुलासा किया है.
इस नई याचिका में सेबी के 
आचरण पर भी सवाल उठाए गए 
हैं. कहा गया है कि अडानी के 
खिलाफ सुप्रीम कोर्ट ने जो जांच 
के लिए डायरेक्शन दिए थे उसके 
निष्कर्षों यानी हासिल जानकारी 
का खुलासा नहीं किया गया है. 

याचिका में कहा गया है कि इससे 
बाजार नियामक यानी सेबी पर 
भरोसा कम हो गया है. बता दें 
कि हिंडनबर्ग मामले में सुप्रीम कोर्ट 
ने मार्च 2023 में सेबी को स्टॉक 
की कीमतों में हेरफेर, सिक्योरिटी 
कॉनट्रेक्ट रूल के उल्लंघन और 
संबंधित पार्टी लेनदेन का खुलासा 
करने में कथित विफलता के 
आरोप में अडानी की जांच करने 
का निर्देश दिया था.  नवीनतम 
याचिका निवेशकों के 'भरोसा 
खोने' से बचने के लिए सेबी की 
जांच के परिणामों का खुलासा 

करने का मांग की गई है.
याचिका में इंडीक्टमेंट 
ऑर्डर का हवाला दिया 
गया है. जिसमें गौतम 
अडानी, भतीजे सागर 
अडानी और विनीत जैन 
सहित अन्य लोगों द्वारा रची 
गई एक विस्तृत "ब्राइबरी 
स्कीम" का डिटेल दिया 
गया है.  इंडीक्टमेंट ऑर्डर 
में यह दावा किया गया था 
कि अडानी समूह, 265 

मिलियन डॉलर या 2236 करोड़ 
रुपये की रिश्वत की ऑफर  कर 
रहा था. दायर याचिका में कहा 
गया है कि यूएस कोर्ट के ऑर्डर 
के मुताबिक, गौतम अडानी ने खुद 
सरकारी अधिकारियों से मुलाकात 
की और रिश्वत का ऑफर दिया. 
याचिका में यह भी बताया गया 
है कि कैसे इंडीक्टमेंट ऑर्डर के 
अनुसार, गौतम अडानी, सागर 
अडानी और विनीत जैन ने 
अमेरिका में चल रही जांच के बारे 
में अपने नॉलेज के बारे में बाजार 
और निवेशकों को गुमराह किया.

एक्सिस म्यूचुअल फंड 
ने लॉन्च किया ‘एक्सिस 

मोमेंटम फंड’
मुंबई. हाल के वर्षों में एक निवेश 
रणनीति के रूप में मोमेंटम इनवेस्टमेंट 
ने भारत में महत्वपूर्ण रफ्तार हासिल 
की है, क्योंकि निवेशक तेजी से देश 
की गतिशील अर्थव्यवस्था के भीतर 
बाजार के रुझान और विकास के 
अवसरों को भुनाने की कोशिश कर 
रहे हैं। इस व्यवहार का लाभ उठाने 
के लिए, भारत के सबसे तेजी से 
बढ़ते फंड हाउसों में से एक एक्सिस 
म्यूचुअल फंड ने एक्सिस मोमेंटम फंड 
पेश किया है। यह मोमेंटम थीम का 
पालन करने वाली एक ओपन-एंडेड 
इक्विटी स्कीम है। एक मजबूत ढांचे 
के लिए एक संरचित और मॉडल-
आधारित दृष्टिकोण के साथ, योजना 
का निवेश उद्देश्य मोमेंटम थीम के 
आधार पर इक्विटी और इक्विटी से 
संबंधित प्रतिभूतियों के पोर्टफोलियो 
से निवेशकों के लिए दीर्घकालिक 
पूंजी वृद्धि के अवसर उत्पन्न करना 
है। इस बात की कोई गारंटी नहीं है 

कि योजना का निवेश उद्देश्य हासिल 
किया जाएगा। एक्सिस मोमेंटम फंड 
के बारे में विस्तार से जानकारी देते 
हुए एक्सिस म्यूचुअल फंड के एमडी 
और सीईओ बी गोपकुमार ने कहा, 
‘‘भारत की उभरती अर्थव्यवस्था 
उन लोगों के लिए अलग-अलग 
अवसर प्रस्तुत करती है जो बाजार 
के रुझानों का प्रभावी ढंग से लाभ 
उठा सकते हैं। मोमेंटम निवेश, एक 
ऐसी रणनीति है, जिसे वैश्विक स्तर पर 
व्यापक रूप से अपनाया गया है। यह 
रणनीति भारतीय संदर्भ में विशेष रूप 
से प्रासंगिक है, जहाँ तेज़ी से क्षेत्रीय 
बदलाव और विकसित होते बाजार 
की गतिशीलता निरंतर बेहतर प्रदर्शन 
के अवसर पैदा करती है। इसी दौर 
में एक्सिस मोमेंटम फंड को लॉन्च 
करना दरअसल निरंतर इनोवेशन करने 
और निवेशकों को अत्याधुनिक निवेश 
रणनीतियों तक पहुँच प्रदान करने की 
हमारी प्रतिबद्धता के अनुरूप है।

विदेशी आय-संपत्ति की 
समीक्षा करने की जरूरत

सोने की कीमत में लगातार उछाल जारी
नई दिल्ली. शादी के सीजन की शुरुआत के साथ ही सोने-चांदी की चमक लगातार बढ़ती जा रही है। देशभर में लगातार 
तीसरे दिन बाजार खुलने पर सोने की दामों में बढ़ोतरी दर्ज की गई है। 21 नवंबर को सोने की कीमत में 550 रुपये प्रति 
10 ग्राम की बढ़त देखने को मिली है। वहीं, चांदी की बात करें तो इसकी कीमत में भी 500 रुपये प्रति किलोग्राम का 
उछाल आया है। गौरतलब है कि सोने-चांदी की कीमत हर दिन टैक्स और उत्पाद शुल्क के कारण घटती-बढ़ती रहती 
हैं। गुरुवार को सर्राफा बाजार में 24 कैरेट सोने की कीमत 550 रुपये बढ़कर 77,770 रुपये प्रति 10 ग्राम पर पहुंच गई। 
इससे पहले 20 नवंबर को इसका भाव 77,220 रुपये था। अगर 22 कैरेट सोने की कीमत की बात करें तो गुरुवार को 
यह 500 रुपये बढ़कर 71,300 रुपये प्रति 10 ग्राम हो गई, जो 20 नवंबर को 70,800 रुपये थी। आइए जानते है देश 
के विभिन्न शहरों में सोने-चांदी के ताजा भाव।

नई दिल्ली. आप अपने पैसे को सुरक्षित और 
अच्छे रिटर्न के साथ निवेश करने का विचार कर 
रहे हैं, तो भारतीय स्टेट बैंक की पब्लिक प्रोविडेंट 
फंड स्कीम आपके लिए एक बेहतरीन विकल्प 
हो सकता है। यह एक सरकारी योजना है, जो न 
सिर्फ निवेशकों को अच्छा रिटर्न देती है, बल्कि 
टैक्स लाभ भी प्रदान करती है। आज हम आपको 
एस बीआई की पीएफ स्कीम के बारे में विस्तार 
से बताएंगे और यह भी समझाएंगे कि इस स्कीम 
में निवेश करके आप किस तरह अपने पैसे को 
बढ़ा सकते हैं।  स्कीम एक दीर्घकालिक निवेश 

योजना है, जिसमें निवेशक को 7.1 प्रतिशत की 
सालाना ब्याज दर मिलती है। यह योजना पूरी तरह 
से सुरक्षित है क्योंकि यह एक सरकारी योजना 
है, और इसमें निवेश करने पर सरकार की गारंटी 
होती है। इसके अलावा, स्कीम में निवेशक को 
टैक्स बचाने का भी फायदा मिलता है। यह स्कीम 
आयकर अधिनियम की धारा के तहत आती है, 
जिससे आपकी कुल कर योग्य आय में कमी आती 
है। स्कीम में न्यूनतम निवेश 500 रुपये प्रति वर्ष 
से शुरू किया जा सकता है। वहीं, अधिकतम 
निवेश सीमा 1.5 लाख रुपये प्रति वर्ष है। हैं। 

इसके अलावा, 15 साल के बाद भी आपको अपने 
खाते से लोन की सुविधा मिलती है, जो इस स्कीम 
को और भी आकर्षक बनाता है। मान लीजिए कि 
आप की स्कीम में सालाना 50,000 रुपये निवेश 
करते हैं, तो 15 साल में आपकी कुल निवेश राशि 
7,50,000 रुपये हो जाएगी। इस पर आपको 7.1 
प्रतिशत के हिसाब से ब्याज मिलेगा। निवेश की 
अवधि पूरी होने पर आप 15 साल बाद कुल 
13,56,070 रुपये प्राप्त करेंगे। इसमें से 6 लाख 
रुपये से अधिक का हिस्सा केवल ब्याज के रूप 
में होगा। यह उदाहरण दिखाता है कि छोटी रकम 

सुरक्षित निवेश का बेहतरीन विकल्प

के नियमित निवेश से भी आप एक 
बड़ा फंड जमा कर सकते हैं, जो 
भविष्य में आपके लिए सुरक्षा और 
वित्तीय स्वतंत्रता का माध्यम बन 
सकता है। खास बात यह है कि 
इस स्कीम में आपका पैसा पूरी तरह 
से सुरक्षित रहता है और आपको 
निश्चित रिटर्न मिलता है।

नई दिल्ली. केंद्रीय प्रत्यक्ष कर बोर्ड (सीबीडीटी) ने करदाताओं को विदेशी 
आय और संपत्तियों की सावधानीपूर्वक समीक्षा करने और आईटीआर में 
सही तरीके से रिपोर्ट करने की सलाह दी है। आयकर विभाग ने 'संवाद' के 
विशेष संस्करण में जागरुकता संदेश देते हुए आईटीआर में विदेशी आय और 
परिसंपत्तियों की सही तरीके से रिपोर्टिंग की जरूरत भी बताई। इस दौरान 
सीबीडीटी के आयुक्त (जांच) शशि भूषण शुक्ला ने बताया कि सभी भारतीय 
निवासियों को अपनी विदेशी परिसंपत्तियों की घोषणा करना आवश्यक है। 
इसमें अचल संपत्ति, बैंक खाते, शेयर, डिबेंचर, बीमा पॉलिसी या कोई अन्य 
वित्तीय परिसंपत्तियां शामिल हो सकती हैं। उन्होंने कहा कि आयकर विभाग ने 
आईटीआर फॉर्म में इसके लिए विवरण भी दिया है। उन्होंने इस बात पर जोर 
दिया कि यह नियम आयकर अधिनियम की धारा 6 के तहत बताये गए निवासी 
करदाताओं पर विशेष रूप से लागू होता है। इस दौरान निवासी करदाताओं को 
परिभाषित करते हुए शुक्ला बताया कि निवासी करदाता वह व्यक्ति होता है जो 
पिछले वर्ष के दौरान कम से कम 182 दिनों के लिए भारत में रहा हो या जो 
पिछले चार वर्षों के दौरान 365 दिनों के लिए भारत में रहा हो।

पेट्रोल-डीजल के 
नए रेट हुए जारी

नई दिल्ली. देशभर में पेट्रोल-
डीजल की कीमत में हर रोज 
मामूली बदलाव देखने को मिलता 
है, जिसका सीधा असर आम 
जनता की जेब पर पड़ता है। 
खासकर दिल्ली, मुंबई, जयपुर, 
बेंगलुरु, चेन्नई, कोलकाता जैसे 
बड़े शहरों में पेट्रोल डीजल के दाम 
वाहन मालिकों और परिवहन उद्योग 
पर गहरा प्रभाव डालती हैं। 
अंतरास्ट्रीय मार्केट में कच्चे तेल 
की कीमत एक बार फिर 73.37 
डॉलर प्रति बैरल के करीब पहुंच 
गई हैं, जिसका सीधा असर देश 
में पेट्रोल-डीजल की खुदरा कीमत 
पर देखने को मिल रहा है। देश 
के प्रमुख शहरों में पेट्रोल-डीजल 
की कीमत क्या हैं। देशभर में 
पेट्रोल और डीजल की कीमतों में 
अंतर का सबसे बड़ा कारण राज्य 
सरकारों द्वारा लगाया जाने वाला 
टैक्स है।

आज का राशिफल
मेष - जातकों के लिए कल दिन 
इनकम को बढ़ाने वाला रहेगा. 
आपको अपने घरेलू कामों पर पूरा 
ध्यान देना होगा.
वृषभ - जातको के लिए दिन 
आनंदमय रहने वाला है. आपकी 
संतान  आपकी उम्मीदों पर खरी 
उतरेगी. आप अपने बेफिजूल के 
खर्चों को बढ़ा सकते हैं.
मिथुन- जातकों के लिए कल दिन 
सुख सुविधाओं को बढ़ाने वाला 
रहेगा. आपके घर किसी नये 
मेहमान का आगमन हो सकता है, 
जिससे माहौल खुशनुमा रहेगा.
कर्क -दिन व्यस्तता भरा रहने वाला 
है. आप अपनी जिम्मेदारियां को 
बखूबी निभाएंगे और किसी से यदि 
कोई कर्जा लिया था, तो उसे भी 
उतारने में सफल रहेंगे.
सिंह - शीघ्रता व भावुकता में कोई 
निर्णय लेने से बचना होगा. यदि 
किसी जरूरतमंद व्यक्ति की मदद 
करने का मौका मिले, तो आप 
अवश्य करें.
कन्या - जातकों के लिए दिन 
रचनात्मक क्षमता को बढ़ाने वाला 
रहेगा. आपकी कला कौशल में 
सुधार आएगा. आपको अपने 

विरोधियों से सतर्क रहना होगा.
तुला -आज दिन सोच समझकर 
कामों को करने के लिए रहेगा. 
आपकी कुछ प्रभावशाली लोगों से 
मुलाकात होगी.
वृश्चिक - आज कल दिन मिश्रित 
रूप से फलदायक रहने वाला है. 
बच्चों के साथ आप समय मौज 
मस्ती करने में व्यतीत करेंगे.
धनु -जातकों की नेतृत्व क्षमता 
बढ़ेगी.  आप अपने आवश्यक 
कामों को कल पर टालने की 
कोशिश ना करें. यदि आपने धन 
संचय करने का सोचा था
मकर -जातकों के लिए दिन मिश्रित 
रूप से फलदायक रहने वाला है. 
आपको पारिवारिक मुद्दों में ढील देने 
से बचना होगा.
कुंभ -आज दिन मिला-जुला 
रहने वाला है. आपको यदि कोई 
शारीरिक कष्ट लंबे समय से चल 
रहा था, तो उसमें भी काफी हद तक 
राहत मिलेगी.
मीन -आज दिन मेहनत से काम 
करने के लिए रहेगा. आपको अपने 
विरोधियों से सतर्क रहना होगा. 
साझेदारी में कोई काम करना 
आपके लिए अच्छा रहेगा.

जलगांव.

महाराष्ट्र विधानसभा चुनाव 2024 
के नतीजे शनिवार को जारी कर 
दिए गए जिसमें महायुती गठबंधन 
ने महाविकास आघाड़ी को करारी 
शिकस्त दी है। चुनाव नतीजों में 
महायुति गठबंधन में शामिल दलों ने 
प्रचंड बहुमत के साथ सत्ता में वापसी 
करते हुए 288 सदस्यीय विधानसभा 
की 230 सीट पर जीत दर्ज की है। 
महायुती की इस अप्रत्याशित जीत ने 
महाविकास आघाड़ी के नेताओं के 
साथ-साथ महायुती के नेताओ को भी 
हैरान कर दिया है।

महायुती को विधानसभा 
चुनाव में मतदाताओं द्वारा मिले 
इस प्रतिसाद (रिस्पॉन्स) को देखते 
हुए, अब जल्द ही स्थानीय स्वराज्य 
संस्थाओं के चुनाव के लिए बिगुल 
बजने की संभावना व्यक्त की जा 
रही है। महाराष्ट्र में नगरपालिका, 
महापालिका, जिला परिषद, पंचायत 
समिती और अन्य स्थानीय स्वराज्य 
संस्थाओं के चुनाव अभी तक नहीं 
हुए हैं।

इन स्थानीय स्वराज्य संस्थाओं 
का संचालन पिछले कई वर्षों से 
प्रशासकों के माध्यम से किया जा 

अब स्थानीय निकाय 
चुनावों की प्रतीक्षा

> जल्द हो सकती 
है घोषणा

अब स्थानीय निकाय चुनाव की प्रतीक्षा
महाराष्ट्र में 26 महानगरपालिका, 25 जिला परिषद और 207 नगरपालिका 
और पंचायत समितियों के चुनाव लंबित हैं। राज्य निर्वाचन आयोग ने इस 
संबंध में एक परिपत्रक जारी किया है, जिसमें मतदाता सूची के बारे में 
महत्वपूर्ण जानकारी दी गई है। अब महाराष्ट्र में जनता को इन सभी स्थानीय 
संस्थाओं के चुनावों की प्रतीक्षा है।

वहीं, एमवीए में, राष्ट्रवादी कांग्रेस पार्टी (शरदचंद्र पवार) के उम्मीदवारों 
ने 10 सीट, कांग्रेस ने 16 और शिवसेना ने 20 सीट जीती हैं।

रहा है। इसलिए, यहां जल्द से जल्द 
चुनाव कराने की मांग की जा रही 
है। महाराष्ट्र में विधानसभा चुनाव में 
महायुती की ऐतिहासिक जीत के बाद, 
महायुती के नेताओं ने भी इस मामले 
में सकारात्मक भूमिका निभाई है। 
सूत्रों से मिली जानकारी के अनुसार, 
चुनाव में मिली शानदार जीत के बाद 
महायुती राज्य में स्थानीय स्वराज्य 
संस्थाओं के चुनाव कराने के लिए 
तैयार हो सकती है। इसलिए राज्य में 
जल्द ही स्थानीय स्वराज्य संस्थाओं 
के चुनाव की घोषणा होने की 

संभावना है। शनिवार को जारी हुए 
नतीजों में महायुति ने प्रचंड बहुमत 
के साथ सत्ता में वापसी की है। उसने 
288 में से 230 सीट पर जीत दर्ज की 
है। वहीं दूसरी ओर कांग्रेस नीत महा 
विकास आघाडी (एमवीए) महज 46 
सीट पर सिमटकर रह गई। बीजेपी के 
उम्मीदवारों को सबसे ज्यादा सीटों 
पर जीत मिली। शनिवार को मतगणना 
पूरी होने के बाद निर्वाचन आयोग ने 
घोषणा की कि भाजपा ने 132 सीट, 
शिवसेना ने 57 और राकांपा ने 41 
सीट जीती हैं।

नंदुरबार.

नंदुरबार जिले में इस विधानसभा 
चुनाव में सबसे ज्यादा चर्चा गावित 
परिवार की थी, क्योंकि जिले की चारों 
विधानसभा सीटों पर गावित परिवार के 
सदस्य उम्मीदवार थे। लेकिन नतीजों 
के बाद नंदुरबार विधानसभा सीट से 
तो विजयकुमार गावित ने जीत हासिल 
की, लेकिन परिवार के 3 सदस्यों को 
हार का सामना करना पड़ा। विजयकुमार 
गावित ने भाजपा के टिकट पर नंदुरबार 
विधानसभा सीट से चुनाव लड़ा और 
जीत हासिल की। इस चुनाव में उनकी 
बड़ी बेटी और भाजपा की पूर्व सांसद 
हिना गावित ने महायुती के उम्मीदवार के 
खिलाफ बगावत करते हुए अक्कलकुवा 
विधानसभा सीट से उम्मीदवारी की थी,

जहां उन्हें हार का सामना करना 
पड़ा। अक्कलकुवा विधानसभा चुनाव 
में हिना गावित तीसरे स्थान पर रहीं, 
जबकि शहादा निर्वाचन क्षेत्र में कांग्रेस 

गावित परिवार में कभी 
खुशी कभी गम

> 4 उम्मीदवारों में से केवल एक को हासिल हुई जीत

में शामिल होने के बाद राजेंद्र गावित 
को भाजपा के राजेश पाडवी ने 53 
हजार वोटों से हराया। वहीं, नवापूर 
विधानसभा निर्वाचन क्षेत्र में शरद 
गावित को 11 हजार वोटों से हार का 

सामना करना पड़ा। इस चुनाव में गावित 
परिवार के 4 सदस्यों में से केवल एक 
को ही जनता ने विजयी बनाया, जबकि 
3 सदस्यों को हार का सामना करना 
पड़ा।

मुंबई.

महाराष्ट्र में महायुति 30 नवंबर तक 
सरकार का गठन कर देगी. अगले 
तीन दिनों में विधायक दल की 
बैठक होगी. अगले सप्ताहांत आखिरी 
निर्णय होने की संभावना है. गवर्नर ने 
एडवोकेट जनरल और अन्य कानून 
से जुड़े दिग्गजों की राय ली है. ऐसा 
कहा गया है कि 26 नवंबर से पहले 
सरकार बनाने की कोई बाध्यता नहीं 
है. पूर्व में ऐसे उदाहरण रहे हैं जब नई 
सरकार का गठन निवर्तमान सरकार 
के कार्यकाल की समाप्ति के 11 दिन 
बाद भी हुआ है.

महाराष्ट्र में विधानसभा का 
कार्यकाल 26 नवंबर को समाप्त होने 
वाला है. निर्वाचन आयोग की तरफ 
से यह कहा गया है कि सरकार बनाने 
को लेकर समय की कोई पाबंदी नहीं 
है. यह पाबंदी केवल निर्वाचन आयोग 
के लिए थी. इससे पहले मतदान 
कराया अनिवार्य था. ऐसे में महायुति 

महाराष्ट्र में इस दिन होगा 
महायुति सरकार का गठन?

गठबंधन के पास सरकार बनाने के 
लिए पर्याप्त समय है. वहीं बताया 
जा रहा है कि निर्वाचन आयोग की 
टीम रविवार को महाराष्ट्र के राज्यपाल 
को नए विधायकों की लिस्ट सौंप 
देगी. 2019 में 21 अक्टूबर को 
विधानसभा का चुनाव कराया गया 
था. 24 अक्टूबर को मतगणना हुआ 
था. 23 नवंबर को देवेंद्र फडणवीस 
ने सीएम पद शपथ ली थी. फडणवीस 
के इस्तीफे के पांच दिन के बाद 28 
नवंबर को  महाविकास अघाड़ी के 
सीएम के रूप में शपथ ली थी.

महाराष्ट्र विधानसभा चुनाव में 
बीजेपी ने शानदार प्रदर्शन करते हुए 
132 सीटें जीती हैं और दूसरे स्थान 
पर एकनाथ शिंदे की शिवसेना रही 
जिसने 57 सीटें हासिल की हैं. तीसरे  
स्थान पर अजित पवार की एनसीपी 
ने 41 सीटें जीती हैं. महाविकास 
अघाड़ी के घटक दल मिलाकर भी 
50 का आंकड़ा  पार नहीं कर पाए. 
कांग्रेस 16, एनसीपी-एसपी 10 और 
शिवसेना-यूबीटी ने 20 सीटें जीती 
हैं. बालासाहेब थोराट और पृथ्वीराज 
चव्हाण जैसे बड़े चेहरे भी हार गए.

मुंबई.
म्हाडा के मुंबई बोर्ड ने जीटीबी 
नगर के शिव कोलीवाड़ा में सिंधी 
शरणार्थियों की 25 इमारतों के 
पुनर्विकास के लिए मार्च में निविदा 
प्रक्रिया शुरू की थी। हालाँकि, एक 
निजी डेवलपर ने इन इमारतों के 
पुनर्विकास के लिए मुंबई बोर्ड के टेंडर 
पर आपत्ति जताते हुए उच्च न्यायालय 
का दरवाजा खटखटाया। डेवलपर की 
याचिका पर सुनवाई के दौरान कोर्ट ने 
आदेश दिया कि अगले फैसले तक 
पुनर्विकास के संबंध में कोई कार्रवाई 
नहीं की जाएगी और पुनर्विकास 
रोक दिया गया। लेकिन अब कोर्ट ने 
डेवलपर की याचिका खारिज कर दी 
है और पुनर्विकास का रास्ता साफ हो 
गया है. इसलिए अब मुंबई बोर्ड ने 
आगे की कार्यवाही शुरू करके जल्द 
से जल्द दोबारा टेंडर प्रक्रिया शुरू 
करने का फैसला किया है। तदनुसार, 
अब बोर्ड निविदा अवधि बढ़ाने और 
एक निर्माण और विकास एजेंसी यानी 

शिव कोलीवाड़ा में सिंधी शरणार्थियों 
की इमारतों का पुनर्विकास

तीसरे स्थान पर रही हिना गावित
महाराष्ट्र विधानसभा चुनाव 2024 के नतीजे शनिवार को जारी हुए। नतीजों 
में महायुति गठबंधन ने प्रचंड बहुमत के साथ सत्ता में वापसी करते हुए 288 
सदस्यीय विधानसभा की 230 सीट पर जीत दर्ज की है। वहीं दूसरी ओर 
कांग्रेस नीत महा विकास आघाडी (एमवीए) महज 46 सीट पर सिमटकर 
रह गई। बीजेपी के उम्मीदवारों को सबसे ज्यादा सीटों पर जीत मिली।

एक निजी डेवलपर को नियुक्त करके 
संबंधित प्रक्रिया को पूरा करने और 
पुनर्विकास शुरू करने की योजना बना 
रहा है।

इसके बाद मुंबई बोर्ड ने एक 
कंसल्टेंट के जरिए इस संबंध में 
अध्ययन कराया. इस अध्ययन की 
रिपोर्ट के अनुसार, मोतीलाल नगर की 
तर्ज पर एक निजी डेवलपर (निर्माण 
एवं विकास एजेंसी) नियुक्त करके 
पुनर्विकास के लिए राज्य सरकार को 

एक प्रस्ताव प्रस्तुत किया गया था। 
कैबिनेट की मार्च में हुई बैठक में इस 
प्रस्ताव को हरी झंडी दे दी गई. इस 
संबंध में सरकारी निर्णय भी प्रकाशित 
किया गया। जैसे ही समग्र पुनर्विकास 
का मार्ग प्रशस्त हुआ, मुंबई बोर्ड ने 
इसके लिए निविदाएं आमंत्रित करने 
का निर्णय लिया। लोकसभा चुनाव 
की आचार संहिता जारी होने से पहले 
इसके लिए टेंडर जारी कर दिए गए 
थे।

जालना.

महाराष्ट्र विधानसभा चुनाव से पहले 
राज्य में सबसे बड़े मुद्दे की तौर पर 
उभरे मराठा आरक्षण के मुद्दे का इस 
में कोई असर नहीं हुआ। महाराष्ट्र में 
288 सदस्यीय विधानसभा के लिए 
हुए चुनाव के परिणाम शनिवार को 
घोषित किए गए। महायुति गठबंधन 
ने 230 सीट जीतकर सत्ता बरकरार 
रखी। चुनाव से पहले माना जा रहा था 
कि मराठा आरक्षण का मुद्दा महायुति 
सरकार के लिए चुनौती साबित होगा। 
लेकिन महायुति की जीत के बाद इस 
मुद्दे पर एक बार फिर नए सिरे से चर्चा 
शुरू हो गई है।

मराठा आरक्षण आंदोलन के 
कार्यकर्ता मनोज जरांगे ने महाराष्ट्र 
विधानसभा चुनाव में उनके आंदोलन 
का कोई असर नहीं होने की चर्चा 
को रविवार को खारिज कर दिया। 

महायुति ने मराठवाड़ा क्षेत्र की 46 में 
से 40 सीट जीतीं, जिनमें जालना की 
सभी पांच सीट शामिल हैं। जालना, 
नौकरियों और शिक्षा में मराठा 
समुदाय के लिए आरक्षण की मांग 
को लेकर जरांगे के आंदोलन का केंद्र 
रहा है।

इस वर्ष हुए लोकसभा चुनावों में 
सत्तारूढ़ गठबंधन के खराब प्रदर्शन 
का श्रेय काफी हद तक जरांगे के 
आंदोलन को दिया गया था। जरांगे 

ने विशेष रूप से उपमुख्यमंत्री 
और भाजपा के दिग्गज नेता देवेंद्र 
फडणवीस के खिलाफ तीखी टिप्पणी 
की थी।

मराठा कार्यकर्ता मनोज जरांगे ने 
कहा कि कोई यह कैसे कह सकता 
है कि विधानसभा चुनाव में जरांगे 
फैक्टर विफल हो गया, जबकि मैंने न 
तो चुनाव लड़ा और न ही किसी का 
समर्थन किया? मैंने मराठा समुदाय 
को इन राजनीतिक दलों के चंगुल 

से मुक्त कराया। मराठा समुदाय को 
अपनी पसंद के अनुसार वोट देने की 
आजादी मिली। मेरा ध्यान मराठाओं 
को सशक्त बनाने पर है। उन्होंने 
चुनाव परिणामों पर संतोष व्यक्त 
करते हुए कहा कि 288 सदस्यीय 
महाराष्ट्र विधानसभा के लिए 204 
मराठा उम्मीदवार निर्वाचित हुए हैं। 
विधानसभा चुनावों से पहले मनोज 
जरांगे नियमित रूप से उम्मीदवार 
उतारने या समुदाय की आरक्षण मांग 
का विरोध करने वालों को हराने की 
बात करते रहे थे।विपक्षी महा विकास 
अघाड़ी सिर्फ 46 सीट ही जीत 
सका। भाजपा को 132 सीट मिलीं, 
शिवसेना को 57, जबकि एनसीपी को 
41 सीट मिलीं। वहीं विपक्षी गठबंधन 
एमवीए में शामिल राष्ट्रवादी कांग्रेस 
पार्टी (शरदचंद्र पवार) ने 10, कांग्रेस 
ने 16 और शिवसेना (यूबीटी) ने 20 
सीट पर जीत दर्ज की।

नहीं चला मराठा आरक्षण का मुद्दा

मुंबई.

राज्य के लोगों के लिए अब नई गाड़ी 
के लिए पसंदीदा नंबर प्राप्त करना 
आसान हो गया है। रीजनल ट्रांसपोर्ट 
ऑफिस (आरटीओ) ने अब अपनी 
पसंद का नंबर प्राप्त करने की प्रक्रिया 
को ऑनलाइन कर दिया है। यह सुविधा 
कल, सोमवार 25 नवंबर से पूरे राज्य में 
लागू हो जाएगी। ऑनलाइन इस सुविधा 
के शुरू होने से अब नई गाड़ी खरीदने 
के बाद लोगों को अपना मनपसंद नंबर 

आरक्षित करने और पैसों का भुगतान 
करने के लिए आरटीओ नहीं जाना 
पड़ेगा। पिंपरी-चिंचवड में चलाए गए 
पायलट प्रोजेक्ट के सफलतापूर्वक पूरा 
होने के बाद आरटीओ ने इस सुविधा 
को पूरे राज्य में लागू करने का निर्णय 
लिया है।

अपनी गाड़ी के लिए पसंद का नंबर 
चुनना शायद ही किसी की चाहत न हो। 
ये नंबर बहुत आकर्षक लगते हैं और 
इनको फैंसी नंबर भी कहा जाता है। कई 
लोग किसी खास क्रम के नंबर को अपने 
लिए शुभ मानते हैं। ऐसे खास नंबरों को 
प्राप्त करने के लिए ज्यादा कीमत भी 
चुकानी पड़ती है। ऐसे फैंसी नंबरों को 
प्राप्त करने के लिए आरटीओ ऑफिस 
जाना, नंबर वेरीफाई करवाना और पेमेंट 
करना जरूरी है। लेकिन अब यह काम 
आरामदायक हो गया है।

पसंदीदा नंबर पाने के लिए अब 
आप ट्रांसपोर्ट वेबसाइट पर जाकर 
आधार से जुड़े मोबाइल नंबर को दर्ज 
कराकर ओटीपी की मदद से अपना 
पसंदीदा नंबर आरक्षित कर सकते हैं। 
इसके लिए भुगतान भी ऑनलाइन ही 
किया जा सकेगा। एक अधिकारी ने 
बताया कि यदि किसी नंबर के लिए एक 
से ज्यादा आवेदन प्राप्त होते हैं तो उसके 
लिए नीलामी प्रक्रिया को पहले की तरह 
ही ऑफ़लाइन रखा गया है। जो व्यक्ति 
उस नंबर के लिए अधिक भुगतान करेगा, 

उसे उस नंबर के लिए ऑफ़लाइन रसीद 
दी जाएगी।

सबसे पहले ट्रांसपोर्ट वेबसाइट पर 
जाकर मोबाइल नंबर या ईमेल से ओटीपी 
प्राप्त कर रजिस्ट्रेशन करना होगा। इसके 
बाद उपलब्ध विकल्प संख्या से पसंदीदा 
नंबर पसंद करना होगा।न नंबर पसंद 
करने के बाद ग्राहक को ऑनलाइन पेमेंट 
गेटवे की मदद से पैसे का भुगतान करना 
होगा। भुगतान के बाद ई-रसीद प्राप्त होगी 
जिसका प्रिंट आउट लेकर वाहन डीलर 
के पास जमा करना होगा।

घर बैठे बुक कर सकेंगे गाड़ी के लिए पसंदीदा नंबर

मुंबई. 

शिवसेना नेता संजय राउत ने पूर्व 
चंद्रचूड़ पर आरोप लगाया और कहा 
कि आज हम लोगों को जिन नतीजों का 
सामना करना पड़ा, उसके जिम्मेदार 
चंद्रचूड़ हैं, जिन्होंने समय पर निर्णय 
नहीं लिया। महाराष्ट्र विधानसभा चुनाव 
के नतीजे आ गए हैं। महायुति गठबंधन 
को बड़ी जीत हासिल हुई है तो वहीं 
महाविकास आघाड़ी की करारी हार 
हुई है। चुनावी नतीजों पर शिवसेना 
उद्धव गुट के नेता संजय राउत ने कहा 
कि महा विकास आघाड़ी की हार के 
पीछे पूर्व चीफ जस्टिस ऑफ इंडिया 
डीवाई चंद्रचूड़ भी जिम्मेदार हैं।

एमवीए के अन्य गठबंधन 
सहयोगियों का प्रदर्शन भी कुछ 
खास नहीं रहा। कांग्रेस ने 101 में से 
केवल 16 सीट पर जीत दर्ज की और 
राष्ट्रवादी कांग्रेस पार्टी (एसपी) ने 86 
सीट में से केवल 10 सीट में जीत 
हासिल की। पत्रकारों के साथ बातचीत 
में संजय राउत ने आरोप लगाया, 
‘‘उन्होंने (चंद्रचूड़) दलबदलुओं के 
मन से कानून का डर खत्म कर दिया। 
उनका नाम इतिहास में काले अक्षरों में 
लिखा जाएगा।

वर्ष 2022 में अविभाजित 
शिवसेना में विभाजन के बाद, उद्धव 
ठाकरे के नेतृत्व वाले पार्टी के गुट ने 
एकनाथ शिंदे के साथ दलबदल करने 
वाले पार्टी विधायकों की अयोग्यता पर 
सुप्रीम कोर्ट में याचिका दायर की। शीर्ष 
अदालत ने अयोग्यता याचिकाओं पर 
फैसला करने का दायित्व विधानसभा 
अध्यक्ष पर छोड़ा था। विधानसभा 
अध्यक्ष ने एकनाथ शिंदे के नेतृत्व 
वाले शिवसेना गुट को ‘‘असली 
राजनीतिक दल” घोषित किया था।

संजय राउत ने आरोप लगाया कि 
विधानसभा चुनाव के नतीजे पहले से 
तय थे। 

उन्होंने कहा कि अगर तत्कालीन 
पूर्व न्यायाधीश ने अयोग्यता 
याचिकाओं पर समय पर फैसला किया 
होता, तो परिणाम अलग होते। उन्होंने 

कहा,‘‘हम दुखी हैं, लेकिन निराश नहीं 
हैं। हम लड़ाई को अधूरा नहीं छोड़ेंगे। 
मतों का विभाजन भी एक कारक था 
और राष्ट्रीय स्वयंसेवक संघ ने चुनाव 
में महत्वपूर्ण भूमिका निभाई। जहरीले 
अभियान ने हम पर नकारात्मक प्रभाव 
डाला।”

संजय राउत ने कहा कि नयी 
सरकार का शपथग्रहण समारोह 
पड़ोसी गुजरात में होना चाहिए। इस 
बीच, पार्टी के मुखपत्र ‘सामना’ में 
अपने साप्ताहिक स्तंभ ‘रोखठोक’ में 
शिवसेना (उबाठा) नेता राउत ने दावा 
किया कि निर्वाचन आयोग के प्रति 
संवेदना व्यक्त करने का समय आ 
गया है, जिसने धनबल के इस्तेमाल पर 
आंखें मूंद लीं। उन्होंने आरोप लगाया, 
‘‘अदालतें लंबे समय से आईसीयू में 
हैं।

हार के लिए डीवाई चंद्रचूड़ भी जिम्मेदार

मुंबई.

महाराष्ट्र विधानसभा चुनाव में एनसीपी 
शरद पवार का बेहद निराशाजनक 
प्रदर्शन देखने को मिला. वहीं पार्टी के 
मुखिया की उम्र को देखते हुए ये कयास 
लगाए जा रहे थे कि वे अब राजनीति 
से रिटायर हो जाएंगे. लेकिन अब इस 
पर उन्होंने खुद जवाब दिया है.महाराष्ट्र 
के  कराड में शरद पवार में शरद पवार 
ने कहा, " मैं और मेरे सहकर्मी तय 
करेंगे कि मुझे रिटायर होना चाहिए या 

नहीं. दूसरे क्यों कह रहे हैं." उन्होंने ये 
भी कहा कि लाडली बहन योजना के 
माध्यम से महिलाओं को कुछ राशि दी 
गई, हमने अभियान चलाया कि अगर 
हम सत्ता में नहीं रहे तो ये पैसा बंद हो 
जाएगा, शायद इसीलिए महिलाओं 
ने महायुति को वोट दिया.महाराष्ट्र 
विधानसभा चुनाव में महाविकास 
अघाड़ी को लगे झटके पर शरद पवार 
ने कहा कि परिणाम उम्मीद के अनुरूप 
नहीं आए. कारणों का अध्ययन करेंगे 
और लोगों के पास जाएंगे.

कोल्हापुर.

विधानसभा चुनाव के शनिवार को 
घोषित नतीजों ने कोल्हापुर जिले का 
इतिहास और भूगोल दोनों बदल दिया 
है. कांग्रेस और एनसीपी के प्रभाव वाले 
इस जिले के कुल दस गढ़ों पर महायुति 
का भगवा झंडा गाड़ दिया गया है. 
इसलिए जिले में महायुति का दबदबा 

बढ़ने के संकेत मिल रहे हैं और यह 
महाविकास अघाड़ी के तीनों दलों के 
लिए चुनौती बनने जा रहा है. इसका 
असर नगर निगम, जिला परिषद, नगर 
निगम चुनाव के साथ-साथ सहकारिता 
क्षेत्र पर भी पड़ने की संभावना है.

यह पहले से ही देखा जा रहा था 
कि कोल्हापुर जिले की सभी दस सीटों 
पर चुनाव कांटे का होगा। आखिरी 

चरण में आने पर जिला कांग्रेस अध्यक्ष 
सतेज पाटिल और बीजेपी सांसद 
धनंजय महाडिक ने सभी दस सीटें 
जीतने का दावा किया था. आज के 
नतीजे से पता चला कि महाडिक का 
दावा सच था. जबकि कांग्रेस के पास 
दो विधान परिषद विधायकों सहित 
कुल छह विधायक हैं, लेकिन पार्टी 
एक भी सीट बरकरार नहीं रख सकी। 

कांग्रेस के चारों उम्मीदवार हार गये. 
इसमें सतेज पाटिल के भतीजे ऋतुराज 
पाटिल, विधायक राजू आवले और 
गणपतराव पाटिल और राहुल पाटिल 
शामिल हैं। 2014 के बाद एक बार 
फिर कांग्रेस की हार के बाद सतेज 
पाटिल और महाविकास अघाड़ी के 
सामने बड़ी चुनौती खड़ी हो गई है. 
ऐसा लगता है कि विपक्ष इसका फायदा 

उठाकर सतेज पाटिल की विधान 
परिषद की राह मुश्किल करने की 
कोशिश करेगा.

2014 के बाद से ढाई साल की 
अवधि के अलावा, राज्य गठबंधन-
महायुतिया द्वारा शासित रहा है। अब 
एक बार फिर सत्ता निर्विवाद रूप से 
महागठबंधन के हाथ आ गई है. जाहिर 
है जनता की उम्मीदें बढ़ी हैं.

कोल्हापुर का राजनीतिक इतिहास-भूगोल बदल गया
बदलापुर.

पूर्व केंद्रीय मंत्री कपिल पाटिल की गुप्त 
चुनौती और नाराजगी के कारण शिवसेना 
के वामन म्हात्रे के प्रचार अभियान से 
हटने के कारण चुनौतीपूर्ण रहे मुरबाड 
विधानसभा क्षेत्र में भाजपा के किसन 
कथोरे ने 52,000 से अधिक वोटों से 
जीत हासिल की है. 25वें राउंड की 
समाप्ति पर किसन कथोरे को 1 लाख 

75 हजार वोट मिले. अंतिम परिणाम 
अभी घोषित नहीं हुआ है। लेकिन जीत 
के बाद किसन कथोरे ने इसके खिलाफ 
काम करने वाले सभी लोगों को चेतावनी 
दी है. कथोरे ने चुनौती दी है कि जो 
लोग मेरे खिलाफ काम करते हैं वे सभी 
पूर्व लोगों को कभी दादी नहीं बनने 
देंगे।मुरबाड विधानसभा क्षेत्र से चौथी 
बार विधानसभा चुनाव लड़ रहे विधायक 
किसन कथोरे के लिए इस साल भी 

चुनाव कुछ मुश्किल माना जा रहा था. 
उनके सामने एनसीपी (शरद पवार) पार्टी 
के सुभाष पवार थे. लोकसभा चुनाव 
के बाद हारे केंद्रीय मंत्री कपिल पाटिल 
की नाराजगी, उनके समर्थकों की खुली 
नाराजगी, शिवसेना के बदलापुर शहर 
प्रमुख वामन म्हात्रे के चुनाव प्रचार से 
हटने और खुले तौर पर प्रचार करने से 
किसन कथोरे ने मुरबाड विधानसभा क्षेत्र 
में दोबारा जीत हासिल की. 

पहले ही भाषण में विपक्ष को चेतावनी

पुण.ेकात्रज इलाके में सराफी पेढ़ी 
को लूटने की तैयारी कर रहे चोरों को 
पुलिस ने पकड़ लिया. उनके साथ रहे 
तीन नाबालिगों के खिलाफ मामला 
दर्ज किया गया है. यह कार्रवाई 
कटराज गावर में शनिवार शाम 
को की गई. उनके पास से कोयोट, 
साथ ही एक दोपहिया वाहन, मिर्च 
पाउडर जब्त किया गया। इस मामले 
में यश रोहिदास बोरकर, प्रसाद 
राजू कांबले, आर्यन दत्तात्रेय काले 
निवासी अंजनीनगर, गणेश कॉलोनी, 
कात्रज) को गिरफ्तार किया गया है। 
पुलिस अधिकारी चेतन गोरे ने भारती 
विद्यापीठ पुलिस स्टेशन में शिकायत 
दर्ज कराई है. भारती विश्वविद्यालय 
पुलिस को सूचना मिली कि कटराज 
गांव में गणेश मित्र मंडल के पास गिरोह 
रह रहा है और उनके पास कोयता और 
पालघन हथियार हैं। 

सराफी पेढ़ी में 
डकैती की तैयारी में 

तीन गिरफ्तार

राजनीति से रिटायरमेंट पर 
शरद पवार का बड़ा बयान

नागपुर. बेलतरोड़ी पुलिस थाने के 
सोमलवाडा, न्यू मनीष नगर स्थित एक 
अपार्टमेंट से चोरों ने सेंधमारी कर सोने 
चांदी के आभूषण सहित 2,08800 
रूपयों के माल पर हाथ साफ किया।  
जानकारी के अनुसार फरियादी प्लाट 
नंबर 102,डीडी विला अपार्टमेंट न्यू 
मनीष नगर, सोमालवाड़ा निवासी 
भुनेश्वरी विनोद बारापात्रे (34) हैं। 20 
नवंबर 2024 की शाम करीब 5:45 के 
दौरान भुवनेश्वरी अपने घर से  भंडारा 

में परीक्षा देने के लिए गई थी। जबकि 
उनकी सास घर को ताला लगाकर बाहर 
चली गई थी। इसी बीच अज्ञात चोरों ने 
उनके घर के मुख्य दरवाजे की कड़ी 
तोड़कर अंदर दाखिल हुए और अलमारी 
के लॉकर में रखे सोने चांदी के आभूषण 
सहित 208800 रूपयों के माल को 
चुरा लिया। चोरी होने की बात का पता 
चलते ही इसकी शिकायत पुलिस से की 
गई। पुलिस ने अज्ञात चोरों के खिलाफ 
मामला दर्ज किया

फ्लैट से चोरों ने उड़ाये 2.08 लाख के गहने



नागपुर, सोमवार, 25 नवंबर 2024 4नागपुर मेट्रो समाचार
हिंदी दैनिक संपादकीय

लघुकथा

आलेख

लोक कथा

सुविचार

 मोहम्मद 
ज़ियाउल्लाह ख़ान, 

नागपुर 
फिर घिरे अडानी...

देश में नागरिकता भावना

शिवशंकर आयुर्वेद एजन्सी
सीताबर्डी स्तिथ शिवशंकर आयुर्वेदिक एजेंसी अथवा क्लिनिक में इन दूरध्वनी क्रमांको पर संपर्क  स्थापित करें. 9112079000/8605245080.

हृदय स्वास्थ्य के लिए सर्वोत्तम दवा
> कैप. हृदय कवच, कैप. कार्डिओ अमृत, को-एच और क्लीन हार्ट सिरप

यह सभी हृदय रोगों से बचाव 
के लिए प्रभावी दवाएं हैं। आयुर्वेद 
एक शाश्वत चिकित्सा शास्त्र है। 
जिसमें शरीर के संपूर्ण स्वास्थ्य 
का पूरा ध्यान रखा गया है। इसकी 
चिकित्सा औषधी अत्यंत विशुद्ध 
अमृततुल्य होती है। जो दुष्परिणाम 
विरहित होकर चिकित्सा अपुनर्भव 
होती है अर्थात रोगों को समूल 
नष्ट कर देती हैं। इन उत्पादों के 
माध्यम से हृदय रोगों का प्रबंधन 
और उपचार संभव है, जिससे जीवन 
की गुणवत्ता में सुधार होता है। 
आजकल की भागदौड़ की जिंदगी 
में असमय, अशास्त्रीय तरीके 
से खाना पिना, रात्रि जागरण 
मानसिक एवं शारीरिक तनाव, 
आधुनिक जीवन शैली इत्यादि के 
कारण ऑक्युपेशनल डिसऑर्डर 
अर्थात जिवनशैली से अथवा काम 
में संबंधित विकार होने शुरु हो 
गये है। उसमें हाई बि.पी, शुगर के 
साथ हृदय विकार भी आमतौर पर 
देखे जा रहे हैं। आजकल स्त्री हो या 

पुरुष 18 साल के ऊपर की उम्र के किसी भी व्यक्ती को हृदय रोग होते हुए देखे जा रहे हैं। उसका कारण 
आजकल की अशास्त्रीय आधुनिक जीवन शैली के अलावा कोविड-19 पैन्डेमिक भी माना जा रहा है। 

टँबलेट डॉ कोलो एच और क्लीन हार्ट सिरप अत्यंत प्रभावी औषधी पायी गयी है। उपर्युक्त वर्णित हृदय 
रोग चाहे वह किसी भी आयु की व्यक्ति का हो उपर्युक्त वर्णित औषधियों से समूल संपूर्ण, नष्ट हो 
जाता है। इसके साथ स्वस्थ व्यक्ती भी अपने हृदय को स्वस्थ रखने, बीपी कोलेस्ट्रॉल को नॉर्मल 
रखने के हेतु से उपर्युक्त वर्णित औषधि अनुभवी वैद्यों की सलाह एवं परामर्श से सेवन कर सकते 
है। शिव शंकर 'आयुर्वेद एजेंसी' द्वारा निर्मित कैप-हृदय कवच और कैप-कार्डियो अमृत जैसे 

उत्पाद, हृदय रोगों के प्रबंधन और उपचार के लिए उत्कृष्ट विकल्प हैं। ये औषधियां न केवल हृदय 
स्वास्थ्य में सुधार करती हैं, बल्कि जीवन की गुणवत्ता को भी बढ़ाती हैं। योग कॉम्प्लेक्स, सिताबर्डी, 

टेम्पल बाजार रोड, महाजन मार्केट, नागपुर, आयुर्वेदिक दवाओं और उपचारों के साथ अधिक जानकारी 
और परामर्श के लिए, आप शिवशंकर आयुर्वेदिक क्लिनिक और शिवशंकर आयुर्वेदिक एजेंसी से अथवा इस 

9112079000 / 8605245080 नंबर पर संपर्क कर सकते हैं।

उसकी न्यूनता एक गहरी चिंता का विषय
नागरिक भावना या सार्वजनिक 

शिष्टाचार का कर्तव्य बनता है कि 
प्रत्येक नागरिक सार्वजनिक स्थानों पर 
ऐसा व्यवहार करे कि किसी भी प्रकार 
से सामाजिक सद्भाव प्रभावित न हो 
सके। लेकिन तथाकथित लोगो का 
व्यवहार दर्शाता है कि ऐसे नागरिक 
सार्वजनिक स्थानों पर जिस तरह से 
व्यवहार करते हैं उससे सामाजिक 
सद्भाव प्रभावित होता है। ऐसा प्रतीत 
होता है कि कई भारतीयों में यह 
जागरूकता बहुत कम दिखाई देती है। 
सार्वजनिक दीवारों पर गुटखा थूकने 
से लेकर लापरवाही से गाड़ी चलाने 
कूड़ा कर्कट और गंदगी फैलाने तक ये 
सभी हरकतें सार्वजनिक स्थानों और 
वहां रहने वाले लोगों की परवाह नहीं 
करते। यह समस्या केवल नागरिकता 
की भावना की कमी तक सीमित नहीं 
है, बल्कि सार्वजनिक स्थानों को 
निजी स्थानों की तरह मानने की गहरी 
सोच को भी प्रदर्शित करती है। देश 
के विकास और सामंजस्य के लिए इन 
व्यवहारों पर ध्यान देना आवश्यक है। 
इस लेख में हम देखेंगे कि देशवासी 
नागरिकता की भावना में कैसे पिछड़ 
रहे हैं, इसके कारण क्या हैं और अंत 
में इसका समाधान क्या हो सकता है।

गुटखा थूकना: एक निरंतर 
समस्या: गुटखा (चबाने वाली 
तंबाकू) उपयोगकर्ताओं के बीच 
थूकना एक लगातार की समस्या है। 
भारत के कई शहरों में सार्वजनिक 
दीवारें, फुटपाथ, और यहाँ तक कि 
रेल्वे स्टेशन भी गुटखा के दागों से भरे 
हुए दिखाई देते हैं। दुख की बात यह 
है कि भारतीय प्रवासी भी इस आदत 
को अपने साथ ले जाते हैं। उदाहरण 
के लिए, लंदन के ब्रेंट उपनगर में जहाँ 
भारतीयों की एक बड़ी आबादी है, 
वहां गुटखा के दाग इतने आम हो गए 
कि स्थानीय नागरिक अधिकारियों को 
कुछ स्थानों पर पेंट करने का आदेश 
देना पड़ा क्योंकि यहाँ तक कि उच्च 
दबाव वाली मशीनें भी इन दागों को 
साफ नहीं कर पा रही थीं। 

स्वच्छता के प्रति इस प्रकार 
की उदासीनता न केवल व्यक्तियों 
बल्कि पूरे समुदाय पर एक बुरा प्रभाव 
डालती है। सड़क अनुशासन: एक 
खतरनाक प्रवृत्ति - देश की सड़कों 

पर गाड़ी चलाना एक प्रतिस्पर्धात्मक 
खेल की तरह लगता है, न कि एक 
सहयोगात्मक गतिविधि की तरह। 
तथाकथित लोगों में लेन अनुशासन 
लगभग अस्तित्वहीन है, वाहन 
चालकों में ग़लत दिशा में वाहन 
चलाना, लापरवाही से ओवरटेक 
करना और ट्रैफिक संकेतों की 
अवहेलना करना आम बात है। मोटर 
चालकों का अत्यधिक हॉर्न बजाना 
भी इस अराजक वातावरण को और 
भी ज़्यादा खराब कर देता है। लेन 
अनुशासन और ट्रैफिक नियमों का 
पालन नागरिकता की भावना का एक 
महत्वपूर्ण पहलू है। इनकी अनुपस्थिति 
न केवल ट्रैफिक जाम का कारण 
बनती है बल्कि दुर्घटनाओं, सड़क पर 
गुस्सा, और एक तनावपूर्ण यात्रा का 
अनुभव भी प्रदान करती है। कचरा 
प्रबंधन और कूड़ा-करकट: एक गंभीर 
सार्वजनिक स्वास्थ्य समस्या - भारत 
कचरा प्रबंधन के मामले में संघर्ष कर 
रहा है और कई नागरिक इसे खुले में 
फेंकने, जलाने, या अव्यवस्थित ढेरों 
में उसे फेंकने में योगदान देते हैं। यहां 
भी नागरिकता की भावना की कमी 
दिखाई देती है जिससे न केवल सौंदर्य 
प्रभावित होता है बल्कि स्वच्छता 
अभियान भी कलंकित होता है; यह 
सार्वजनिक स्वास्थ्य को भी प्रभावित 
करता है। कचरे का ढेर मच्छरों के 
प्रजनन स्थल बनता है, जो डेंगू और 
मलेरिया जैसी बीमारियों को फैलाते 
हैं। खराब कचरा प्रबंधन और खुले 
में कचरा जलाना विषाक्त प्रदूषकों 
को छोड़ता है, जो वायु गुणवत्ता को 
और खराब करता है और स्वास्थ्य 
समस्याओं का कारण बनता है। 
सार्वजनिक स्थानों को निजी ज़ोन के 
रूप में मानना- सार्वजनिक शिष्टाचार 
की अनदेखी कचरा फैलाने या थूकने 
के भौतिक कार्यों से परे भी है। कई 
भारतीय सार्वजनिक स्थानों को निजी 

क्षेत्र के रूप में मानते हैं। उदाहरण के 
लिए ट्रेनों या बसों में बिना हेडफ़ोन 
के तेज़ आवाज़ में संगीत बजाना 
या पड़ोस में तेज़ आवाज़ में डीजे 
बजाना। इसकी तुलना में जापान जैसे 
देशों में सार्वजनिक स्थानों पर शांति 
को ज़ोर दिया जाता है; यात्रियों को 
अक्सर धीमी आवाज़ में बात करने 
और दूसरों को परेशान न करने की 
सलाह दी जाती है। यह शांत सम्मान 
एक शांतिपूर्ण सार्वजनिक वातावरण 
बनाता है जो कई भारतीय शहरों में 
दिखाई नहीं देता। कतार में घुसना: 
सामाजिक विश्वास का उल्लंघन- 
कतार में घुसना देश में आम बात 
है। चाहे वह टिकट काउंटर पर हो, 
बैंकों में हो, या ट्रैफिक में भी, लोग 
अक्सर दूसरों को बाईपास करने की 
कोशिश करते हैं, कतार में अपनी 
बारी की प्रतीक्षा करने के विचार को 
नज़रअंदाज़ करते हैं। यह सरल कार्य 
सामाजिक विश्वास और दूसरों के प्रति 
सम्मान की कमी को दर्शाता है। जब 
लोग बिना परिणामों के नियम तोड़ते 
हैं, तो अन्य लोग नियमों का पालन 
करने के महत्व पर सवाल उठाने लगते 
हैं, जिससे सामाजिक विश्वास में टूट 
फूट पैदा होती है। इस तरह के कार्य 
न केवल व्यवस्था को बाधित करते 
हैं बल्कि समाज में एक स्व-केंद्रित, 
असहयोगी मानसिकता को भी बढ़ावा 
देते हैं।

मानसिक और शारीरिक स्वास्थ्य 
पर प्रभाव - इस प्रकार के नागरिक 
नियमों की उपेक्षा से दैनिक संपर्क में 
तनाव और चिंता में वृद्धि हो सकती है। 
उदाहरण के लिए सार्वजनिक परिवहन 
में ऐसे व्यक्ति के साथ यात्रा करना जो 
व्यक्तिगत स्थान का अनादर करता है 
या तेज़ आवाज़ में संगीत बजाता है, 
कष्टप्रद हो सकता है। इसके विपरीत 
नागरिकता भावना वाला नागरिक 
संस्कृति वाले देशों में सहयोगात्मक 
वातावरण बनाता है और वह 
मानसिक कल्याण पर सकारात्मक 
प्रभाव डालता है। इसके अलावा कचरे 
से भरी सड़कों, खुले में जलाए गए 
कचरे से प्रदूषित हवा और भीड़भाड़ 
वाली सड़कों का शारीरिक स्वास्थ्य 
पर भी प्रतिकूल प्रभाव पड़ता है, 
जिससे श्वसन संबंधी बीमारियाँ और 

अन्य स्वास्थ्य समस्याएँ उत्पन्न होती 
हैं। मानसिक कल्याण और नागरिकता 
की भावना: एक अनदेखा कड़ी - 
खराब नागरिक भावना मानसिक 
कल्याण को भी प्रभावित करती है। 
अव्यवस्थित, अस्वच्छ वातावरण 
बनाए रखेने के साथ वहां सार्वजनिक 
व्यवहार के मूलभूत मानदंडों की 
अक्सर अवहेलना की जाती है। इससे 
तनाव, निराशा और यहाँ तक कि वह 
अवसाद का कारण बन भी सकती 
है। सार्वजनिक स्थानों की स्वच्छता, 
व्यवहार में परस्पर सम्मान और 
सुव्यवस्थित सार्वजनिक आचरण एक 
शांत और समुदाय-भावना को बढ़ावा 
देते हैं, जो मानसिक शांति के लिए 
आवश्यक है। विदेशी पर्यटकों के 
साथ दुर्व्यवहार खराब नागरिकता की 
भावना भारत की वैश्विक छवि को भी 
प्रभावित करती है। अक्सर वीडियो 
सामने आते हैं, जिनमें स्थानीय लोग 
विदेशी पर्यटकों के साथ दुर्व्यवहार 
करते हुए दिखाई देते हैं, जिससे भारत 
की स्वागतयोग्यता की छवि खराब 
होती है। जब पर्यटक कचरे से भरी 
सड़कों, अव्यवस्थित ट्रैफिक और 
उत्पीड़न का सामना करते हैं तो यह 
स्थिति उन्हें नकारात्मक प्रभाव में ले 
जाती है। इससे पर्यटन प्रभावित होता 
है और देश का साफ्टव पावर कम 
हो जाता है। जनसंख्या और गरीबी: 
नागरिक कदाचार के सामान्य बहाने - 
कई लोग तर्क करते हैं कि भारत की 
जनसंख्या और गरीबी इन समस्याओं 
में योगदान करती हैं। हालांकि केवल 
जनसंख्या ही इस व्यवहार की 
व्याख्या नहीं करती।

चीन जैसे देशों में जिनकी 
आबादी तुलनात्मक रूप से समान 
है, वे स्वच्छ और व्यवस्थित शहर 
बनाए रखते हैं। गरीबी भी एक 
अपर्याप्त बहाना है, जैसा कि रवांडा 
की राजधानी किगाली ने दर्शाया है, 
जो एक विकासशील शहर होने के 
बावजूद अपनी सफाई के लिए जाना 
जाता है। रवांडा ने “उमुगांडा” नामक 
एक मासिक सामुदायिक सफाई 
कार्यक्रम शुरू किया, जिसमें नागरिक 
स्वेच्छा से सार्वजनिक स्थानों की 
सफाई में भाग लेते हैं। ऐसी पहलों 
से पता चलता है कि जनसंख्या 

और गरीबी नागरिक ज़िम्मेदारी के 
लिए निर्णायक बाधा नहीं हैं। शिक्षा: 
नागरिक ज़िम्मेदारी में एक महत्वपूर्ण 
कड़ी -भारत की नागरिक समस्याओं 
की जड़ नागरिक शिक्षा की कमी में 
है। जबकि स्कूलों में नागरिक शास्त्र 
जैसे विषय शामिल हैं, वे शायद ही 
कभी समाज के प्रति ज़िम्मेदारियों 
का व्यावहारिक ज्ञान प्रदान करते हैं। 
अधिकांश छात्र इसे वास्तविक-विश्व 
प्रभावों को समझे बिना इसे एक 
सैद्धांतिक विषय के रूप में देखते हैं। 
छात्रों को कक्षा की सफाई करना या 
कचरे का पृथक्करण सिखाना छोटी 
उम्र से ज़िम्मेदारी को बढ़ावा दे सकता 
है। सचेत समाज का निर्माण करने की 
कुंजी घर और स्कूल दोनों में है। इन 
मूल्यों को गहराई से शामिल करने 
से नागरिक उस ओर दे सकते हैं। 
जापान जैसे देशों में हम देखते हैं कि 
बच्चों को अनिवार्य व्यावहारिक सत्रों 
के रूप में अपने कक्षाओं की सफाई 
करने की आदत डाली जाती है। यही 
कारण है कि हमने क़तर में फुटबॉल 
प्रशंसकों के जापानियों द्वारा अपने क्षेत्र 
को साफ करते हुए देखा है। बदलाव 
के उदाहरण: इंदौर और सूरत - इंदौर 
और सूरत जैसे शहर दिखाते हैं कि 
किस प्रकार से नागरिकता की भावना 
को लक्षित प्रयासों के साथ सुधारा जा 
सकता है। 2016 में इंदौर नगर निगम 
ने एनजीओ के साथ मिलकर स्वच्छता 
और कचरे के सही पृथक्करण को 
बढ़ावा दिया, जिससे अंततः शहर 
को भारत के सबसे स्वच्छ शहरों में 
बदल दिया। सूरत ने एक जीपीएस-
सक्षम कचरा संग्रहण प्रणाली अपनाई, 
जिससे जवाबदेही सुनिश्चित हुई और 
कचरे का समय पर संग्रह किया गया। 
ऐसे मॉडल प्रेरणा प्रदान करते हैं और 
साबित करते हैं कि प्रभावी शिक्षा, 
प्रवर्तन, और बुनियादी ढांचे के साथ 
बदलाव संभव है। बुनियादी ढांचे और 
प्रवर्तन: आवश्यक तत्व -प्रवर्तन की 
कमी भी नागरिक ज़िम्मेदारी में बाधा 
डालती है। हालांकि भारत में सख्त 
यातायात कानून हैं, प्रवर्तन पुलिस 
कर्मियों की कमी के कारण शिथिल 
रहता है। प्रभावी प्रवर्तन सड़कों पर 
लापरवाह व्यवहार को रोक सकता 
है। इसी प्रकार कचरे के पर्याप्त डिब्बे, 

शौचालय और सार्वजनिक बैठने जैसी 
बुनियादी ढाँचा सुविधाओं में निवेश 
करने से बेहतर सार्वजनिक व्यवहार 
को प्रोत्साहित किया जा सकता है। 
जैसा कि इंदौर में देखा गया। स्वच्छता 
नियमों का सख्त प्रवर्तन और 
उल्लंघनकर्ताओं पर जुर्माना लगाने से 
सार्वजनिक अनुपालन में काफी सुधार 
हुआ है। सामुदायिक भागीदारी: आगे 
का रास्ता- नागरिकता की भावना का 
सार सामूहिक ज़िम्मेदारी में निहित 
है। सफल नागरिक मॉडल जैसे कि 
रवांडा का उमुगांडा और जापान की 
सामुदायिक सफाई प्रथाएँ, सामुदायिक 
भागीदारी पर निर्भर करती हैं। ऐसे 
कार्यक्रम जो नागरिकों को एकजुट 
करते हैं, सार्वजनिक स्थानों को साफ़ 
करने या एक-दूसरे को नागरिकता 
की भावना के बारे में शिक्षित करने 
के लिए गर्व और जवाबदेही को 
बढ़ावा दे सकते हैं। उदाहरण के लिए, 
बेंगलुरु में सकारात्मक बदलाव देखा 
गया जब एक व्यक्ति ने थूक के दाग 
वाली दीवार को पेंट किया, जिससे 
स्थानीय लोगों ने उसे दोबारा गंदा नहीं 
किया। निष्कर्ष - भारत में नागरिकता 
की भावना की कमी एक बहुपक्षीय 
समस्या है, जो अपर्याप्त शिक्षा, 
कमजोऊर प्रवर्तन और बुनियादी ढांचे 
की कमी से उत्पन्न होती है। नागरिकता 
की भावना सामाजिक सामंजस्य और 
मानसिक स्वास्थ्य के लिए महत्वपूर्ण 
है, जो व्यक्तिगत और सार्वजनिक 
स्वास्थ्य को प्रभावित करती है। 
जबकि भारत में कानून मौजूद हैं। 

उचित प्रवर्तन, नागरिक शिक्षा 
और सामुदायिक पहल आवश्यक हैं 
ताकि बदलाव लाया जा सके। इंदौर 
और सूरत जैसे शहर उम्मीद प्रदान 
करते हैं, यह दिखाते हैं कि दृढ़ 
संकल्प, संगठन, और सामुदायिक 
भावना के साथ, एक स्वच्छ, अधिक 
सम्मानजनक समाज की प्राप्ति संभव 
है। (मोहम्मद ज़ियाउल्लाह ख़ान एक 
फ्रीलांस कंटेंट राइटर हैं और नागपुर में 
रहते हैं। वे एक सामाजिक कार्यकर्ता, 
सामाजिक उद्यमी और प्रोफ़ेशनल 
सॉलिडेरिटी फोरम - पीएसएफ नागपुर 
चैप्टर के सचिव हैं, जोकि समुदाय 
के पेशेवरों के लिए एक नेटवर्किंग 
समूह है।)

दशे में पीएम मोदी की करिश्माई लोकप्रियता
महाराष्ट्र विधानसभा के चुनाव परिणामों ने एक 

बार फिर देश में प्रधानमंत्री नरेन्द्र मोदी की करिश्माई 
लोकप्रियता पर न केवल मुहर लगा दी है बल्कि 
यह भी यह साबित कर दिया है कि नरेंद्र मोदी की 
इस करिश्माई लोकप्रियता को चुनौती देने की ताकत 
देश के किसी राजनीतिक दल में नहीं है। महाराष्ट्र में 
सत्तारूढ महायुति ने विधानसभा में बहुमत हासिल 
कर प्रमुख विपक्षी दलों कांग्रेस, उद्धव ठाकरे की 
शिवसेना और शरद पवार की एन सी पी की सारी 
उम्मीदों पर पानी फेर दिया है। दरअसल इन तीनों 
पार्टियों ने यह मान लिया था कि जिस तरह पिछले 
लोकसभा चुनावों में महाराष्ट्र के मतदाताओं ने उन्हें 
अपना व्यापक दिया था उसकी पुनरावृत्ति राज्य 
विधानसभा के चुनावों में होना बिल्कुल तय है 
लेकिन मतगणना के रुझानों में शुरू से ही महायुति 
ने अपनी बढ़त बनाने का जो सिलसिला प्रारंभ किया 
वह पूरी मतगणना के दौरान कभी भी बाधित नहीं 
हुआ और अंततः महायुति के पक्ष में जो जनादेश 
आया उसमें महाविकास अगाड़ी के घटक दलों को 
सदन के अंदर विपक्ष में बैठकर आत्ममंथन करने 
का संदेश छुपा हुआ था।

महाविकास अगाड़ी के प्रमुख घटक दल 
शिवसेना ( उद्धव ठाकरे) को महायुति की प्रचंड 
जीत ने हक्का बक्का कर दिया है। उसके प्रवक्ता 
संजय राऊत ने यहां तक कह दिया कि इन चुनाव 
परिणामों में कुछ तो गडबड है। यह महाराष्ट्र की 

जनता का फैसला हो ही नहीं सकता। गौरतलब है 
कि महाराष्ट्र में मूल शिव सेना के कुछ विधायकों 
ने एक नाथ शिंदे के नेतृत्व में पार्टी से बगावत 
कर भाजपा के समर्थन से सरकार बनाई थी इसके 
अलावा शरद पवार की एनसीपी के कुछ विधायकों 
ने भी अजित पवार के नेतृत्व में पार्टी से विद्रोह 
कर महायुति सरकार में शामिल होने का फैसला 
किया था।

इन चुनावों में शिव सेना ( उद्धव ठाकरे) और 
एन सी पी( शरद पवार) यह उम्मीद लगाए बैठे थे 
कि प्रधानमंत्री नरेन्द्र मोदी की करिश्माई लोकप्रियता 
भी एकनाथ शिंदे और अजित पवार को महाराष्ट्र 
के मतदाताओं का कोपभाजन बनने से नहीं रोक 
पाएगी परंतु चुनाव परिणामों ने उन्हें एकदम सदमे 
की स्थिति में पहुंचा दिया है। चुनाव परिणामों में 
गड़बड़ी की आशंका व्यक्त करने वाले महाविकास 
अगाड़ी के घटक दलों को इस सवाल का जवाब 
अपने अंदर ही खोजना होगा कि लोकसभा चुनावों 

में महाराष्ट्र के मतदाताओं ने उन्हें जो समर्थन प्रदान 
किया था उस पर कायम रहने के लिए वे राज्य के 
मतदाताओं को राजी क्यों नहीं कर पाए।

महाराष्ट्र विधानसभा के इन चुनावों में भाजपा 
ने अभूतपूर्व विजय प्राप्त कर इतिहास रच दिया है 
और स्वाभाविक रूप से अब वह महायुति सरकार 
के मुख्यमंत्री की कुर्सी पर उसका अधिकार होगा। 
एकनाथ शिंदे की शिवसेना और अजित पवार की 
एनसीपी की तुलना में दुगनी से भी अधिक सीटों पर 
जीत हासिल करने वाली भाजपा को मुख्यमंत्री की 
कुर्सी सौंपने के लिए एक नाथ शिंदे को राजी करने 
में भाजपा को कोई दिक्कत पेश होने का तो कोई 
सवाल ही नहीं उठता।

अगर भाजपा चाहेगी तो सत्ता में बने रहने के 
लिए एकनाथ शिंदे को यह त्याग अब खुशी खुशी 
करना होगा। राज्य में सत्ता परिवर्तन के लिए पूर्व 
मुख्यमंत्री देवेन्द्र फडनवीस भी ऐसा ही उदाहरण 
पेश कर चुके हैं। अब यह उत्सुकता का विषय 
है कि महायुति की नयी सरकार का नेतृत्व करने 
का गौरव देवेन्द्र फडनवीस अर्जित करते हैं अथवा 
पार्टी उन्हें कोई और महत्वपूर्ण जिम्मेदारी सौंपती है 
लेकिन इसमें दो राय नहीं हो सकती कि महाराष्ट्र 
विधानसभा के इन चुनावों में भाजपा की प्रचंड जीत 
में देवेन्द्र फडनवीस ने अत्यंत महत्वपूर्ण भूमिका 
निभाई है। महाराष्ट्र भाजपा के अंदर से यह मांग 
उठने भी लगी है।

देश के जाने-माने अरबपति 
उद्योगपति गौतम अडानी पर 
अमेरिकी निवेशकों के साथ 
धोखाधड़ी करने और भारत में 
अधिकारियों को रिश्वत देने के ताजा 
आरोपों ने एक बार फिर राजनीति 
से लेकर बाजार तक सबको हिला 
दिया है। हालांकि ये अभी आरोप 
ही हैं, जिनका अडाणी ग्रुप ने 
खंडन किया है। इस ग्रुप से जुड़ा 
पिछला विवाद अमेरिका के ही एक 
प्राइवेट एनालिस्ट फर्म हिंडेनबर्ग की 
रिपोर्ट को लेकर था, जिसमें इस 
ग्रुप पर अपने शेयरों के भाव गलत 
ढंग से चढ़ाने का आरोप लगाया 
गया था। मगर इस बार मामला 
किसी प्राइवेट पार्टी का नहीं बल्कि 
अमेरिकी नियामक सिक्यॉरिटीज एंड 
एक्सचेंज कमिशन का है। अमेरिकी 
अभियोजकों के मुताबिक, अडानी 
ग्रुप ने भारत में अपने सोलर एनर्जी 
प्रॉजेक्ट्स के कॉन्ट्रैक्ट्स हासिल 
करने के लिए अधिकारियों को करीब 
2200 करोड़ रुपये की रिश्वत दी 
और अमेरिकी निवेशकों को गुमराह 
किया। आरोपों की गंभीरता इस बात 
से भी साबित होती है कि उद्योगपति 
गौतम अडानी के खिलाफ न्यूयॉर्क 

में गिरफ्तारी वारंट भी जारी हो चुका 
है। यह बात सही है कि एसईसी 
की जांच-पड़ताल आखिरकार कहां 
पहुंचेगी इस बारे में फिलहाल कोई 
नतीजा नहीं निकाला जा सकता 
और यह भी कि एसईसी के साथ 
विवाद में पड़ने वाली कंपनियों की 
सूची में सीमेंस, पेट्रोब्रास, हॉलिबर्टन 
और गोल्डमैन सैक्स जैसे बड़े-बड़े 
नाम शामिल रहे हैं। लेकिन इसका 
मतलब यह नहीं कि अडानी ग्रुप की 
आगे की राह आसान साबित होने 
वाली है। जहां तक भारत के अंदर 
के सिस्टम और उसके निगरानी तंत्र 
की बात है तो इस विवाद ने उस पर 
वाजिब सवाल खड़े किए हैं। लेकिन 
यहां इस तरह की अनियमितताओं के 
आरोप नए नहीं हैं। सारे आरोप सही 
नहीं साबित होते, लेकिन ऐसे तमाम 
मामलों में एक बात कॉमन रहती है 
कि कंपनियां या ग्रुप नियम-कानूनों 
को अपने मुताबिक तोड़ने-मरोड़ने 
की कोशिश करते हैं और सरकारी 
अधिकारी व नेता इसमें उनकी पूरी 
मदद करते हैं। अफसोस की बात 
यह है कि इस प्रवृत्ति पर अंकुश 
लगने की कोई उम्मीद अभी भी नजर 
नहीं आ रही है।

दीपक आचार्य

सुषमा गुप्ता

कि पैसा बोलता हैकमाई जरूरी है लेकिन यही 
हमारी जिन्दगी का सर्वोपरि लक्ष्य 
बन जाए तो धनार्जन तो खूब होने 
लगेगा लेकिन दूसरे सारे सुख, संबंध 
और आनंद छीनते चले जाएंगे। केवल 
पैसा ही पैसा जहां होता है वहाँ दूसरा 
कुछ नहीं होता। हममें से कोई भी 
तभी तक इंसान बना रहता है जब 
तक वह धर्म, अर्थ, कर्म और मोक्ष 
इन चारों पुरुषार्थ में समान आनुपातिक 
संतुलन बनाए रखे। जैसे ही यह 
संतुलन गड़बड़ाने लगता है आदमी 
की जिन्दगी भी गड़बड़ा जाती है और 
यह असंतुलन मन-मस्तिष्क-शरीर से 
लेकर स्वभाव, चरित्र, व्यवहार और 
रहन-सहन तथा लोकाचार सभी में 
दिग्दर्शित होने लगता है। 

जहाँ पैसे को ही सर्वोपरि महत्व 
दिया जाएगा, वहाँ इंसान को सुकून 

देने वाले दूसरे सारे तत्व अपने आप 
पलायन कर जाते हैं। क्याेंकि जब 
इंसान पैसों का दास हो जाता है, पैसों 
के पीछे भागना शुरू कर देता है तब 
उसके लिए सभी प्रकार की मर्यादा, 
इंसानियत, आत्मीयता और रिश्ते 
खत्म हो जाते हैं।

उसके जीवन का एकमेव ध्येय 
अपने नाम पर पैसा बनाना, जमा 
करना और अपने आपको वैभवशाली 
के रूप में हमेशा प्रतिष्ठित किए रखना 
होता है। जहां कहीं जो इंसान पैसों 
को सर्वस्व स्वीकार कर लेता है उससे 
मानवता से जुड़ी हुई किसी भी बात 
पर चर्चा करना या समाज और देश के 
लिए अपेक्षा रखना पूरी तरह बेमानी 
हो जाता है।

लोक व्यवहार और मुद्राधर्मियों 
की परंपराओं को देखा जाए तो एक 
तरफ पैसा आ जाता है तो दूसरी 
तरफ सारी अच्छाइयाेंं का समूह रहता 
है। पैसा अपने आप में ऎसा स्थायी 
ध्रुवीकरण करवा देता है कि फिर पैसों 
और अच्छाइयों में मेल कभी संभव 
नहीं हो पाता। इतिहास गवाह है, 
वर्तमान के मुद्रांध लोग साक्षी हैं। फिर 
भी दिल न माने तो अपने आस-पास 
के उन लोगों को देख लें जिनके पास 
अकूत सम्पदा है लेकिन न उदारता 
है, न मानवता, न सिद्धान्त और न 
ही सेवा-परोपकार या आत्मीयता का 
कोई भाव।

इन लोगों के लिए पैसा ही संबंधों 
और परिचय का मूलाधार होता है। 

पैसों के लिए जिन्दा हैं और पैसा न 
रहे तो बिन पानी के तड़फती मछली 
की तरह प्राण ही त्याग दें। पैसों के 
लिए किसी से भी संघर्ष कर सकते हैं, 
किसी का गला घोंट सकते हैं।

अपने माँ-बाप, भाई-बहनों तक 
से ये लोग पैसों के लिए मुश्किल में 
डाल सकते हैं, कोर्ट-कचहरी तक ले 
जा सकते हैं और इसके अलावा बहुत 
कुछ कर सकते हैं जो इंसानियत के 
दायरे में कभी नहीं आता।

पैसों के कारण संबंध बनने या 
बिगड़ने नहीं चाहिएं लेकिन आजकल 
सब तरफ यही हो रहा है।  पैसों के 
साथ दूसरे गृहस्थ धर्मों, सामुदायिक 
सेवा कार्यों और राष्ट्रीय सरोकारों के 
बीच संतुलन कायम रहना चाहिए 
तभी पैसों की चमक आती है और 
अपने चेहरों की चमक-दमक भी बनी 
रहती है।

शेर का बंटवाराबंटवारे की एक और लोक कथा। 
इस लोक कथा में देखने वाली बात 
यह है कि इथियोपिया का एक शेर 
हयीनाओं के पकड़े शिकार का कितने 
इन्साफ से बंटवारा करता है।एक 
समय की बात है कि एक पहाड़ की 
तलहटी में एक बूढ़ा हयीना अपने नौ 
बेटों के साथ रहता था। हालाँकि पिता 
हयीना की तन्दुरुस्ती ठीक थी पर फिर 
भी वह दिन रात अपनी गुफा में ही 
रहना ज़्यादा पसन्द करता था.

उसके बेटे खाना ढूंढने के लिये 
बाहर जाते रहते थे और उसके लिये 
खाना लाते रहते थे फिर भी वह अपने 
पिता होने के कर्त्तव्य को पूरी तरह 
निबाहता था क्योंकि वह अपने बेटों 
को सदा अपनी ताकत की और अपने 
साहस की कहानियाँ सुनाया करता 
था। उसने अपने बेटों को यह भी साफ 
तरीके से बता दिया था कि वह अपने 
बेटों से भी ऐसी ही आशा करता था 

कि वे उसके कदमों पर चलें। एक शाम 
वे नौ हयीना भाई अपने लिये खाने की 
तलाश में निकले। वे लोग अभी बहुत 
दूर नहीं जा पाये थे कि रास्ते में उनको 
एक शेर मिल गया। वह शेर उनके 
पड़ोस में ही रहता था। वे उस शेर से 
बच कर निकल जाना चाहते थे परन्तु 
शेर ने उनको बीच रास्ते ही में रोक 
लिया। शेर बोला - "दोस्तों, क्यों न 
हम लोग आज साथ साथ शिकार पर 
चलें। मैं दो घन्टे से इधर उधर घूम 
रहा हूं पर आज मुझे कुछ मिला ही 
नहीं। तुम्हारी सूंघने की ताकत और 
मेरी शारीरिक ताकत दोनों मिल कर 
शायद कुछ पा सकें। फिर हम लोग 
उसे बाँट लेंगे। हालाँकि हयीना लोग 
अपना शिकार खुद ही करना पसन्द 
करते थे परन्तु यह बात शेर से कहे 
कौन? आज तो वे फंस चुके थे सो वे 

सब शेर के साथ चल दिये।
पर शायद किस्मत उनके साथ 

थी इसलिये हयीनाओं की सूंघने की 
ताकत जल्दी ही उन सबको एक पेड़ 
के पीछे ले गयी जहाँ एक शिकारी 
ने अपनी शिकार की गई मुर्गियाँ एक 
थैले में रखी हुई थीं। शेर ने तुरन्त ही 
वह थैला फाड़ डाला और उसमें से 
सारी मुर्गियों को बाहर निकाल लिया। 
वे पूरी दस थीं।शेर बोला "देखो न 
हयीना, हम लोगों का साथ साथ 
शिकार पर निकलना कितना अच्छा 
रहा। हम लोगों को तुरन्त ही खाना 
मिल गया। आओ अब इसे बाँट लेते 
हैं।"ऐसा कह कर उसने नौ सबसे 
अच्छी मोटी मोटी मुर्गियाँ अपने लिये 
चुन लीं और एक पतली सी छोटी सी 
मुर्गी उसने हयीनाओं की तरफ उछाल 
दी।हालाँकि सब हयीनाओं ने धीरे से 

गुर्रा कर इस बंटवारे पर अपना गुस्सा 
जाहिर किया परन्तु शेर की एक हल्की 
सी गुर्राहट पर ही सारे हयीना शान्त 
भी हो गये।

शेर ने हयीनाओं से पूछा "क्या 
बात है? आप लोग मेरे इस बंटवारे 
से कुछ अनमने से क्यों हैं? क्या मैंने 
बंटवारा ठीक से नहीं किया?"

हयीना डर के मारे कोई जवाब 
नहीं दे पा रहे थे। कुछ देर तो शेर 
ने उनके जवाब का इन्तजार किया 
फिर जब उसको उनसे कोई जवाब 
नहीं मिला तो उसने अपनी नौ मुर्गियाँ 
उठायीं और अपने घर की तरफ चल 
दिया। उधर वे दुखी उदास हयीना 
भी अपनी पतली सी छोटी सी मुर्गी 
उठा कर इसलिये जल्दी जल्दी अपने 
घर चल दिये ताकि उनके पिता को 
उनके देर से घर आने की चिन्ता न 
हो। घर आ कर उन्होंने अपने पिता 
को अपने शिकार की कहानी सुनायी। 

आठ सीढ़ियां हिमालय की
वृद्धा को थाने की वो आठ सीढ़ियां हिमालय की चढाई से कम 

नहीं लग रही थीं। दारोगा जी के सामने पहुँचने तक वो बुरी तरह हाँफ 
रही थी। सीधा खड़ा होना भी उसके लिये मुहाल था। बडी मुश्किल 
से उसके मुँह से बोल फूटे-" हुज़ूर! मेरा बेटा पिछले एक हफ्ते से 
घर नहीं लौटा है। काम की तलाश में निकला था, पिछले बुधवार 
को।"क्या नाम है तेरे छोरे का?" निरपेक्ष भाव से पूछा दारोगा ने।अमर 
है हुजूर उसका नाम। 24 साल का है। नीली कमीज और सलेटी रंग 
की पैंट पहने है। गेंहुँआ रंग है। माथे पर दायीं ओर एक चोट का 
निशान है। मेरा एक ही बेटा है माई-बाप। उसके सिवा मेरा और कोई 
नहीं है दुनिया में।" वृद्धा के प्राण कंठ में आ गये थे इतना कहते-
कहते। परन्तु जानती थी, दारोगा बिना तफ़सील पूछे मानेगा नहीं.
हुलिया सुनते ही दारोगा ने अपनी बाँयी ओर बैठे हवलदार भैरोसिंह 
की तरफ देखा। अपनी दारोगाई काबिलियत की जीत की खुशी उसके 
चेहरे पर साफ झलक रही थी।खल्वाट सिर पर हाथ फेरते हुए बोला-" 
मैं ना कहता था भैरोंसिंह कि उस 76 नंबर का भी कोई ना कोई 
दावेदार जरूर आवेगा। देख ये बुढ़िया आ गयी है। ले कर जा इसे 76 
नंबर के पास।"

जिला चंद्रपुर-गढ़चिरोली
 > जसेीबी न ेफूल 
बरसाए तो क्रेन ने 
माला पहनाई
> चदं्रपरु की जनता 
ने किया शानदार 
स्वागत
चदं्रपरु, सनुील तायडे

विधायक किशोर जोरगवेार की शानदार 
जीत क ेबाद तहसील कार्यालय से भव्य 
विजय जलुसू निकाला गया.  इस अवसर 
पर विधायक जोरगवेार न ेनागरिकों का 
अभिवादन करत ेहुए गाधंी चौक पहुंच।े  
इस मौक ेपर जसेीबी की मदद स ेउन 
पर फूल बरसाए गए, वहीं क्रेन के जरिए 
कार्यकर्ताओं ने फूलमालाए ं पहनाकर 
उनका अभिनदंन किया.

विधायक जोरगवेार की जीत के 
बाद कार्यकर्ताओं न े पटाख े फोड़कर 
खशुी मनाई.  शाम सात बज ेतहसील 

कार्यालय स े सजी-धजी खलुी गाड़ी 
में भव्य रलैी निकाली गई। जटपरुा 
गटे होते हुए गाधंी चौक तक गई इस 
रलैी में नागरिकों, विभिन्न सगंठनों, 
ससं्थाओं और मडंलों न े विधायक 
किशोर जोरगवेार को पषु्पमाला अर्पित 
की.  विधायक किशोर जोरगवेार का 
जगह-जगह जेसीबी स े पषु्प वर्षा कर 
स्वागत किया गया.

जो काम 50 साल में नहीं हुआ वो 
पाचं साल में परूा हुआ;  य ेविकास ऐसे 
ही जारी रहगेा

रलैी गाधंी चौक पहुंचते ही एक 

भव्य सभा में तब्दील हो गयी.  सभा को 
सबंोधित करते हुए, विधायक जोरगवेार 
न े कहा कि, "पिछले पांच वर्षों में, 
निर्वाचन क्षेत्र क ेव्यापक विकास पर जोर 
दिया गया था। निर्दलीय होने के बावजूद, 
चार फ्लाईओवर, धनोरा बैराज जसेै पानी 
क ेमदु्दों को हल किया, महाकाली मदंिर 
क े लिए करोड़ों का फडं मदंिर क्षेत्र में 
लगाया। उन्होंन ेइस समय कहा कि हम 
इस ेपांच साल में करेंग.े

 विधायक जोरगवेार न े आगे 
कहा कि, "पिछल े 30 दिन संघर्षपरू्ण 
थ।े मातोश्री अम्मा का निधन हो गया, 

लकेिन चदं्रपरुवासियों के प्यार न े मझुे 
हिम्मत दी। चंद्रपरु के लोगों न ेभारतीय 
जनता पार्टी न े मझु पर जो भरोसा 
किया, उसका समर्थन किया। दसूरी 
बार निर्वाचित होकर मझु ेजीत दिलाई।  
मैं एक साधारण परिवार स े राजनीति 
में आया हु, जनता न े मझु े एक बच्चे 
की तरह प्यार किया ह।ै इन एहसानों 
का बदला म ैकभी नहीं भलू पाऊंगा।  
लकेिन मैं आप सभी के साथ एक 
परिवार का सदस्य की हसैियत से  खड़ा 
रहूंगा।"

 उन्होंन ेस्पष्ट किया कि व ेचदं्रपरु के 

विकास को लकेर नागरिकों क ेसझुावों 
का सम्मान करते हुए समान न्याय और 
सर्वांगीण विकास की नीति लाग ूकरेंग.े  
इसक े अलावा, "चदं्रपरु क े भविष्य 
क े लिए पर्यटन विकास महत्वपरू्ण है। 
ताडोबा के साथ चंद्रपरु की ऐतिहासिक, 
धार्मिक विरासत को बढ़ावा देना 
आवश्यक है," उन्होंने पर्यटन विकास के 
सदंर्भ में प्रयासों की पुष्टि की।विधायक 
जोरगवेार ने सभा मचं स ेभीड़ क ेसामने 
सिर झकुाया और नागरिकों को धन्यवाद 
दिया.  इस अवसर पर हजारों नागरिक 
उपस्थित थ।े 

राजुरा.

राजुरा पुलिस ने 22 नवंबर को 
मिली गुप्त सूचना पर आर्वी 
निवासी नागेश्वर उर्फ नागेश 
विनायक माथनकर 33 के घर में 
छापा मारा. उसके घर के पिछवाडे 
में कुल 20 नग खड्डे के बॉक्स में 
प्रत्येक 100 नग के रूप में रॉकेट 
देशी संतरा लेबल की प्रत्येक 90 
मि.ली.देशी शराब मिली जिसकी 
कीमत 1 लाख रुपये आंकी गई. 
उक्त आरोपी के खिलाफ राजुरा में 

कई मामले दर्ज है.
उक्त कार्यवाही चंद्रपुर 

जिला पुलिस अधीक्षक मुमक्का 
सुदर्शन, अप्पर जिला पुलिस 

अधीक्षक रिना जनबंधू, 
उपविभागीय पुलिस अधिकारी 
दीपक साखरे के मार्गदर्शन में 
पुलिस निरीक्षक योगेश्वर पारधी के  
नेतृत्व में अपराध अन्वेषण 
विभाग राजुरा केप्रमुख सहायक 
पुलिस निरीक्षक रमेश नन्नावरे, 
पुलिस उपनिरीक्षक भिष्मराज 
सोरते, पुलिस अमलदार किशोर  
तुमराम, अनुप डांगे, कैलास 
आलाम, महेश बोलगोडवार, 
शफीक शेख, योगेश पिदूरकर, 
शरद राठोड ने की.

> नोटा में डाले वोट.
चंद्रपुर.

 जिले के छह विधानसभा क्षेत्रों में कुल 
94 उम्मीदवारों ने चुनाव लड़ा. गिनती 
के बाद पता चला कि जिले में 7786 
लोगों ने भारत निर्वाचन आयोग द्वारा 
दिए गए नोटा विकल्प के सबसे कम 
नो बटन पर वोट देकर प्रत्याशियों को 
खारिज कर दिया. चंद्रपुर विधानसभा 
में सबसे ज्यादा नोटों का इस्तेमाल 
हुआ है.

चुनाव आयोग ने 2014 में 

निर्णय लिया कि इनमें से कोई भी 
उम्मीदवार उपयुक्त नहीं है, यानी 
मतदाताओं के लिए नोटा का विकल्प 
उपलब्ध कराया गया. जो मतदाता 
मैदान में मौजूद किसी भी उम्मीदवार 
को पसंद नहीं करते, वे इस विकल्प 
का उपयोग कर सकते हैं. यह विकल्प 
एक प्रकार का इनकार का अधिकार है 

और यह विकल्प मतदाताओं के लिए 
उपलब्ध है. इस विधानसभा चुनाव में 
जिले के सभी छह विधानसभा क्षेत्रों 
से कुल 7786 लोगों ने नोटा विकल्प 
का प्रयोग कर यह दर्शाया है कि वे 
उपरोक्त किसी भी उम्मीदवार को पसंद 
नहीं करते हैं. अगर कोई मतदाता वोट 
देना चाहता है, लेकिन उसे उम्मीदवार 
पसंद नहीं है तो वह वोट नहीं देगा. 
इसलिए चुनाव आयोग के माध्यम से 
नोटा का विकल्प दिया गया है. इसका 
उद्देश्य यह है कि नागरिक इसका 
प्रयोग कर अपने मताधिकार का प्रयोग 

करें. इसके चलते देखा जा रहा है कि 
नोटा का विकल्प शुरू होने के बाद 
से कई मतदाता इस माध्यम से अपने 
मताधिकार का प्रयोग कर लोकतंत्र में 
भागीदारी निभा रहे हैं।
विधानसभा निहाय नोटा का 
उपयोग

राजुरा विधानसभा - 1036
चंद्रपुर विधानसभा - 2255
ब्रह्मपुरी विधानसभा - 1013
चिमूर विधानसभा - 1725
वरोरा विधानसभा - 1029
बल्लारपुर विधानसभा – 728

> एसटी निगम की 
लापरवाही, अभिभावकों 
में आक्रोश
बल्लारपुर.

चंद्रपुर से लाठी जाने वाली बस 
शनिवार 23 तारीख को शाम 
4 बजे कोठारी बस स्टैंड पर 
पहुंची. हालांकि, बस में तकनीकी 
खराबी के कारण बस कोठारी में 
तीन से चार घंटे के लिए रोका 
गया. इसके चलते इस बस में 
सफर करने वाले विद्यार्थियों को 
तीन घंटे तक इंतजार करना पड़ा. 
हालांकि, खराब बस की मरम्मत 
के लिए निगम की आपातकालीन 
व्यवस्था अप्रभावी हो जाने से 
छात्र अपना गुस्सा जाहिर कर 
रहे हैं.

एसटी निगम की राजुरा 
आगार की राजुरा-चंद्रपुर-लाठी 
बस शाम 4 बजे कोठारी बस 
स्टैंड पर खराब हो गई, लगभग 
तीन घंटे तक यात्री और स्कूली 

छात्र परेशान रहे. इसके चलते उस 
बस में यात्रा कर रहे कडु़ेसावली, 
परसोड़ी, तोहोगांव, वेजगांव, 
सरांडी और लाठी गांव के विद्यार्थी 
बस से उतर गए और काफी देर तक 
दूसरे वाहन के इंतजार में सड़क 
पर खड़े रहे. इस संबंध में जब 
राजुरा आगर के मैनेजर से संपर्क 
किया गया तो उन्होंने तकनीकी 
कर्मचारी और दूसरी बस आने का 
बहाना किया. लेकिन, तीन घंटे 
तक बस नहीं आई. चंद्रपुर आगरा 
के प्रमुख से संपर्क करने के बाद 
कुछ देर बाद एक बस आई और 

छात्रों और यात्रियों को लेकर चली 
गई. हालांकि, निगम की देरी के 
कारण सभी यात्रियों और छात्रों 
को भूखे रहकर इंतजार करना 
पड़ा. वह अपने निर्धारित समय 
पर घर नहीं पहुंच सके. घर जाने 
में देर होने के कारण विद्यार थ्ियों 
को काफी परेशानी उठानी पड़ी. 
इससे यात्रियों व छात्रों ने आक्रोश 
जताया. निगम को अच्छी 
कंडीशन में बसें उतारनी चाहिए. 
यात्रियों और छात्रों को असुविधा 
से बचाने के लिए भी इसकी मांग 
की गई है.

 चंद्रपुर. 1 नवंबर 2024 को 
पेंशनभोगियों के लिए जीवन प्रमाण पत्र 
की सूची चंद्रपुर कोषागार के अंतर्गत 
बैंक द्वारा संबंधित बैंक को अक्टूबर 
के अंत में भेज दी गई है।  उक्त 
सूची पर पेंशन धारकों/पारिवारिक 
पेंशन धारकों को 30 नवंबर 2024 
से पहले व्यक्तिगत रूप से मोबाइल 
नंबर, पैन नंबर, आधार नंबर अंकित 
कर हस्ताक्षर करना होगा।  ताकि 
जीवित रहने के प्रमाणपत्रों की सूची 
कोषागार को समय पर प्राप्त हो 
सके और दिसंबर 2024 से उनकी 
मासिक पेंशन समय पर बैंक को भेजी 

जा सके।   साथ 
ही जो पेंशनभोगी 
मनीआर्डर के 
माध्यम से पेंशन 

प्राप्त करते हैं, उन्हें अपना जीवन 
प्रमाण पत्र राजपत्रित प्राधिकारियों से 
सत्यापित कराकर 30 नवंबर 2024 
तक कोषागार में भेजना होगा।
   *जीवन प्रमाण पत्र इस प्रकार 
जमा किया जा सकता है.

बैंक की शाखा में जाएं जहां 
आपका पेंशन खाता स्थित है और 
बैंक अधिकारी के सामने जीवन 
प्रमाण पत्र सूची में अपने नाम के 

सामने हस्ताक्षर करें।  यदि आप बैंक 
नहीं जा सकते हैं, तो जीवनप्रमाण 
वेबसाइट पर जाएं और जीवन प्रमाण 
पत्र निम्नानुसार ऑनलाइन जमा करें।

1. वेबसाइट https://
jeevanpraman.gov.in पर 
लॉगइन करें।  2. सामान्य जीवन 
प्रमाणपत्र पर क्लिक करें। 3 अपना 
आधार नंबर दर्ज करें।  4. अपने 
मोबाइल नंबर पर प्राप्त ओटीपी दर्ज 
करें और सेकंड के भीतर अपना 
हयाती प्रमाणपत्र प्राप्त करें।अपने 
नजदीकी जिला कोष कार्यालय 
या उप-कोषागार पर जाएँ।  बैंक 

अधिकारी या राजपत्रित अधिकारी के 
समक्ष हयात प्रमाणपत्र पर हस्ताक्षर 
करें और इसे जिला कोषाध्यक्ष 
कार्यालय में जमा करें।  यदि आप 
किसी कारणवश विदेश में हैं तो 
वहां के भारतीय राजदूत के माध्यम 
से संबंधित जिला कोष कार्यालय में 
जीवन प्रमाण पत्र जमा कराएं।   जिला 
कोषालय अधिकारी सुहास पवार ने 
बताया है कि यदि जीवित रहने का 
प्रमाण पत्र 5 दिसंबर 2024 तक 
कोषागार को प्राप्त नहीं होता है, तो 
दिसंबर 2024 से उनकी मासिक 
पेंशन बैंक को नहीं भेजी जाएगी।

चंद्रपुर शहर के मुख्य मार्ग पर विधायक 
किशोर जोरगेवार का भव्य विजयी जुलूस

गढ़चिरोली: विधानसभा चुनाव 
में भाजपा महायुति के उम्मीदवार 
डाॅ. मिलिंद नरोटे की शानदार जीत 
से चामोर्शी शहर में खुशी का माहौल 
बना दिया. इस जीत के मौके पर 
शहर में एक भव्य विजय रैली का 
आयोजन किया गया, जिसमें बीजेपी 
कार्यकर्ताओं ने बढ़-चढ़कर हिस्सा 
लिया.
स्व.स्वप्निल वरघंटे को श्रद्धांजलि

रैली के दौरान चामोर्शी के पूर्व 
महामंत्री स्व. स्वप्निल वरघंटे की 
प्रतिमा पर पुष्पांजलि अर्पित कर उन्हें 
श्रद्धांजलि दी गई। कार्यकर्ताओं ने 
बताया कि इस जीत में उनके काम से 
प्रेरणा मिली। उनकी स्मृति का सम्मान 
करते हुए उनका पोस्टर विजय रैली 
का मुख्य आकर्षण बन गया।

इस विजय रैली में भाजपा 
अनुसूचित जनजाति मोर्चा के राष्ट्रीय 

महासचिव व पूर्व सांसद अशोक 
नेते, जिला अध्यक्ष प्रशांत वाघरे, 
पूर्व विधायक डाॅ. नामदेव उसेंडी, 
रमेश बारसागड़े, रोशनी वरघंटे समेत 
कई भाजपा नेता व हजारों कार्यकर्ता 
स्वस्फूर्त शामिल हुए।

डॉ. मिलिंद नरोटे की जीत का 
जश्न मनाने के लिए चामोर्शी शहर 
में भव्य आतिशबाजी का प्रदर्शन 
किया गया। कार्यकर्ताओं ने मिठाइयां 

बांटकर खुशी मनाई। पूरे शहर में 
लहराए गए भाजपा के झंडों ने जीत 
के एहसास को और भी उज्ज्वल  
कर दिया।

डॉ. मिलिंद नरोटे की जीत ने 
चामोर्शी में भाजपा कार्यकर्ताओं में 
एक नया जोश पैदा कर दिया है। इस 
मौके पर उल्लासपूर्ण रैली ने भाजपा 
के गहन आत्मविश्वास और एकता  
को दर्शाया।

लाठी जा रही बस कोठारी में 
फेल, विद्यार्थियों को परेशानी

घर में मिली एक लाख से अधिक की दशेी शराब पेंशनभोगियों को जीवित रहन ेका प्रमाण पत्र जमा करना होगा

7786 लोगों ने सभी उम्मीदवारों को नकारा

चामोर्शी शहर में भाजपा की जीत का जश्न

 SBI बैंक परिसर में आ 
रही दिक्कतें, बढ़ी दुर्घटना 
की आशंका!
चामोर्शी: 

यहां अष्टी मूल कॉर्नर टी-प्वाइंट 
चौक पर बड़ी मात्रा मे वाहनोंका 
आवागमन होता है। इस यू:टर्न 
से सटे एसबीआई बैंक के सामने 
खड़े वाहनों से आए दिन जाम 
की स्थिति बनी रहती है। ऐसे में 
दुर्घटना की आशंका जताई जा 
रही है।

 चामोर्शी शहर गढ़चिरौली 
मुख्यालय की बड़ी तहसील है। 
चूँकि इस शहर से सिरोंचा तक 
एक राजमार्ग है, बड़ी संख्या में 

मालवाहक ट्रक और अन्य वाहन 
इस उद्देश्य के लिए चलते हैं। 
जबकि आष्टी टी-पॉइंट पर यू-टर्न 
पर एसबीआई बैंक है, उस स्थान 
पर पार्किंग की कोई सुविधा नहीं 
होने के कारण वाहन सड़क पर 

पार्क किए गए दिखाई देते है।
  ऐसे में यू-टर्न लेने वाले वाहन 

चालकों को काफी मशक्कत करनी 
पड़ती है। इस बीच,  एसबीआई 
बैंक के बगल वाली इमारत में 
तिरुमल्ला बैंक का अधिग्रहण कर 

रहा है। इसलिए दोनों बैंकों में आने 
वाले ग्राहकों के वाहनों से कितना 
ट्रैफिक जाम बनेगा, प्रशासन इस 
ट्रैफिक पहेली को कैसे सुलझाएगा, 
यह आने वाले समय में देखने  
को मिलेगा.

पार्किंग की कमी के कारण चामोर्शी शहर में बार बार ट्रैफिक जाम



कंफर्म! रश्मिका मंदाना 
को ही डेट कर रहे हैं 

विजय देवरकोंडा
साउथ एक्टर विजय देवरकोंडा और 
रश्मिका मंदाना को लेकर लंबे समय से 

खबरें आ रही हैं कि दोनों एक-दूसरे 
को डेट कर रहे हैं. हाल ही में विजय 
देवरकोंडा ने एक इंटरव्यू में खुद 
कबूल किया था कि वे सिंगल नहीं 

हैं. वहीं अब उनकी एक्ट्रेस रश्मिका 
मंदाना संग कुछ फोटोज सामने आई 
हैं जिससे फैंस ये कंफर्म कर रहे हैं कि 

एक्टर रश्मिका संग ही रिलेशनशिप में हैं.
रेडिट पर विजय देवरकोंडा और रश्मिका 

मंदाना की दो तस्वीरें वायरल हो रही 
हैं. पहली फोटो में विजय 

देवरकोंडा और 
रश्मिका मंदाना 
किसी रेस्टोरेंट 
में साथ खाते 
नजर आ रहे हैं. 

इस दौरान विजय 
व्हाइट एंड ब्लू कलर 

की जैकेट और सिर पर कैप 
लगाए दिख रहे हैं. वहीं रश्मिका 

ब्लू कलर के क्रॉप टॉप और जीन्स में 
दिखाई दे रही हैं. दूसरी तस्वीर में रश्मिका 

मंदाना अपना फूड एंजॉय करती दिख रही हैं.  इन तस्वीरों के सामने आने के बाद 
फैंस तरह-तरह के कमेंट्स कर रहे हैं. फोटोज को शेयर करते हुए एक यूजर ने 
लिखा- 'विजय देवरकोंडा और रश्मिका एक साथ देखे गए.' इस पर एक दूसरे 
शख्स ने रिप्लाई किया, 'ये फिलहाल सबसे खुले तौर पर सीक्रेट रिश्तों में से एक 
है. वे जानते हैं कि हम जानते हैं. हम जानते हैं कि वे जानते हैं.' फिर भी वे अभी 
भी लुका-छिपी खेलना चाहते हैं. इसके अलावा एक यूजर ने कहा, 'वे इसके बारे में 
बात नहीं करना चाहते और एक अच्छी चीज को बर्बाद करना चाहते हैं. उन्हें इसकी 
परवाह नहीं है कि हम जानते हैं, लेकिन वे पब्लिकली सामने भी नहीं आएंगे.'

नागपुर, सोमवार, 25 नवंबर 2024 6नागपुर मेट्रो समाचार
हिंदी दैनिक बॉलीवुड 

दीपिका पादुकोण 
की कल्कि 2 

का क्या हुआ?
दीपिका पादुकोण इकलौती ऐसी एक्ट्रेस हैं, जिन्होंने दो साल 
के अंदर तीन 1000 करोड़ी फिल्में सिनेमाघरों में रिलीज 
की है. आलिया भट्ट से लेकर कटरीना कैफ तक, तमाम 
एक्ट्रेसेस दीपिका से रेस में काफी पीछे हैं. प्रभास, 
अमिताभ बच्चन और दीपिका पादुकोण स्टारर 
‘कल्कि 2898 एडी’ ने रिलीज के साथ ही बड़ा 
धमाका कर दिया था. 600 करोड़ के बजट में बनी 
इस फिल्म ने 1000 करोड़ से ज्यादा की कमाई 
की थी. अब इस फिल्म के सीक्वल का इंतजार हो 
रहा है.

‘कल्कि 2’ की अनाउंसमेंट हो चुकी है.अब ये फिल्म कब आएगी और 
इसमें दीपिका पादुकोण का रोल कैसा होगा, इस पर अपडेट सामने आया है. 
गोवा में 55वें भारतीय अंतर्राष्ट्रीय फिल्म महोत्सव में अपनी फिल्म की स्क्रीनिंग में 
भाग लेते हुए, स्वप्ना दत्त और प्रियंका दत्त ने मीडिया से बातचीत की. इस दौरान 
उन्होंने ‘कल्कि 2’ को लेकर भी बात की. मिली जानकारी के अनुसार उन्होंने बताया 
कि ‘कल्कि 2’ पहली फिल्म होगी, जिस पर मां बनने के बाद दीपिका काम करेंगी.

इतना ही नहीं मेकर्स ने इस बात का भी खुलासा किया कि ‘कल्कि 2’ का 
प्री-प्रोडक्शन वर्क चल रहा है, जल्द ही वो इस फिल्म को फ्लोर पर उतारेंगे. मेकर्स की 
मानें तो ‘कल्कि 2’ की 30-35 प्रतिशत की शूटिंग पहले पार्ट के साथ ही कर ली गई थी. 
वहीं अगले साल फरवरी या मार्च में वो कल्कि 2 की शूटिंग भी शुरू कर सकते हैं. हालांकि 
अभी तक तारीखें तय नहीं की गई हैं. लेकिन वो जल्द ही इसकी अनाउंसमेंट करेंगे.

मेकर्स ने इस बात का भी खुलासा किया कि जब ‘कल्कि 2898 एडी’ की शूटिंग हो रही थी, 
तब दीपिका प्रेग्नेंट थीं. फिल्म में भी उन्होंने एक गर्भवती महिला का किरदार निभाया है. वहीं दीपिका 
के ‘कल्कि 2898 एडी’ के सीक्वल के किरदार पर बात करते हुए स्वप्ना ने कहा, ‘वह अगली 
कड़ी के कुछ हिस्सों में मां की भूमिका में ही दिखाई देंगी.”

विवेक ओबेरॉय ने 12.25 
करोड़ की रोल्स रॉयस खरीदी
बॉलीवुड अभिनेता विवेक ओबेरॉय 

ने खुद को और अपनी फैमिली को एक 
ब्रैंड न्यू रोल्स रॉयस कार का तोहफा 
दिया है. इस कार की कीमत करीब 
12.25 करोड़ रुपये बताई जा रही है. 
विवेक ओबेरॉय ने इंस्टाग्राम पर एक 
वीडियो शेयर किया है, जिसमें कार 
की पहली झलक देखने के बाद विवेक 
की फैमिली बेहद खुश नज़र आ रही 
है.विवेक ओबेरॉय ने घर में नई कार आने 
के लम्हे का वीडियो इंस्टाग्राम पर शेयर 
करते हुए लिखा, “सफलता अलग अलग 
आकार और प्रकार में आती है, आज वो 
ऐसी लग रही है. जिंदगी के खास पलों 
को परिवार के साथ मनाने के लिए अत्यंत 
आभारी और किस्मत वाला महसूस कर 
रहा हूं.”

वीडियो में दिख रहा है कि पहले 
विवेक ओबेरॉय अपने पिता सुरेश 

ओबेरॉय, मां यशोधरा ओबेरॉय और 
पत्नी प्रियंका अलवा ओबेरॉय को लेकर 
घर के बाहर आते हैं. इसके बाद कार 
जिस गैराज में रखी होती है उसे खोला 
जाता है और फिर विवेक पिता को कार 
की चाबी देते हैं और उनके साथ रोल्स 
रॉयस कलिनन ब्लैक बैज कार में एंट्री 
करते हैं. सुरेश ओबेरॉय कार ड्राइव करते 

हैं और पूरी फैमिली ड्राइव पर निकल 
जाती है.

दुबई में खरीदी कार
रिपोर्ट के मुताबिक 12.25 करोड़ 

रुपये की ये लग्जरी रोल्स रॉयस कलिनन 
कार विवेक ओबेरॉय ने दुबई में खरीदी 
है. दरअसल विवेक पिछले करीब 3 
सालों से दुबई में ही रह रहे हैं. उनका 

बिजनेस वहीं है. वो रियल एस्टेट के 
कारोबार में भी हैं. अब अपनी कार फ्लीट 
में उन्होंने रोल्स रॉयस को भी शामिल कर 
लिया है. विवेक के पास पहले से क्रिस्लर 
300C लिमोजिन (4.5 करोड़ रुपये) 
और लैंबोर्गिनी गैलार्डो (3.11 करोड़ 
रुपये) भी है. इसके अलावा मर्सिडीज के 
भी कई मॉडल्स उन्होंने खरीदे हैं.

गोल्डन टेंपल में रणवीर ने लिया आशीर्वाद
बॉलीवुड के पावर हाउस कहे 

जाने वाले रणवीर सिंह हाल ही में 
अमृतसर के स्वर्ण मंदिर में माथा 
टेका. इस दौरान एक्टर के साथ 
उनकी अपकमिंग फिल्म के डायरेक्टर 
आदित्य धर भी मौजूद थे. रणवीर 
सिंह फिलहाल अपनी अपकमिंग 
फिल्म पर काम कर रहे हैं, जिसके 
पहले शेड्यूल की शूटिंग पूरी हो चुकी 
है. अब एक्टर ने अमृतसर में अपने 
अगले शेड्यूल के शुरू करने से पहले 
आशीर्वाद लेने पहुंचे हैं.

रणवीर सिंह की मोस्ट अवेटेड 
फिल्म की पहली शेड्यूल की पूरी 
शूटिंग बैंकॉक में की गई, जिसके 
खत्म होने के बाद फिल्म की पूरी टीम 
अमृतसर पहुंच गई. हालांकि, इस 
फिल्म का कोई टाइटल अभी सामने 
नहीं आया है. एक्टर ने और फिल्म 
मेकर दोनों ने ही अपने ऑफिशियल 
सोशल मीडिया अकाउंट पर तस्वीरें 
पोस्ट की हैं. इस पोस्ट के साथ 
रणवीर ने कैप्शन में लिखा, जाको 
राखे साइयां, मार सके न कोय और 
वहीं आदित्य ने ब्लेस्ड लिखा.

रणवीर सिंह और आदित्य धर 
की साथ में प्रोजेक्ट की अनाउंसमेंट 
के बाद से लोग इस फिल्म का बेसब्री 
से इंतजार कर रहे हैं.

 दोनों को ही इंडस्ट्री का पावरपैक 
कहा जाता है, क्योंकि आदित्य धर 
की पहली फिल्म ‘उरी: द सर्जिकल 
स्ट्राइक’ ने एक रिकॉर्ड-ब्रेकिंग घटना 
बन गई और रणवीर सिंह, अपने 

समय के सबसे टैलेंटेड एक्टर में से 
एक के रूप में जाने जाते हैं. अपने 
करियर की बेहतरीन फिल्में करने के 
बाद अब एक अलग अंदाज में वो 
आदित्य धर के साथ काम कर रहे हैं.

रणवीर
 सिंह की अपकमिंग फिल्म 

जियो स्टूडियो की ज्योति देशपांडे ने 
आदित्य धर और लोकेश धर के साथ 

मिलकर अपने बैनर बी 62 स्टूडियो 
के तहत बनाया जा रहा है. 

इस फिल्म में संजय दत्त, आर 
माधवन, अक्षय खन्ना और अर्जुन 
रामपाल जैसे कई कमाल के स्टार्स 
शामिल हैं. हाल ही में रणवीर सिंह 
रोहित शेट्टी की फिल्म ‘सिंघम अगेन’ 
में नजर आए थे, जिसे लोगों को 
काफी पसंद किया है.

जावेद अख्तर ने शादी को बताया बेकार
जावेद अख्तर बॉलीवुड इंडस्ट्री 

की एक बड़ा नाम हैं, राइटर और 
लिरिसिस्ट के तौर पर उन्होंने कई 
सारे हिट्स अपने नाम किए हैं. 

अपने गानों और फिल्मों के 
साथ ही साथ जावेद अख्तर 
अपनी पर्सनल लाइफ को 
लेकर भी काफी सुर्खियां 
बटोरी हैं. वैसे तो जावेद 
अख्तर आउटस्पोकन पर्सन 

के तौर पर सामने 
आए हैं, 

एक इंटरव्यू के दौरान उन्होंने शादी को लेकर बयान दिया 
है, जिससे हर तरफ इसके बारे में ही बात की जा रही है.

जावेद अख्तर ने हाल ही में एक्ट्रेस शबाना आजमी 
के साथ अपने रिश्ते के बारे में बात की. उन्होंने शादी को 
बेकार बताते हुए शबाना के साथ अपने रिश्ते को दोस्ती 
का नाम दिया है. 

राइटर ने हाल ही में बरखा दत्त को दिए गए एक 
इंटरव्यू में कहा कि शादी एक पुरानी अवधारणा है, जो 
कि लंबे वक्त से चलती आ रही है. उन्होंने कहा, ये 
एक ऐसा पत्थर है जो सदियों से लुढ़कता ही जा रहा 
है. जावेद अख्तर से जब शबाना आजमी के आने के 
बाद व्यक्तिगत तौर पर पड़े असर के बारे में सवाल 
किया गया, जिस पर राइटर ने बताया कि असल में वो 
एक शादीशुदा कपल से ज्यादा दोस्त के जैसे हैं. उन्होंने 
कहा, शादी-वादी तो बेकार चीज है और वो शायद ही 
शादीशुदा हैं. आगे उन्होंने शादी पर अपनी सोच सामने 
रखते हुए कहा कि एक सक्सेसफुल शादी तभी होती है, 
जब रिश्ते में दोनों एक अच्छे दोस्त की तरह रहते हों.

हिना खान ने करण 
वीर को दी सलाह
बिग बॉस के हर सीजन में कंटेस्टेंट्स 

के बीच दोस्ती का रिश्ता देखने को मिला 
है. बिग बॉस 18 में भी कई दोस्त बने हैं, 
जिनकी दोस्ती दर्शकों का मनोरंजन कर रही 
है. एक तरफ विवियन और उनका ग्रुप है, 
जिसमें अविनाश मिश्रा, ईशा और अलिस 
हैं. वहीं विवियन की दोस्ती शिल्पा के साथ 
भी अच्छी है. इसके अलावा करण और 
शिल्पा भी अच्छे दोस्त हैं. लेकिन शिल्पा 
और करण की दोस्ती पर पिछले लंबे वक्त 
से सवाल उठ रहे हैं. अब शो में गेस्ट बनकर 
पहुंची हिना खान ने भी इनकी दोस्ती पर बात 
की.मेकर्स ने शो का नया प्रोमो शेयर किया है. 
इस प्रोमो में हिना खान, करण को समझाती 

हुई नजर आ रही हैं कि वो अपने लिए खड़े हों 
और अपनी बात रखें और शिल्पा जी सवाल 
भी करें. वहीं हिना खान की बातें शिल्पा को 
बिल्कुल भी रास नहीं आती हैं. हालांकि वो 
चुपचाप बस उन्हें सुनती हुई दिखाई दे रही हैं. 
प्रोमों की शुरुआत में हिना करण वीर मेहरा से 
बात करती हुई नजर आ रही हैं. हिना कहती 
हैं, “जब शिल्पा ने आपको नॉमिनेट किया, 
मुझे बहुत खराब लगा. मैंने ये सोचा, ऐसे 
होगा, मैं गेम खेलेंगे. मैंने कोई कैलकुलेशन 
किया है, आपने अपने दोस्त को नॉमिनेट नहीं 
करना चाहिए था. करण तुम अपने लिए स्टैंड 
नहीं ले रहे हो कि आप मेरे साथ ऐसा नहीं कर 
सकते हैं. आप मेरी दोस्त हैं.

अभिषेक बच्चन 
को मिला वीकेंड 

का फायदा
अभिषेक बच्चन अपनी हालिया 

रिलीज फिल्म 'आई वॉन्ट टू टॉक' 
के साथ एक बार फिर पर्दे पर हैं. 
बिना किसी प्रमोशन और बिना कोई 
बज बनाए ये फिल्म 22 नवंबर को 
सिनेमाघरों में रिलीज हुई है. पहले 
दिन 'आई वॉन्ट टू टॉक' ने बॉक्स 
ऑफिस पर बहुत धीमी शुरुआत 
की. हालांकि दूसरे दिन फिल्म की 
कमाई में इजाफा हुआ है.सैकनिल्क 
की रिपोर्ट के मुताबिक 'आई वॉन्ट 
टू टॉक' ने पहले दिन 25 लाख रुपए 

के कलेक्शन से बॉक्स ऑफिस पर 
अपना खाता खोला था.

 पहले दिन स्लो ओपनिंग लेने 
के बाद दूसरे दिन फिल्म को वीकेंड 
का फायदा मिला और इसने 44 लाख 
रुपए कमाए. इसी के साथ घरेलू 
बॉक्स ऑफिस पर 'आई वॉन्ट टू 
टॉक' ने दो दिन में कुल 69 लाख 
रुपए बटोरे हैं.'आई वॉन्ट टू टॉक' को 

काफी पॉजीटिव रिव्यू मिल रहे हैं. 
कहा जा रहा है कि बिना प्रमोशन 
किए एक अच्छी क्रिटिक फिल्म 
थिएटर्स में रिलीज की गई है. 'आई 
वॉन्ट टू टॉक' को ये उनकी लाइफ 
की भी सबसे अच्छी फिल्मों में से 
एक बताया जा रहा है. ऐसे में आगे 
चलकर लोग फिल्म देखने सिनेमाघरों 
में जा सकते हैं और इसकी कमाई 
भी बढ़ सकती है. अभिषेक बच्चन 
स्टारर फिल्म 'आई वॉन्ट टू टॉक' 
को शूजीत सरकार ने डायरेक्ट किया 

है. फिल्म एनआरआई अर्जुन सेन की 
कहानी दिखाती है जो कैंसर जैसी 
गंभीर बीमारी से जूझ रहा है. लेकिन 
वो अपनी बीमारी से तंग आकर हार 
नहीं मानता. बल्कि कैंसर से लड़ने 
के लिए हर मुमकिन कोशिश करता 
है. अभिषेक बच्चन के साथ एक्ट्रेस 
अहिल्या बामरू भी फिल्म में अहम 
रोल अदा करती नजर आई हैं.

कार्तिक आर्यन ने बर्थडे 
पर फ्रेंड्स संग की मस्ती

कार्तिक आर्यन इन दिनों सक्सेस 
एंजॉय कर रहे हैं. उनकी फिल्म भूल 
भुलैया 3 ने रिकॉर्ड ब्रेक कमाई की 
है. 22 नवंबर को कार्तिक ने अपना 
बर्थडे सेलिब्रेट किया.  उन्होंने गोवा 
में अपने दोस्तों के साथ बर्थडे एंजॉय 
किया. सोशल मीडिया पर उनके 
बर्थडे की फोटोज और वीडियोज 
वायरल हैं.

एक वीडियो में तो कार्तिक 
आर्यन को गिटार बजाते हुए देखा 

जा सकता है. कार्तिक के टीम 
मेंबर मिलान कैप्चाकी ने बर्थडे 
की इनसाइड फोटो शेयर करते हुए 
लिखा- खुशी और अच्छी वाइब्स 
से भरा हुआ बर्थडे ऐसा लगता है. 
थैंक्यू कार्तिक बर्थडे को इतना मजेदार 
बनाने के लिए. उन्होंने फोटो शेयर 
की है, जिसमें सब डिनर के लिए बैठे 
हैं और लाइव परफॉर्मेंस एंजॉय कर 
रहे हैं. कार्तिक अपने दोस्तों के साथ 
बहुत खुश नजर आ रहे हैं.

वहीं कुछ फोटोज में कार्तिक 
पिंक शर्ट और व्हाइट पैंट पहने 
हैंडसम लग रहे हैं. वो अपने दोस्तों 
के साथ मस्ती भरा टाइम एंजॉय करते 
दिख रहे हैं.

सत्यप्रेम की कथा प्रोड्यूसर 
शहरीन मंत्री ने कार्तिक को बर्थडे 
विश करते हुए एक अनसीन वीडियो 
शेयर किया है. इसमें वो गिटार बजाते 
हुए दिख रहे हैं. कार्तिक गिटार बजाते 
हुए काफी खुश दिख रहे हैं.

वर्क फ्रंट पर कार्तिक की फिल्म 
भूल भुलैया 3 इन दिनों थिएटर में 
लगी है. फिल्म सुपरहिट हो गई है. 
इस फिल्म में विद्या बाल, माधुरी 
दीक्षित, तृप्ति डिमरी, राजपाल यादव 
जैसे स्टार्स नजर आए. फिल्म के 
क्लाइमैक्स ने फैंस को सरप्राइज और 
इमोशनल कर दिया. फिल्म की काफी 
चर्चा हुई. इस फिल्म का रोहित शेट्टी 
की फिल्म सिंघम अगेन के साथ 
क्लैश था.

लखनऊ ने ऋषभ पंत 
27 करोड़ में खरीदा

नई दिल्ली. 

इंडियन प्रीमियर लीग 2025 
का मेगा ऑक्शन सऊदी अरबी के 
जेद्दा शहर में जारी है। लखनऊ सुपर 
जाएंट्स ने यहां आईपीएल की नीलामी 
के सभी रिकॉर्ड तोड़ते हुए विकेट 
कीपर बल्लेबाज ऋषभ पंत को 27 
करोड़ में खरीदा है। इस ऑक्शन में 
एलएसजी 69 करोड़ रुपये के पर्स 
के साथ उतरा है। ऑक्शन से पहले 
फ्रेंचाईजी ने अपने कप्तान केएल राहुल 
को रिलीज कर दिया था और करेबियाई 
बल्लेबाज निकोलस पूरन समेत पांच 
खिलाड़ियों को रिटेन किया है।लखनऊ 
के पास अब एक राइट टू मैच कार्ड है 
और वह किसी भी कैप्ड खिलाड़ी को 
अपने साथ जोड़ सकता है। लखनऊ ने 
21 करोड़ रुपये की बड़ी रकम देकर 
पूरन को रिटेन किया है। उनके अलावा 
स्पिनर रवि बिश्नोई और तेज गेंदबाज 
मयंक यादव को 11 -11 करोड़ दिये 
हैं।

गुजरात ने रबादा को 10.75 
करोड़

- बटलर को 15.75 करोड़ 
में खरीदा

गुजरात टाइटंस ने ऑक्शन 
की बेहतरीन शुरुआत करते हुए तेज 
गेंदबाज कगिसो रबादा को 10.75 
करोड़ और विस्फोटक विकेट कीपर 
बल्लेबाज जोस बटलर को 15.75 
करोड़ में खरीदा है।

इस ऑक्शन में गुजरात 69 
करोड़ रुपये के पर्स के साथ उतरा है। 
गुजरात टाइटंस ने पांच खिलाड़ियों को 

रिटेन किया है और इनमें से तीन कैप्ड 
खिलाड़ी हैं। गुजरात ने डेविड मिलर 
और मोहित शर्मा को रिलीज कर दिया 
है। गुजरात के पास एक राइट टू मैच 
कार्ड हैं। टीम ने दिग्गज स्पिनर राशिद 
खान को 18 करोड़, कप्तान शुभमन 
गिल को 16.50 करोड़ और साई 
सुदर्शन को 8.50 करोड़ में रिटेन किया 
है। वहीं दो अनकैप्ड खिलाड़ियों को 
भी रिटेन किया है। राहुल तेवतिया को 
4 करोड़ और शाहरुख खान को 4 
करोड़ रुपए दिये हैं। तो आइए एक 
नज़र डालते हैं जीटी ने इस ऑक्शन 
में किन खिलाड़ियों को खरीदा 
है।मोहम्मद शमी को सऊदी अरब के 
जेद्दा में आईपीएल की मेगा नीलामी 
में सनराइजर्स हैदराबाद ने 10 करोड़ 

रुपए में खरीदा है। कोलकाता नाइट 
राइडर्स ने मोहम्मद शमी को 9.75 
करोड़ रुपए में टीम में शामिल करना 
चाहा लेकिन सनराइजर्स ने दाएं हाथ के 
इस तेज गेंदबाज को अपने साथ जोड़ 
लिया। मोहम्मद शमी पिछले सीजन में 
गुजरात टाइटंस का हिस्सा थे लेकिन 
उन्हें इस साल नीलामी से पहले रिलीज 
कर दिया गया था। उनका बेस प्राइस 2 
करोड़ रुपए था। भारतीय तेज गेंदबाज 
ने अपना आईपीएल सफर कोलकाता 
नाइट राइडर्स के साथ शुरू किया। 
उसके बाद उन्होंने दिल्ली डेयरडेविल्स 
(अब दिल्ली कैपिटल्स), पंजाब किंग्स 
और अंत में गुजरात टाइटन्स का 
प्रतिनिधित्व किया।

चहल को पंजाब ने ऊंची 

बोली लगाकर खरीदा
इस ऑक्शन में सबसे ज्यादा 

110.5 करोड़ रुपये के पर्स के साथ 
उतरा है। दरअसल पंजाब ने ऑक्शन 
से पहले मात्र दो खिलाड़ियों को रिटेन 
किया है। ऐसे में अब उसके पास चार 
राइट टू मैच कार्ड (RTM) और सबसे 
बड़ा पर्स है। पंजाब ने ऑलराउंडर 
शशांक सिंह को 5.5 करोड़ रुपये और 
विकेट कीपर बल्लेबाज प्रभसिमरन 
सिंह को चार करोड़ में रिटेन किया है। 
दोनों ही अनकैप्ड खिलाड़ी हैं।

लियाम लिविंगस्टोन को 
बेंगलूरु ने 8.75 करोड़ में खरीदा

इंडियन प्रीमियर लीग 2025 
का मेगा ऑक्शन जारी है। रॉयल 
चैलेंजर्स बेंगलुरु ने अपने सभी विदेशी 
खिलाड़ियों को रिलीज कर दिया है। 
फ्रेंचाईजी ने पूर्व कप्तान विराट कोहली 
समेत दो कैप्ड और एक अनकैप्ड 
खिलाड़ी को रिटेन किया है।ऑक्शन 
में राइट टू मैच कार्ड से दो से तीन 
कैप्ड और एक अनकैप्ड अपने साथ 
जोड़ सकते हैं। बेंगलुरु ने कोहली को 
21 करोड़ रुपये की बड़ी रकम देकर 
रिटेन किया है। ऐसा माना जा रहा है 
कि टीम उन्हें एक बाद फिर कप्तान बना 
सकती है। वहीं उनके अलावा युवा 
बल्लेबाज रजत पाटीदार को 11 करोड़ 
और यश दयाल को 5 करोड़ रुपये 
में अनकैप्ड खिलाड़ी के रूप में रिटेन 
किया है। रॉयल चैलेंजर्स बेंगलुरु इस 
मेगा ऑक्शन में 83 करोड़ रुपए के 
पर्स के साथ उतरी है। यह पंजाब किंग्स 
के 110.5 करोड़ के बाद दूसरा सबसे 
बड़ा पर्स है।

पार्थ में गरजा कोहली का बल्ला
 सचिन और डॉन 
ब्रैडमैन को पीछे 

छोड़ा
नई दिल्ली. विराट कोहली लंबे 

वक्त से टेस्ट में फॉर्म से जूझ रहे 
थे। इस साल टेस्ट की 12 पारियों में 
उनके बल्ले से सिर्फ एक अर्धशतक 
ही निकला था। पर्थ टेस्ट की पहली 
पारी में भी कोहली भी फेल रहे 
थे। वो 5 रन पर आउट हो गए थे। 
लेकिन दूसरी पारी में उन्होंने शानदार 
बल्लेबाजी की। कोहली ने तीसरे दिन 
लंच के बाद नाथन लायन की गेंद पर 
चौका मार अपना शतक पूरा किया। 
ये उनके टेस्ट करियर का 30वां शतक 
पूरा किया। कोहली ने 491 दिन बाद 
टेस्ट में सेंचुरी जमाई है।

कोहली ने पिछला शतक 21 
जुलाई 2023 में वेस्टइंडीज के 
खिलाफ जमाई थी और इसके बाद 
उन्होंने पर्थ में सैकड़ा जमाया। कोहली 
ने 143 गेंद में अपना शतक पूरा 
किया। इस पारी में उन्होंने 8 चौके 

और 2 छक्के मारे। ये इंटरनेशनल 
क्रिकेट में उनका 81वां शतक है। 
विराट कोहली को अर्धशतक के 
बाद ड्रेसिंग रूम से तेजी से खेलने 
का संदेश मिला था और इसके बाद 
उन्होंने नीतीश कुमार रेड्डी के साथ 
गीयर बदला और तेजी से बल्लेबाजी 
करते हुए अपना शतक पूरा कर लिया। 
कोहली का शतक बनते ही भारत ने 

487/6 रन के स्कोर पर पारी घोषित 
कर दी।

कोहली के टेस्ट  
में 30 शतक

विराट कोहली टेस्ट में 30 शतक 
जमाने वाले चौथे भारतीय बन गए। 
उनसे पहले सुनील गावस्कर, सचिन 
तेंदुलकर और राहुल द्रविड़ भारत की 

तरफ से 30 या उससे ज्यादा शतक 
जमा चुके हैं। सर डॉन ब्रैडमैन के टेस्ट 
में 29 शतक हैं। यानी अब कोहली 
उनसे आगे निकल गए हैं। ये कोहली 
का ऑस्ट्रेलिया में 7वां शतक है और 
वो सचिन (6) से आगे निकल गए हैं। 
सचिन ने 38 पारी में 6 शतक ठोके हैं 
जबकि कोहली के 7 शतक 27 पारी 
में आए हैं।

अनुष्का का नाम लेकर 
इमोशनल हुए विराट
10 साल बाद दिया पत्नी को ‘गिफ्ट’

नई दिल्ली.

पर्थ टेस्ट में आखिरकार करोड़ों 
भारतीय फैंस का इंतजार खत्म हुआ. 
विराट कोहली ने पर्थ टेस्ट में शानदार 
सेंचुरी लगाई. पूरे 491 दिन के इंतजार 
के बाद विराट कोहली ने टेस्ट सेंचुरी 
लगाई. विराट कोहली ने इसके साथ ही 
कई रिकॉर्ड अपने नाम कर लिए. विराट 
ने क्या-क्या रिकॉर्ड्स तोड़े ये आगे 
जानिएगा लेकिन पहले जानिए कि इस 
खिलाड़ी ने अपने शतक का श्रेय किसे 
दिया? विराट कोहली ने शतक लगाने 
के बाद अपनी पत्नी अनुष्का शर्मा को 
इसका श्रेय दिया. विराट ने बताया 
कि कैसे अनुष्का ने मुश्किल समय 

में उनका साथ दिया और वो उनके 
साथ हमेशा बनी रहीं. विराट कोहली 
ने बताया कि कैसे हर वक्त अनुष्का 
उनके साथ खड़ी रहीं. पर्दे के पीछे वो 
हर चीज जानती हैं. वो जानती हैं कि 

जब अच्छा प्रदर्शन नहीं होता तो दिमाग 
में क्या चल रहा होता है. वैसे विराट 
ने शतक लगाने के तुरंत बाद अनुष्का 
पर प्यार लुटाया. विराट ने सेंचुरी जड़ते 
ही अनुष्का को फ्लाइंग किस दिया. 

विराट ने कुछ ऐसा ही साल 2014 
में किया था और अब 10 साल बाद 
ऑस्ट्रेलिया में सीन देखने को मिला है. 
पर्थ टेस्ट देखने के लिए अनुष्का शर्मा 
दूसरे दिन ही पहुंच गई थीं. दूसरे दिन 
विराट की बल्लेबाजी नहीं आई लेकिन 
अनुष्का ने टीम इंडिया की गेंदबाजी 
का लुत्फ उठाया. फिर तीसरे दिन वो 
मौका आया जिसका इंतजार अनुष्का 
को था. विराट अपनी पारी के शुरुआती 
पलों में थोड़ा असहज नजर आए और 
उनके साथ अनुष्का भी काफी टेंशन 
में नजर आईं. लेकिन जैसे-जैसे वक्त 
बीता विराट कोहली क्रीज पर सेट हो 
गए और देखते ही देखते उन्होंने सेंचुरी 
लगा दी.

ऑलराउंडर दीपक हुड्डा पर लगा प्रतिबंध
नई दिल्ली.
आईपीएल 2025 के लिए 

24-25 नवंबर को मेगा ऑक्शन होने 
जा रहा है। इससे पहले हैरान कर देने 
वाली खबर सामने आई है। आईपीएल 
2024 में लखनऊ सुपर जाइंट्स के 
लिए खेलने वाले भारत के ऑलराउंडर 
दीपक हुडा को बीसीसीआई की संदिग्ध 
गेंदबाजों की सूची में शामिल किया 
गया है और उन पर गेंदबाजी करने से 
प्रतिबंध लगाया जा सकता है। सऊदी 
अरब के जेद्दा में रविवार और सोमवार 

2 दिन मेगा नीलामी चलेगी। क्रिकबज 
की एक रिपोर्ट के मुताबिक, दीपक 
हुडा, सौरभ दुबे और केसी करियप्पा 
का गेंदबाजी एक्शन बीसीसीआई ने 
शक के दायरे में पाया है।

क्रिकबज की रिपोर्ट में बताया 
गया है कि मनीष पांडे (केएससीए, 
157) और श्रीजीत कृष्णन 
(केएससीए, 281) को गेंदबाजी 
करने से प्रतिबंधित कर दिया गया है, 
जबकि राजस्थान क्रिकेट एसोसिएशन 
(आरसीए) के ऑफ स्पिनर दीपक 

हुडा संदिग्ध गेंदबाजी सूची में हैं। 
सौरभ दुबे (344, वीसीए) ) और 
केसी करिअप्पा (381, सीएएम) भी 
संदिग्ध सूची में हैं।

इधर, नीलामी से पहले ही 
एलएसजी ने हुडा को रिलीज कर दिया 
था। आईपीएल 2024 में उनका प्रदर्शन 
बहुत निराशाजनक रहा और उन्होंने 
11 मैचों में केवल 145 रन बनाए और 
उन्हें कोई विकेट नहीं मिला।दीपक हुडा 
ने भारत के लिए 10 वनडे मैच खेले 
हैं, जिनमें 153 रन बनाए हैं। उन्होंने 

21 टी20 में एक शतक के साथ 368 
रन बनाए हैं। हुड्डा ने अपना आखिरी 
अंतरराष्ट्रीय मैच फरवरी 2023 में 
न्यूजीलैंड के खिलाफ टी20 फॉर्मेट में 
खेला था, जिसमें 30 रन बनाए थे। 
आईपीएल का आगामी सीजन 14 
मार्च से 25 मई के बीच आयोजित 
किया जाएगा। वहीं, बीसीसीआई ने दो 
दिवसीय मेगा खिलाड़ियों की नीलामी 
में चोटिल इंग्लैंड के तेज गेंदबाज जोफ्रा 
आर्चर, भारतीय मूल के अमेरिकी तेज 
गेंदबाज सौरभ नेत्रवलकर और मुंबई 

हैरी कैन ने हैट्रिक के साथ 
बनाया 50 गोल का रिकॉर्ड

बुंदेसलीगा.

 इंग्लैंड के स्टार फुटबॉलर हैरी केन 
की हैट्रिक के दम पर बार्यन म्यूनिख 
ने बुंदेसलीगा मुकाबले में ऑग्सबर्ग को 
3-0 से करारी शिकस्त दी। इस जीत से 
टीम ने तालिका में 29 अंकों के साथ 
शीर्ष पर अपनी स्थिति मजबूत कर ली 
है। बार्यन म्यूनिख अभी तक टूर्नामेंट में 
अजेय है और उसने 11 मैचों में नौ जीते 
और दो ड्रॉ खेले हैं। वहीं, ऑग्सबर्ग को 
11 मैचों में पांचवीं हार मिली है। वह 
तालिका में 13वें पायदान पर है। बार्यन 

म्यूनिख की जीत के हीरो हैरी केन रहे, 
जिन्होंने हैट्रिक लगाई और इस लीग के 
इतिहास में सबसे तेज 50 गोल करने 

वाले खिलाड़ी बने। हैरी केन ने बोरुसिया 
डोर्टमंड के खिलाड़ी अर्लिंग हालैंड का 
रेकॉर्ड तोड़ा, जो अब मैनचेस्टर सिटी 
के लिए खेलते हैं। हैरी केन ने 43 मैचों 
में 50 गोल ठोके जबकि हालैंड ने 50 
मैचों में यह रेकॉर्ड बनाया था।इस मैच 
में सभी तीन गोल दूसरे हाफ में हुए। हैरी 
केन ने 63वें मिनट में पेनल्टी पर बार्यन 
म्यूनिख को बढ़त दिलाई। इसके बाद 
उन्होंने निर्धारित 90वें मिनट के बाद 
मिले इंजुरी टाइम के तीसरे और पांचवें 
मिनट में दनादन दो गोल करके टीम की 
जीत पक्की कर दी।

गुकेश सफ़ेद मोहरो से 
करेंगे शतरंज की शुरुआत

सिंगापुर.

 फीडे 2024 विश्व शतरंज 
चैंपियनशिप के उदघाटन समारोह के 
साथ ही मैच की शुरुआत हो गयी और 
साथ ही अब पहले मुक़ाबले की उल्टी 
गिनती शुरू हो गयी है कल डिंग लिरेन 
और गुकेश डी के बीच उद्घाटन समारोह 
आयोजित किया गया। इस ऐतिहासिक 
अवसर पर सिंगापुर के कैपिटल थियेटर 
में 400 से अधिक मेहमान उपस्थित 
थे, जो सिंगापुर के सांस्कृतिक और 
नागरिक क्षेत्र के दिल में स्थित एक 
प्रमुख स्थल है।गाला शाम की शुरुआत 
शानदार संगीत प्रस्तुति, और दोनों 
देशों चीन और भारत के राष्ट्रगानों 
से हुई। इसके बाद सबसे महत्वपूर्ण 
घटनाक्रम था दोनों खिलाड़ियों के बीच 
पहले मुक़ाबले के लिए रंगों का चयन 
करना,और इस बार गुकेश डी को पहले 
खेल में सफेद मोहरे मिले। 2013 की 

विश्व शतरंज चैंपियनशिप में आनंद के 
खिलाफ कार्लसन नें सफ़ेद मोहरो से 
खेल की शुरुआत की थी और कई 
शतरंज प्रेमी इसे गुकेश के लिए भी 
अच्छा बता रहे है ।सिंगापुर के वरिष्ठ 
मंत्री और राष्ट्रीय सुरक्षा समन्वयक, श्री 
तेओ ची हेअन ने इस ऐतिहासिक मैच 
के महत्व पर बात की और कहा, "यह 
विश्व चैंपियनशिप हमारे क्षेत्र के लिए 
विशेष महत्व रखती है। यह पहली बार 

है जब दो एशियाई ग्रैंडमास्टर एक-
दूसरे के खिलाफ खेल रहे हैं। सिंगापुर 
इस ऐतिहासिक मैच का मेज़बान 
बनकर गर्वित है।"फिडे के अध्यक्ष, 
श्री आर्कडी ड्वॉर्कोविच ने मीडिया का 
धन्यवाद करते हुए कहा, "आज हम 
इतिहास रचने जा रहे हैं, जब भारतीय 
टाइगर गुकेश, 18 साल की उम्र में, 
चीन के ड्रेगन डिंग लिरेन, विश्व चैंपियन 
को चुनौती देंगे।

झोझू महिला कॉलेज 
की टीम खो-खो में 

दूसरे स्थान पर

झोझूकला.

 कस्बा स्थित महिला 
महाविद्यालय में शनिवार को सम्मान 
समारोह का आयोजन किया गया। 
इमसें दादरी शहर के जनता कॉलेज में 
आयोजित खो-खो स्पर्धा में उप-विजेता 
रही महाविद्यालय की टीम को प्रबंधन 
समिति ने सम्मानित किया। प्राचार्या 
डॉ. मंजू सांगवान ने बताया कि प्रथम 
दिन महिला महाविद्यालय की टीम ने 
आदर्श महिला महाविद्यालय भिवानी 
की टीम को 21-7 से जीत हासिल 
कर फाइनल में प्रवेश किया। दूसरे दिन 
जनता कॉलेज व महिला महाविद्यालय 

के बीच फाइनल मुकाबला हुआ। 
इसमें जनता कॉलेज की टीम विजेता 
रही और झोझू टीम को दूसरा स्थान 
मिला। महिला महाविद्यालय प्रधान 
धर्मवीर सिंह, सुरेंद्रपाल सिंह ने टीम 
को सम्मानित किया। उन्होंने कहा कि 
खेल से खिलाड़ियों में आत्मविश्वास 
बढ़ता है और उन्हें अपना भविष्य 
सुरक्षित रखने में मदद मिलती है। रितु 
सांगवान ने टीम को इसी प्रकार मेहनत 
जारी रखने के लिए प्रेरित किया। अंत 
में कबड्डी कोच सोनू सांगवान ने खेलों 
का महत्व बताया और अन्य छात्राओं 
को खेलों में भाग लेने के लिए प्रेरित 
किया।

रदरफोर्ड ने बनाया अबू धाबी 
टी-10 का पहला शतक

नई दिल्ली. 
रदरफोर्ड के शतक के बाद भी 

हारी टीम अबू धाबी। नॉर्दर्न वॉरियर्स 
की ओर

 से खेलते हुए शेरफेन रदरफोर्ड 
ने अबू धाबी टी-10 इतिहास में 
पहला शतक जड़ दिया। रविवार 
को यहां खेले गए मुकाबले में बाएं 
हाथ के वेस्टइंडीज के खिलाड़ी ने 
यूपी नवाब्स के खिलाफ 40 गेंदों में 
(नाबाद 103) रन बनाए। रदरफोर्ड 
ने 10 छक्के और सात चौके लगाए। 
रदरफोर्ड के शतक की बदौलत नॉर्दर्न 
वॉरियर्स ने 10 ओवर में चार विकेट 
पर 142 रनों का विशाल स्कोर खड़ा 
किया। यह टी-10 इतिहास का दूसरा 

शतक है। इससे पहले इसी साल हरारे 
में जिम-एफ्रो टी-10 में जॉर्ज मुनसे 
ने शतक जड़ा था। हालांकि यूपी 
नवाब्स ने रहमानुल्लाह गुरबाज (23 

गेंद, नाबाद 44) और आंद्रे फ्लेचर 
(27 गेंद, नाबाद 75) की धमाकेदार 
पारियों से 9.1 ओवर में एक विकेट 
पर 143 रन बनाकर मैच जीत लिया।

रोनाल्डो भी नहीं बचा सके अल नासर को हार से
नई दिल्ली.

स्टार फुटबॉलर क्रिस्टियानो 
रोनाल्डो के शानदार गोल के बावजूद 
अल नासर को सऊदी प्रो लीग में अल 
कदसिया के खिलाफ 1-2 से हार का 
सामना करना पड़ा। रोनाल्डो ने 32वें 
मिनट में गोल करके अल नासर को 
1-0 से बढ़त दिला दी थी। लेकिन 
इसके बाद जूलियन ने 37वें मिनट में 

गोल करके स्कोर 1-1 से बराबर कर 
दिया। मैच के 50वें मिनट में पियरे 

इमरिक ने गोल करके अल कदसिया 
को 2-1 से विजयी बढ़त दिला दी।

अल नासर की लीग में यह इस 
सीजन पहली हार है। टीम 11 मैचों 
में छह जीत, चार ड्रॉ और एक हार 
के साथ तीसरे नंबर पर है। वहीं, अल 
कदसिया ने लगातार चौथी जीत दर्ज 
की। वह 11 मैचों में सात जीत, तीन 
हार और एक ड्रॉ से पांचवें स्थान पर 
है।

जर्मनी को हराकर नीदरलैंड्स 

पहली बार फाइनल में
नई दिल्ली.

 नीदरलैंड्स ने तीन बार की पूर्व 
चैंपियन जर्मनी को सेमीफाइनल में 
2-0 से करारी शिकस्त देकर पहली 
बार डेविस कप टेनिस टूर्नामेंट के 
फाइनल में जगह बनाई। मंगलवार को 
स्पेन के दिग्गज खिलाड़ी राफेल नडाल 
को उनके करियर के अंतिम मैच में 
हराने वाले बोटिक वेन डी जैडस्चुल्प 
ने पहले एकल मुकाबले में जर्मनी के 
डेनियल आल्टमेयर को 6-4, 6-7, 
6-3 से शिकस्त दी।

हैदराबाद ने 10 
करोड़ में मोहम्मद 
शमी को खरीदा

नई दिल्ली. इंडियन प्रीमियर 
लीग 2025 का मेगा ऑक्शन हुआ। 
सनराइजर्स हैदराबाद इस ऑक्शन में 
45 करोड़ रुपये के पर्स के साथ उतरा 
है। हैदराबाद ने इस बार ऑक्शन से 
पहले अपनी टीम का बेस कवर कर 
लिया है और पांच अहम खिलाड़ियों 
को रिटेन किया है। फ्रेंचाईजी ने अपने 
कप्तान पैट कमिंस को 18 करोड़ 
रुपये देकर बनाए रखा है। वहीं दक्षिण 
अफ्रीका के हेनरिक क्लासेन को 23 
करोड़ रुपये देकर रिटेन किया है। 
यह इस आईपीएल का सबसे महंगा 
रिटेन है। इसके अलावा भारतीय 
खब्बू बल्लेबाज अभिषेक शर्मा और 
विस्फोटक बल्लेबाज ट्रेविस हेड को 
14- 14 करोड़ दिये हैं। ऑलराउंडर 
नीतीश रेड्डी को 6 करोड़ रुपये में 
रिटेन किया है। एसआरएच के पास 
अब एक राइट टू मैच कार्ड है। वह 
किसी अनकैप्ड खिलाड़ी पर इस्तेमाल 
किया जा सकता है। एसआरएच ने 
इस ऑक्शन में किन खिलाड़ियों को 
खरीदा है।

अल्पसंख्यक प्रकोष्ठ ने की नारेबाजी
बीजेडी ने की 
वक्फ विधेयक वापस 
लेने की मांग
नई दिल्ली.

भुवनेश्वर में बीजू जनता दल 
(बीजद) ने रविवार को वक्फ 
(संशोधन) विधेयक वापस लेने 
की मांग को लेकर रैली निकाली 
गई। ये रैली बीजद अल्पसंख्यक 
प्रकोष्ठ की तरफ से आयोजित 
की गई, जो भुवनेश्वर में राजभवन 
के पास आयोजित की गई, जहां 
प्रदर्शनकारियों ने विधेयक वापस 
लेने की मांग करते हुए नारे लगाए, 
क्योंकि उनका दावा है कि इससे 
समुदाय के बीच सद्भाव प्रभावित 
होगा।

बीजेडी के आरोपों पर 
भाजपा का पटलवार

इस मामले में बीजद अल्पसंख्यक प्रकोष्ठ के अध्यक्ष और 
सांसद मुन्ना खान ने कहा कि उनकी पार्टी के सांसद संसद में वक्फ 
(संशोधन) विधेयक का कड़ा विरोध करेंगे। हालांकि, ओडिशा भाजपा 
अध्यक्ष मनमोहन सामल ने कहा कि केंद्र सरकार किसी भी समुदाय 
के साथ अन्याय नहीं करेगी। ओडिशा भाजपा अध्यक्ष मनमोहन सामल 
ने मुन्ना खान के इस आरोप को खारिज करते हुए कहा, 'केंद्र सभी के 
साथ न्याय करेगा और चिंतित होने की कोई बात नहीं है।' मुन्ना खान 
ने कहा था कि वक्फ की जमीन केंद्र सरकार ले लेगी।

r

वहीं प्रदर्शनकारियों ने खुर्दा 
के जिला कलेक्टर के माध्यम से 
भारत के राष्ट्रपति को एक ज्ञापन भी 
सौंपा, जिसमें उन्होंने कुछ सुझाव 

दिए और वक्फ अधिनियम, 1995 
में प्रस्तावित संशोधनों के बारे में 
चिंता व्यक्त की। इस ज्ञापन में कहा 
गया है, 'हम आग्रह करते हैं कि इस 

प्रस्तावित विधेयक को वापस लिया 
जाए और संसद में कोई भी संशोधन 
पेश किए जाने से पहले हितधारकों 
के साथ उनकी चिंताओं को दूर 

करने के लिए व्यापक परामर्श 
किया जाए। हम, चिंतित नागरिक 
होने के नाते, अपने राष्ट्र के कल्याण 
के लिए प्रतिबद्ध हैं, इस मामले में 
न्याय और निष्पक्षता बनाए रखने के 
लिए आपके सम्मानित कार्यालय पर 
भरोसा करते हैं। बीजद अल्पसंख्यक 

प्रकोष्ठ ने कहा कि वक्फ विधेयक 
में प्रस्तावित बदलावों का मुस्लिम 
समुदाय के धार्मिक और सामाजिक 
कल्याण के लिए पवित्र और कई 
अंग माने जाने वाले वक्फ संपत्तियों 
की स्वायत्तता, सुरक्षा और शासन 
पर 'दूरगामी प्रभाव' पड़ेगा।

पीएम मोदी ने युवाओं से की एनसीसी से जुड़ने की अपील
विदेश में बसे 
भारतीयों की 
भी तारीफ की
नई दिल्ली.

प्रधानमंत्री मोदी ने आज 'मन की 
बात' कार्यक्रम के 116वें एपिसोड 
को संबोधित किया। इसमें पीएम 
मोदी ने युवाओं से एनसीसी से 
जुड़ने की अपील की। प्रधानमंत्री 
ने कहा कि 'आज एनसीसी दिवस 
है। पीएम मोदी ने कहा कि मैं खुद 
एनसीसी का कैडेट रहा हूं और 
इसके अनुभव मेरे लिए अनमोल 
हैं। एनसीसी युवाओं में अनुशासन, 
नेतृत्व और सेवा की भावना पैदा 
करती है। 
देश में कहीं भी आपदा होने पर 
एनसीसी कैडेट आगे बढ़कर मदद 
करते हैं। प्रधानमंत्री ने मन की बात 
कार्यक्रम में कहा कि 'हर साल 12 

सामाजिक समूहों को सराहा
प्रधानमंत्री ने एक पेड़ मां के नाम अभियान का भी जिक्र किया 

और कहा कि इस अभियान के तहत पांच महीने में ही 100 करोड़ 
पेड़ लगाए जा चुके हैं। प्रधानमंत्री ने चेन्नई के कूडुगल ट्रस्ट का जिक्र 
किया जो गौरेया चिड़िया की आबादी बढ़ाने के लिए काम कर रहा है। 
यह चिड़िया हमारे आसपास बायोडायवर्सिटी बनाए रखने में अहम है। 
साथ ही प्रधानमंत्री ने कचरा प्रबंधन के लिए शुरू हुए इनोवेशन की 
भी तारीफ की और मुंबई की दो युवतियों का जिक्र किया, जो कतरन 
से फैशनेबल कपड़े बना रही हैं। प्रधानमंत्री ने ऐसे ही कई एनजीओ 
और सामाजिक समूहों का जिक्र किया, जो देश के विकास के लिए 
काम कर रहे हैं।

जनवरी को स्वामी विवेकानंद की 
जयंती पर देश युवा दिवस मनाता 
है। अगले साल स्वामी विवेकानंद 
की 162वीं जयंती है। इसे खास 
तरीके से मनाया जाएगा और 
11-12 जनवरी को दिल्ली में 

भारत मंडपम में विकसित भारत 
यंग लीडर्स डायलॉग का आयोजन 
किया जाएगा।'
पीएम मोदी ने कहा कि 'मैंने लाल 
किले की प्राचीर से ऐसे युवाओं 
से राजनीति में आने का आहवान 

किया है, जिनके परिवार का कोई 
भी व्यक्ति राजनीति में नहीं है, ऐसे 
एक लाख युवाओं को, नए युवाओं 
को, राजनीति से जोड़ने के लिए देश 
में कई तरह के विशेष अभियान 
चलेंगे। प्रधानमंत्री मोदी ने हाल ही में 

कैरेबियाई देशों का दौरा किया था। 
मन की बात कार्यक्रम में पीएम मोदी 
ने कहा कि कैरेबियाई देश गुयाना में 
भी मिनी भारत बसता है।
भारत से सैंकड़ों वर्षों पहले लोगों 
को खेती, मजदूरी के लिए गुयाना 
ले जाया गया था और आज वहां 
भारतीय मूल के लोग राजनीति, 
व्यापार, शिक्षा और संस्कृति के हर 

क्षेत्र में नेतृत्व कर रहे हैं। गुयाना 
की तरह ही दुनिया के कई देशों 
में भारतीय गए और उन्होंने वहां 
अपनी पहचान बनाई। ओमान में 
भी कई भारतीय शताब्दियों से रह 
रहे हैं और व्यापार जगत में अपनी 
जगह बनाई। आज वे ओमान के 
नागरिक हैं, लेकिन उनकी रग-रग में 
भारतीयता बसी है।

लेटरल एंट्री पर 
सियासी विवाद जारी

नई दिल्ली. केंद्र सरकार में जॉइंट 
सेक्रेटरी, डिप्टी सेक्रेटरी और 
डायरेक्टर लेवल के 45 पद लेटरल 
एंट्री के जरिये भरने के लिए यूपीएससी 
ने विज्ञापन दिया था। इस विज्ञापन 
को आरक्षण के खिलाफ बताते हुए 
विपक्ष ने इस साल की शुरुआत में 
इसके विरोध में मोर्चा खोल दिया था। 
आखिरकार सरकार को लेटरल एंट्री 
का विज्ञापन रद्द करने को कहना पड़ा 
था। बढ़ते सियासी विवाद को देखते 
हुए अब इस पूरे मुद्दे की जांच संसदीय 
समिति करेगी। लोकसभा सचिवालय 
द्वारा दिए गए विवरण के अनुसार, 
कार्मिक, लोक शिकायत, विधि और 
न्याय संबंधी विभाग-संबंधित संसदीय 
स्थायी समिति द्वारा 2024-25 में 
जांच के लिए चुने गए विषयों में 
सिविल सेवाओं में लेटरल एंट्री भी 
शामिल है।

इस साल अगस्त में संघ लोक 
सेवा आयोग (यूपीएससी) ने अनुबंध 
के आधार पर लेटरल एंट्री मोड के 
माध्यम से भरने के लिए 45 पदों 
के लिए विज्ञापन दिया था, जिसमें 
संयुक्त सचिवों के 10 और निदेशकों 

एवं उप सचिवों के 35 पद 
शामिल थे। इसके विरोध 
में विपक्ष के नेता राहुल 
गांधी ने मोर्चा खोल दिया 
था। वहीं मोदी सरकार में 
शामिल लोक जनशक्ति 
पार्टी (रामविलास) और 

जनता दल (यूनाइटेड) जैसी पार्टियां 
भी इसके विरोध में उतर आई थीं।

इसके अलावा, कांग्रेस 
अध्यक्ष मल्लिकार्जुन खरगे, बहुजन 
समाज पार्टी की प्रमुख मायावती 
और समाजवादी पार्टी के अध्यक्ष 
अखिलेश यादव सहित कई नेताओं ने 
अनुसूचित जाति (एससी), अनुसूचित 
जनजाति (एसटी), और अन्य पिछड़ा 
वर्ग (ओबीसी) उम्मीदवारों के लिए 
आरक्षण नहीं होने की सरकार की 
नीति की आलोचना की थी।

नतीजा ये हुआ कि सरकार को 
यूपीएससी चेयरपर्सन को पत्र लिखकर 
लेटरल एंट्री का विज्ञापन रद्द करने 
के लिए कहना पड़ा। नौकरशाहों को 
आमतौर पर सिविल सेवा परीक्षा 
प्रक्रिया के माध्यम से भर्ती किया 
जाता है, लेकिन लेटरल प्रवेशकों, 
जो आमतौर पर किसी विशेष क्षेत्र के 
विशेषज्ञ होते हैं, को सीमित अवधि 
के लिए सीधे शामिल किया जाता 
है। इन नियुक्तियों के लिए वर्तमान में 
कोई कोटा लागू नहीं है। अब तक 63 
नियुक्तियां लेटरल एंट्री के माध्यम से 
की गई हैं।

विपक्षी नेताओं की जासूसी 
करा रही भाजपा सरकार

जीएफपी नेता 
सरदेसाई का आरोप
पणजी. 

गोवा में 
विपक्षी नेताओं 
ने राज्य की 
भाजपा सरकार पर विरोधी नेताओं 
की जासूसी कराने का आरोप लगाया 
है। गोवा फॉरवर्ड पार्टी के नेता 
विजय सरदेसाई, कांग्रेस विधायक 
अल्वारेज फरेरा औऱ आप पार्टी के 
गोवा प्रमुख अमित पालेकर ने रविवार 
को एक संयुक्त प्रेस कॉन्फ्रेंस की। 
इस प्रेस कॉन्फ्रेंस में विपक्षी नेताओं 
ने सीसीटीवी फुटेज जारी किए, 
जिसमें गोवा पुलिस विपक्षी नेताओं 
के फार्महाउस में दाखिल होती दिख 
रही है।
सरदेसाई ने आरोप लगाया कि 'प्रमोद 
सावंत की सरकार विपक्षी पार्टियों 
और इनके नेताओं को निशाना बना 

रही है। नकदी के बदले नौकरी 
घोटाले में विरोधी नेताओं को डराने 
की कोशिश की जा रही है। 
सरदेसाई ने आरोप लगाया कि 
'भाजपा गोवा को विपक्ष मुक्त करना 
चाहती है। सरकार नकदी के बदले 
नौकरी घोटाले को लेकर घबराई हुई 
है। हम पर नजर रखने के बजाय, 
पुलिस को घोटाले में नामजद लोगों 
पर नजर रखनी चाहिए।' आप नेता 
पालेकर ने आरोप लगाया कि 'पुलिस 
कांस्टेबल पिछले तीन दिनों से उनके 
आवास के पास 'घूम रहे' हैं और 
उन्होंने कॉल डिटेल्स ली हैं। उन्होंने 
पूछा, 'अगर भाजपा इसमें शामिल 
नहीं है, तो वह न्यायिक जांच की 
मांग का विरोध क्यों कर रही है।' 
विधायक कार्लोस अल्वारेस फरेरा ने 
दावा किया कि मजिस्ट्रेट ने कांग्रेस के 
पदाधिकारियों को अगले तीन से छह 
महीने तक पणजी में विरोध प्रदर्शन 
करने से रोक दिया है, जो कि चौंकाने 
वाला है।

रत्न भडंार की मरम्मत कराई जाए
नई दिल्ली. 

श्री जगन्नाथ मंदिर के 12वीं शताब्दी के रत्न 
भंडार (खजाने) के मरम्मत का काम करीब चार 
महीने से अटका हुआ है। ऐसे में जगन्नाथ मंदिर 
प्रशासन (एसजेटीए) ने भारतीय पुरातत्व सर्वेक्षण 
(एएसआई) के अधिकारियों से अनुरोध किया 
है कि वे रत्न भंडार की मरम्मत, रखरखाव और 
संरक्षण का कार्य तुरंत शुरू करें। एसजेटीए के 
मुख्य प्रशासक अरबिंद पाधी ने शनिवार को कहा 
कि मंदिर प्रशासन रत्न भंडार की मरम्मत और 
रखरखाव में एएसआई की हर संभव मदद करेगा। 
उन्होंने कहा, 'हमें एएसआई द्वारा किए गए रत्न 
भंडार के जीपीआर-जीपीएस सर्वेक्षण की रिपोर्ट 
मिली है। एसजेटीए ने हमेशा मंदिर की स्थिरता 
और सुरक्षा के बारे में सावधानी बरती है। आगे 
भी जारी रखेंगे। चार धामों में से एक जगन्नाथ 

मंदिर का निर्माण 12वीं शताब्दी में हुआ था। 
इस मंदिर में एक रत्न भंडार है। इसी रत्न भंडार 
में जगन्नाथ मंदिर के तीनों देवताओं जगन्नाथ, 
बालभद्र और सुभद्रा के गहने रखे गए हैं। रत्न 
भंडार को अंतिम बार 14 जुलाई 1985 में खोला 
गया था। इसके बाद रत्न भंडार कभी नहीं खुला 

और उसकी चाबी भी गायब थी। इस 
पर भी काफी बवाल हुआ था। 1978 
में खजाने के सामानों की आखिरी 
लिस्ट बनाई गई थी। 70 दिनों में यह 
काम पूरा हुआ था। 13 मई 1978 से 
23 जुलाई 1978 तक लगातार यह 
काम काम चलता रहा था। भंडार से 
सोना, चांदी, हीरा, मूंगा और अन्य 
आभूषण मिले थे. भीतरी भंडार में 
367 सोने के गहने मिले थे। इनका 
वजन 4,360 भारी का था। यहीं 

से 231 चांदी के सामान मिले। इनका वजन 
14,828 भारी था। बाहरी भंडार में 87 सोने 
के गहने मिले। इनका वजन 8,470 भारी था। 
यहीं से 62 चांदी के सामान मिले। इनका वजन 
7,321 भारी था। एक भारी या तोला करीब 12 
ग्राम का होता है।

जयशंकर ने की
'ब्रांड भारत' की सराहना

नई दिल्ली. विदेश मंत्री एस 
जयशंकर ने शनिवार को 'ब्रांड भारत' 
के विचार की सराहना की और कहा 
कि यह एक प्रामाणिकता का प्रतीक 
है, जो देश की पहचान, अभिव्यक्ति 
और विश्वास को दर्शाता है। इसके 
साथ ही यह संदेश भी देता है कि 
'अब हम अपनी असली पहचान में 
अधिक सहज महसूस करते हैं। इंडिया 
आइडियाज कॉन्क्लेव में वर्चुअल 
संबोधन देते हुए, उन्होंने बताया कि 
'ब्रांड भारत' का मतलब सिर्फ राष्ट्रीय 
पहचान नहीं है, बल्कि यह 'विश्व 
बंधुत्व का ब्रांड' भी है।
इसका मतलब है कि भारत अब 
वैश्विक मंच पर विभिन्न मुद्दों पर अपनी 
भूमिका निभाने के लिए तैयार है, जैसे 
कि क्वाड, ब्रिक्स, रूस-यूक्रेन युद्ध, 
इस्राइल-ईरान के मुद्दे, और वैश्विक 
उत्तर और दक्षिण के बीच का संबंध। 
विदेश मंत्री जयशंकर ने कहा कि हर 
देश का एक ब्रांड होता है, जो उसकी 
प्रतिष्ठा और उपलब्धियों पर आधारित 
होता है। जब कोई देश अपनी पहचान 

स्थापित करता है और उसे पहचानने 
में आसानी होती है, तो वह एक 
मजबूत ब्रांड बन जाता है। उन्होंने 
कहा, 'आज मेरे विचार इस बारे में हैं 
कि हम एक ऐसे भारत के लिए उसका 
निर्वहन कैसे करें जो अधिक भारत 
है। विदेश मंत्री ने भारत के स्वतंत्रता 
संग्राम और स्वतंत्रता प्राप्त करने तक 
की देश की यात्रा पर भी चर्चा की। 
उन्होंने बताया कि शुरुआत में भारत 
को अपनी पहचान बनाने में कठिनाई 
का सामना करना पड़ा था। जमीनी 
स्थिति को देखते हुए, यह कोई 
आश्चर्य की बात नहीं थी। लेकिन अब 
भारत एक मजबूत राजनीति, मजबूत 
अर्थव्यवस्था और आशावादी समाज 
के रूप में उभरा है।
विदेश मंत्री ने अफसोस जताते हुए 
कहा कि पहले भारत को वैश्विक 
स्तर पर एक 'बड़े खिलाड़ी के रूप 
में' देखा जाता था, जिसके बारे में 
सीमित उम्मीदें थीं। लेकिन अब 
पिछले कुछ दशकों में इसमें बड़ा 
बदलाव आया है। भारत अब वैश्विक 
मंच पर आर्थिक रूप से महत्वपूर्ण 
है, और उसका बुनियादी ढांचा, जैसे 
हवाई अड्डे, मेट्रो, राजमार्ग और रेलवे, 
अब वैश्विक मानकों पर खरे उतरते 
हैं। उन्होंने कहा कि शायद, डिजिटल 
प्रौद्योगिकियों को अपनाने से अधिक 
प्रभावशाली कुछ भी नहीं है।

भाजपा क ेपास कोई राजनीतिक नतैिकता नहीं
हेरफेर करके 
जीतते हैं चुनाव
चेन्नई. 

डीएमके प्रवक्ता टीकेएस एलंगोवन 
ने भारतीय जनता पार्टी (भाजपा) 
पर नए सिरे से हमला किया और 
आरोप लगाया कि पार्टी के पास 
कोई राजनीतिक नैतिकता नहीं 
है और कहा कि वे किसी तरह 
गैरकानूनी तरीकों से अपनी जीत 
में हेरफेर करते हैं। मीडिया से 

बात करते हुए एलंगोवन ने कहा, 
“भाजपा के पास कोई राजनीतिक 
नैतिकता नहीं है। उन्होंने झारखंड 
को तोड़ने की कोशिश की और 
उन्होंने जेएमएम के वरिष्ठ नेता 
(चंपई सोरेन) को अपनी पार्टी में 
शामिल कर लिया। वे विधायकों 
को खरीदते हैं और राजनीतिक 
दलों को तोड़ते हैं। वे किसी तरह 
गैरकानूनी तरीकों से अपनी जीत में 
हेरफेर करते हैं, लेकिन आखिरकार 
लोगों को समझ में आ गया है कि 
भाजपा राज्य में किसी भी अन्य 

पार्टी से ज्यादा खतरनाक है।” 
“कांग्रेस ने आदिवासी क्षेत्र में 
बहुत अच्छा प्रदर्शन किया। हमने 
7 आदिवासी सीटें और दो एससी 
सीटें जीतीं। मैं झारखंड के लोगों को 
हमें सत्ता में लाने के लिए धन्यवाद 
देना चाहता हूं। हम उनकी उम्मीदों 
पर खरा उतरने की कोशिश करेंगे। 
गठबंधन सरकार लोगों की प्रगति 
के लिए काम करेगी। हमने कांग्रेस 
विधायक दल की बैठक बुलाई है 
और भारत गठबंधन की बैठक सुबह 
11 बजे होगी और उसके बाद आगे 

की रणनीति तय की जाएगी।“हमें 
उम्मीद है कि शपथ ग्रहण समारोह 
बहुत जल्द आयोजित किया जाएगा 
और यह एक मजबूत सरकार होगी। 
यह चुनाव पूर्व गठबंधन था। कांग्रेस 
और राजद ने वाम दलों सहित 
अच्छा प्रदर्शन किया है। हम अपने 
घोषणापत्र के सभी वादों को पूरा 
करने का प्रयास करेंगे। सरकार गठन 
में फॉर्मूला पिछली बार की तरह ही 
रहेगा जो हर चार विधायक पर एक 
मंत्री का था। अंतिम निर्णय पार्टी 
आलाकमान द्वारा लिया जाएगा।

पैशन फ्रूट सदाबहार, 
तेजी से बढ़ने वाली लता है 
जिसके 2 मुख्य प्रकार हैं: 
बैंगनी या पीला। पैशन फ्रूट के 
पौधे में त्रि–पालीय, चमकदार 
पत्तियां 10-18 सेंटीमीटर 

(4-7 इंच) लंबी होती हैं, 
जिनके किनारे बारीक 

दांतों वाले होते हैं 
और वैकल्पिक 
व्यवस्था होती 
है। वर्ष के 
सबसे गर्म 
महीनों (गर्मी 
से पतझड़) के 

दौरान फूल आने 
के लगभग 80 दिन 

बाद फल पकना शुरू 
हो जाता है। पैशन फ्रूट बेल 

में उथली जड़ें, लकड़ी की 
संरचना और बेल का उपयोग 
करके चढ़ने की क्षमता होती 
है। बेलें 15 फीट तक लंबी हो 
सकती हैं।

महाकुंभ में विदेशियों 
से बात करेगी पुलिस

नई दिल्ली. आने वाला साल 
महाकुंभ का आगाज लेकर आ रहा 
है जिसकी तैयारियां हो गई है। उत्तर 
प्रदेश के प्रयागराज में अगले वर्ष 
जनवरी में होने वाले महाकुम्भ में देश-
विदेश से आने वाले श्रद्धालुओं को 
इलाहाबाद संग्रहालय अशोक स्तंभ 
और स्तंभ पर लिखी सम्राट समुद्रगुप्त 
की प्रयाग प्रशस्ति से परिचित कराने 
जा रहा है। एक अधिकारी ने शनिवार 
को यह जानकारी दी। इलाहाबाद 
संग्रहालय के डिप्टी क्यूरेटर डॉ. 
राजेश मिश्र ने बताया कि संग्रहालय 
ने महाकुम्भ के दौरान आगंतुकों के 
लिए अशोक स्तंभ की छोटी प्रतिकृति 
को स्मृति चिह्न के रूप बनाने का 
फैसला किया है। जिससे श्रद्धालुओं 
को सुखद अनुभव प्राप्त हो। साथ 
ही उन्होंने बताया है कि पुलिस के 
प्रशिक्षण मॉड्यूल में व्यवहार पर 
खास ध्यान दिया जा रहा है। जिसमें 
मेला क्षेत्र में बनी पुलिस लाइन में 
पुलिसकर्मियों को इसका प्रशिक्षण 
दिया जा रहा है। इसके अलावा इसमें 

प्रशिक्षण देने के लिए बाहरी संस्थाओं 
को भी आमंत्रित किया जा रहा है। 
इससे पुलिसकर्मी केवल पुलिसिंग ना 
करके, श्रद्धालुओं की श्रद्धा भाव से 
सेवा भी कर सकेंगे। और अभी तक 
1500 पुलिसकर्मियों का प्रशिक्षण 
भी पूरा हो चुका है। मेले में कुल 
40,000 पुलिसकर्मी भी तैनात होंगे। 
और जिनमें ज्यादातर को प्रशिक्षित 
कर लिया जाएगा। इसके साथ ही 
पुलिस लाइन में प्रशिक्षण का काम 
देख रहे । अतुल कुमार सिंह ने कहा 
है कि एक साथ 700 पुलिसकर्मियों 
को 21 दिन का प्रशिक्षण दिया जा 
रहा है। और मेला नजदीक आने के 
साथ प्रशिक्षण अवधि घटकर 14 दिन 
की ही रह जाएगी। प्रशिक्षण के साथ 
साइबर अपराध खास कर पवन कुमार 
ने पुलिसकर्मियों को सचेत करते हुए 
कहा है कि आप ड्यूटी के बाद किसी 
तरह का ऐसा कार्य ना करें। जिसे कोई 
भी व्यक्ति अपने मोबाइल में वीडियो 
बनाकर आपको ब्लैकमेल करे। 
द्विवेदी ने कहा है कि श्रद्धालुओं को 
भाषा के स्तर पर कोई कठिनाई ना हो, 
इसके लिए पुलिस (ट्रांसलेटर) अपने 
साथ रखेगी। और दूसरे राज्यों से आने 
वाले पुलिस बल, श्रद्धालुओं की भाषा 
समझने में मदद करेंगे।

11-12 को होगा विकसित 
भारत युवा नेता संवाद

नई दिल्ली.

प्रधानमंत्री मोदी ने रविवार को कहा 
कि, 11-12 जनवरी को दिल्ली में 
‘विकसित भारत युवा नेता संवाद’ 
कार्य्रकम आयोजित किया जाएगा। 
इस बाबत पीएम मोदी ने कहा कि 
यह पहल उन युवाओं को राजनीति 
से जोड़ने के प्रयासों का हिस्सा है 
जिनकी कोई राजनीतिक पृष्ठभूमि नहीं 
है। प्रधानमंत्री मोदी ने अपने मासिक 
रेडियो कार्यक्रम ‘मन की बात’ की 
116वीं कड़ी में कहा कि, आगामी 
12 जनवरी को स्वामी विवेकानंद की 
162वीं जयंती बहुत ही विशेष तरीके 
से मनाई जाएगी।
उन्होंने कहा कि 11-12 जनवरी को 
दिल्ली के भारत मंडपम में ‘विकसित 
भारत युवा नेता संवाद’ कार्यक्रम 
आयोजित किया जाएगा। इस बाबत 

प्रधानमंत्री मोदी ने कहा, ‘‘मैंने लाल 
किले की प्राचीर से ऐसे युवाओं से 
राजनीति में आने की अपील की 
जिनके परिवार की कोई राजनीतिक 
पृष्ठभूमि नहीं है। ऐसे एक लाख 
युवाओं को राजनीति से जोड़ने के 
लिए देश में कई विशेष अभियान 
चलाए जाएंगे। विकसित भारत युवा 
नेता संवाद ऐसी ही एक पहल है।” 
राष्ट्रीय कैडेट कोर (एनसीसी) की भी 
सराहना की और कहा, ‘‘एनसीसी 
का नाम हमें स्कूल एवं कॉलेज के 
दिनों की याद दिलाता है।” उन्होंने 
कहा, ‘‘मैं स्वयं एनसीसी कैडेट रहा 
हूं, इसलिए मैं पूरे विश्वास के साथ 
कह सकता हूं कि इससे मुझे जो 
अनुभव मिला वह मेरे लिए अमूल्य 
है। एनसीसी युवाओं में अनुशासन, 
नेतृत्व और सेवा की भावना पैदा 
करती है।

दूतावास के पास गोलीबारी 
करने के आरोपी को किया ढेर
अम्मान. जॉर्डन के अधिकारियों ने इजरायली दूतावास के पास पुलिस दल पर 
गोलीबारी करने के आरोपी को ढेर कर दिया है। अधिकारियों ने यह जानकारी 
दी। दूतावास के पास गोलीबारी की घटना में तीन पुलिस अधिकारी घायल हो 
गए थे। गोलीबारी की यह घटना रविवार तड़के जॉर्डन की राजधानी अम्मान के 
रबियाह इलाके में हुई। जॉर्डन के सार्वजनिक सुरक्षा निदेशालय ने एक बयान में 
कहा कि एक व्यक्ति क्षेत्र में गोलीबारी कर रहा था सुरक्षा बलों ने सूचना मिलने 
पर हमलावर का पीछा किया। बयान में कहा गया कि हमलावर का पीछा किया 
गया और उसे घेर लिया गया, जिसके बाद उसने सुरक्षा बलों पर गोलियां चलानी 
शुरू कर दीं। सुरक्षा बलों ने भी जवाबी कार्रवाई की जिसमें हमलावर मारा 
गया।हमलावर की शिनाख्त अभी नहीं हो पाई है।इजरायल और जॉर्डन के बीच 
1994 में शांति समझौता हुआ था। लेकिन हमास के साथ युद्ध और लेबनान में 
इजरायली हमले के बाद से दोनों देशों के बीच काफी तनाव है।


